Mat'feyen
sampi Mugqg Xavar
Bésin ayit
«Mat'feyen sampi Mtig Xavar» girkast'a isus Xrist'osi ayit tadeéi Cark'est'al
baksuni baradane exlatesa. Memiya Sot'ay kdmayen Buxacugoy Bisi irazilugast'a
iz azuk'a tadi ayitmogoy bex p'ap'sunen vacib gane biqg'sa. Me Mugq Xavar isus
icogoy arane kalabaki takc's abrani azuk'eynak’ tene, biitiim diinyaneynak'e.
Mat'feyen sampi Muq Xavari hadisoox sun-sunay bac'anexun eysun coy-coye
¢oyel c'eysa. Me girk isusi nanaxun baksunaxun, k'unuk' baksunaxun saal
sinayinsaksunaxune burgesa. Osa Mat'feyen isusi karoozbsuni, zombsuni saal
Galileyina amdarxo g'olaybsuni baradane exlatpsa. Mtliq Xavar isusi Galileyinaxun

Yerusalima taysunen, Sot'ay yasayinsi axirinci samat'ast'a baki hadisogon, xace
loxol t'3qg't'esunen saal béyinbaksunene carksa.

«Mat'feyen sampi Miig Xavar» girken isusa k'anunxo g'andirisbsuna saal
Buxacugoy padgaglugi barada zombsuna ext'iyar bakala kala sa Maalim k'inak'e
ak'est'a. Me girke bos amdarxo yasayinsest'ala zombsuni baradane samese.

Girke bos bakalorox:

1:1-2:23 isus Xrist'osi asil saal nanaxun baksun
3:1-12 K'unuk'bal ioani karooz

3:13-17 isus Xrist'osi k'unuk' baksun

4:1-11 isusi sinayinsaksun

4:12-18:35 isusi Galileyina amdarxoynak' bi q'ullug
19:1-20:34 Galileyinaxun Yerusalima eysun
21:1-27:66 isusi Yerusalima baki axirinci gimxo
28:1-20 isusi b8yinbaksun



isus Xrist'osi asil
(Luk'. 3:23-38)

! Davidi Gar, Avrahamiyal Gar bakala
isus Xrist'osi asil moroxe:

2 Avrahamaxun isaak'e baki.
isaak'axun iak'ove baki. iak'ovaxun
iuda g'a iz vicimuxe baki. 3iudaxun
Tamaren eceri P'eres g'a Zerahe baki.
P'eresaxun Xesrone baki. Xesronaxun
Rame baki. * Ramaxun Amminadave
baki. Amminadavaxun Naxsone baki.
Naxsonaxun Salmone baki.
>Salmonaxun Raxaven eceri Boaze
baki. Boazaxun Rut'en eceri Ovede
baki. Ovedaxun Yesseye baki.
®Yesseyaxun David padcage baki.

Davidaxun Uriyay cugon eceri
Solomone baki. ’ Solomonaxun
Rexavame baki. Rexavamaxun
Aviyane baki. Aviyanaxun Asane baki.
8 Asanaxun Yehosafat'e baki.
Yehosafat'axun Yehorame baki.
Yehoramaxun Uzziyane baki.

9 Uzziyaxun Yot'ame baki. Yot'amaxun
Axaze baki. Axazaxun Xizgiyane baki.
0 Xizgiyaxun Menassene baki.
Menassenaxun Amone baki.
Amonaxun Yosiyane baki. ! Vavilona
slrglna bakala vadinest'a Yosiyaxun
Yek'onya ? g'a iz vicimuxe baki. °

1:11 Yek'onya - t'iyami s'i
Yehoyak'in.

12vaviloni stirglinaxun osa
Yek'onyaxun Sealt'iele baki.
Sealt'ielaxun Zerubbabile baki.
13Zerubbabilaxun Avihune baki.
Avihunaxun Elyak'ime baki.
Elyak'imaxun Azure baki. ** Azuraxun
Sadok'e baki. Sadok'axun Yaxime
baki. Yaximaxun Yelihude baki.
15Yelihudaxun Eleazare baki.
Eleazaraxun Mat't'ane baki.
Mat't'anaxun iak'ove baki.
%jak'ovaxun Mariyay isq'ar iosife
baki. Mariyaxunal Xrist'os k'alegala
isuse baki.

7 Metarlugen, Avrahamaxun
Davidal Sirik' bakala biitim nasil
bip'es's'e nasile, Davidaxun burqi
Vavilona stirglinal Sirik' bip'es's'e
nasile. Vaviloni slirglinaxun burqi
Xrist'osal Sirik'al bip'es's'e nasile.

Isus Xrist'osi nanaxun baksun
(Luk'. 2:1-7)

8isus Xrist'osi nanaxun baksun
metare baki. iz Nana Mariya iosifaxun
niSanluney. Ama sorox sagala
bakalt'uxun b&s Mariyay Ivel Urufi
tarafaxun bihi baksun ¢oyele c'eri. ©
9 5ot'ay nisanlu iosif diizgiin sa
amdarey, Mariya camaati arane
biyaburbsun nu curesuna gora
c'ap'k'inca sot'oxun coybaksuni
fikirone baft'i. 2° Ama metar fikirbala

1:11 2 Pad¢. 24:14-15; 2 Hadis.
36:10; Yer. 27:20
°1:18 Luk'. 1:26-27



vadine nep'e bos, mone, Q'oncugoy
sa angel iceynak' ak'esi pine: «Davidi
gar losif! Mariya vaynak' cuux

haqg'sunaxun ma q'iba, sot'aynak’ ki,

sot'ost'a bakala korpa Tvel Urufaxune.

21 Mariyan sa Gar ecale, Sot'ay s'iya
isus 9 laxa, sot'aynak' ki, Sot'in iz
azuk'a icogoy glinaxxoxun
cark'est'ale». ©
22 Morox bito Q'onéugon xavarecala
pest'i me ayit bex p'ap'seynak'e baki:
23 «Mone, kul nu laft'i xuyar
bihi baki Gar ecale, iz s'iya
Emmanuel f laxalt'un».
24josif nep'axun mugurbakat'an
Q'oncugoy angelen biirmisi k'inak’
bine, Mariya iz guux k'inak' q'abulebi.
25 Ama ayel nanaxun bakamin iosifen
sot'oxun iSalug tenebi. Nanaxun baki
Kérpay s'iya isuse laxi. "

2

Miidrik amdarxoy hari bul k'os'bsun

isus padcag irodi déorast'a
iudeyani Bet'lexem sahare nanaxun
bakit'uxun osa midrik amdarxo ' bég

91:21 fsus - sbrani muzin Q'on&ugon
cark'esest'a.

€1:21 Luk'. 1:31

1:23 Emmanuel - sbrani muzin
Buxacux yaxune.

€1:22-23 isa. 7:14

h1:25 Luk'. 2:21

'2:1 Miidrik amdarxo - bég c'egala
torafi 6lk6goxun bakala dine saal elmi

c'egala tarafaxun Yerusalima hari
Zxavart'un haq'i: «Nanaxun baki
iudeylugoy galacayin Pad¢ag maya?
Bég c'egala taraf Sot'ay nanaxun
baksuna avabakest'ala muc'uli
c'eysuna ak'i Sot'o bul k'os'bsayan
hari». 3 Padcag iroden mot'o
ibakat'an i¢ saal batlim Yerusalimi
azuk' tasvisat'un baft'i. *iroden azuk'i
blitiim samci béyinsxo saal k'anun
zombalxo girbi sot'ogoxun Xrist'osi
maya nanaxun baksunane xavar
haq'i. ® «<iudeyani Bet'lexem sahare»
pit'un. Sot'aynak’ ki, xavarecalen
metare Sampe:
® «Ay iudeyani o¢ala bakala
Bet'lexem, Hun
iudeyani kalalugbala ssharmogoy
arane hik'k'alaxun an
mis'ik'o tenu,
Sot'aynak’ ki, vaxun kalalugbal
c'egale,
So bez azuk' israili coban
bakale».

’T'e vada iroden miidrik amdarxo
c'ap'k'in k'alpi sot'ogoxun muc'ulin
ak'esi dogig vaxt'ane zombaki.

8 «Takinan ayla ydnbari gdvekinan,
bagabala k'inak' za xavar tadanan,
zuval tasi Sot'o bul k'os'boz» pi,
sot'ogo Bet'lexemane yaq'abi.

amdarxo.

12:2 Ams'i o¢. 24:17; Yer. 23:5; Zak.
9:9; Mrk'. 15:2; ioan. 1:49

k2:6 2 Sam. 5:2; 1 Hadis. 11:2; Mik'.
5:2



9Sot'ogon padcaga Umuxlaxi
cark'it'uxun osa yaq'at'un baft'i. T'e
vadoa bég c'egala torafe icogoy ak'i
muc'ulinen sot'ogo yaqg'e ak'est'i. So
Korpa bakala gane loxol gurepi.
0sot'ogon mué'ulina ak'ala vadine
lap gelet'un mugbaki. ! K'oya basi
Kérpa iz Nana Mariyaxun sagalat'un
ak'i, k'sak'3p'i loxol ¢okt'i Sot'o bult'un
k'os'bi. icogoy xazininaxun Sot'o
payurxo - q'1zil, ladan saal mirrat'un'
tadi. 2Osa nep'en irodi t'6g5! nu
gaybaksuni tapsuruga haq'i q'eraz
yag'en icogoy oc¢alat'un tasi.
Misira t'ist'un

13 Midrik amdarxo yaqg'a
baft'it'uxun osa Q'oncugoy sa angelen
josifi nep'e bos ak'esi pine: «Hayza,
Kérpa g'a iz Nana ext'a Misira t'it'a.
Zu va xavarbala vaxt'al Sirik' t'et'iya
manda. Sot'aynak' ki, iroden Kérpa
bespseynak' gdvesane burge».
14 Metarlugen, iosif hayzeri, hat'e iise
Kérpa q'a iz Nana ext'i Misirane yaq'a
baft'i. ° irod biyamin t'et'iyane
mandi. Mo Q'oncugon xavarecala
pest'i ayit bex p'ap'seynak'e baki:

«Bez Gara Misiraxun k'alezpi». ™

1% jrod muidrik amdarxoy tarafaxun

axmagi gala laxesuna ak'i gele

'2:11 ladan - bok'ospseynak' bakala
saat' adegala q'aribaki q'ir; mirra -
saat' adegala oyurxoxun hazirbaki
toyexlu c'ayin

m2:15 Hos. 11:1

acuglayinsebaki. Sot'in mudrik
amdarxoxun Koérpay nanaxun
baksuna zombaki vadina goéra
Bet'lexema saal iz harramine
yasayinsala p's saal p's yasaxun oq'a
bakala korpa gar aylogo besp'esedi.
7 Metarlugen, Yeremiya xavarecalen
pi me ayit bex p'anep'i:
18 «<Rama gaharexun sa sase c'eri,
Ondpsuni saal kala sivani sasurxo!
Rahilan iz aylogoynak'e dnone,
icu Uk' tast'una gurtenesa.
Sot'aynak' ki, sorox ene butet'un».

n

Misiraxun Nazaret'a qaybaksun

Yirod p'urit'uxun osa, Q'onéugoy sa
angel Misira iosifi nep'e bos ak'esi
2 pine: «Hayza, Kérps q'a iz Nana
ext'a israil 6lkina gaybaka, sot'aynak’
ki, Kbrpay elmogo haqg'sun
curegalorox p'uret'un». 2t josif hayzeri
Kérpa q'a iz Nana ext'i israil 6lkinane
qaybaki. 22 Ama Arxelani iz bava irodi
gala iudeyani padcag baksuna
ibakat'an t'iya taysuna g'inebi. Nep'e
bos xavardarlug haq'i Galiley o¢alane
tasi. 2 Hari Nazaret' s'ila sohare aresi.
Mo xavarecalxon pi «Sot'o Nazaret'lu
ukalt'un» ayit bex p'ap'seynak'e baki.

"2:18 Yer. 31:15



3

K'unuk'bal ioani isuseynak' yaq'
hazirbsun

(Mrk'. 1:1-8; Luk'. 3:1-18; loan.
1:19-28)

1T'e gimxo K'unuk'bal ioan iudeyani
¢016 karoozbsun meydanane c'eri.
2Sot'in metareney: «Toobabanan!
Sot'aynak' ki, GOye padgaglug
i8alayinsakene». ° 3 Sot'aynak' ki, mo -
t'e amdare ki, xavarecal isayan sot'ay
barada peney:

«Co6l6 bayanbalt'ay sase eysa:

"Q'oncugoy yaq'a hazirbanan,

Sot'ay c'ovakala cigirxo

diizbanan"». P

“loanen buse popen paltare layey, iz
biyex t'ole g'ayinse gacey, iz ukunal
cayirtk'an g'a ¢olin uc'ey. @
>Yerusalimi amdarxo, bito
iudeyanaxun bakalorox saal lordani
harramine yasayinsalorox ioani
t'6g06It'un eysay. ® Sot'ogon icogoy
glinaxxo ozane ext'i sot'ay tarafaxun
jordan oge bos k'unuk't'un baksay.

" Fariseyxoy g'a saduk'eyxoy
gelet'ay k'unuk' bakseynak' iz t'6gol
eysuna ak'ala ioanen sot'ogo metare
pi: «Ay glirzogoy nasil! Ef loxol egala
BuxacCugoy acugaxun ef elmogo

°3:1-2 Mat'. 4:17; Mrk'. 1:15
P3:3 jsa. 40:3
93:4 2 Padc. 1:8

cark'est'una ef beyina sina bape? '
8 Haysa isa toobina uygun asurxo
big'anan. °Ef Uik'e bos "bes bava
Avrahame" pi, ma fikirbanan. Zu vax
nexzu: Buxacugon me jéyurxoxunal
Avrahameynak' aylux yaratmises
baneksa. * 1°Ene tavar xodurxoy tume
hazire. Metarlugen, saat' bar nu
tadala har xod bot'esi arugone
bosesa. '

117u ef toobina tast'igbseynak vax
xenenez k'unuk'bsa, ama zaxun osa
Egalo zaxun gele zorbane. Zu Sot'ay
torok'ali baga layig tezu. Sot'in vax
fvel Urufen g'a arugon k'unuk'bale.
1250t'ay yaba iz kiyele, iz ec'a tamizbi
taxila anbara girbale. KoloSa isa nu
acala arugo bok'osp'ale».

Isusi k'unuk' baksun
(Mrk'. 1:9-11; Luk'. 3:21-22)
13T'e vada isus ioani tarafaxun
k'unuk' bakseynak' Galileyinaxun
iordan oqa, ioani t'6gdle hari. ** Ama
ioanen Sot'o qosbsun curesi pine:
«Hun za k'unuk' balanu, Hun
het'aynak'en bez t'0g0! eysa?»
5jsusen isa sot'o cogabe tadi: «Barta
haysa metarqg'an baki. Sot'aynak’ ki,
yan Buxacugon curegalt'ogo bex
p'ap'esp'alayan». T'e vada ioan
irazine baki. *isus k'unuk' bakala
k'inak' xenaxun c'ere. T'e vada goy

3:7 Mat'. 12:34; 23:33; Luk'. 3:7
*3:9 joan. 8:33
3:10 Mat'. 7:19



gayesi, Buxacugoy Uruf gdyarcin
k'inak' $iri iz loxol arst'unane ak'i.
17Goynuxun sa sase hari: «Mo Bez
curegala Gare, Kot'oxun irazizu». "

4

Seytani isusa sinayinsbsun
(Mrk'. 1:12-13; Luk'. 4:1-13)

! Mot'oxun osa isus iblisi tarafaxun
sinayinsakseynak' vel Urufi tarafaxun
¢6l6ne yaq'abaki. v 2isusen q'irx
gi-g'irx Use gurux efit'uxun osa
busane baki. *T'e vadas sinayinsal
iSabaki Sot'o pine: «9gar Hun
Buxacugoy Garnusa, me Jéyurxo
amirba ki, Sumq'at'un baki». * Ama
isusen sot'o metare cogab tadi:
«"insan takc's Sumen tene,
Buxacugoy jomoxun c'egala har
ayitene yasayinso" pine Samese».

>Osa iblisen Sot'o ivel sahare,
xrame loxol egeri ® pine: «9gar Hun
Buxadugoy Garnusa, Va oq'a bosa.
Axir

"Buxafugon va gora iz angelxo
amirebo ki,
Vaicogoy kiyel tasat'un ki,
Vi tur sa jéna nu laft'ane" *
pine éameée». ’ isusen sot'o pine:
«"BuxacCux Q'oncugo sinayins maba"

u3:17 Tvel m3g. 2:7; isa. 42:1; Mat'.
12:18; 17:5; Mrk'. 1:11; Luk'. 9:35

V4:1 obr. 2:18; 4:15

“4:4 K'an. 8:3

*4:5-6 lvel mdg. 91:11-12

piyal Samesene». "

&iblisen p'urum isusa alloy sa
burugone laguvk'i. Sot'o diinyani
bitlim padc¢aglugxo q'a tamtaraga
ak'est'i ° pine Sot'o: «Hun oq'a biti za
bul k'os'bayin, mot'ogo bitova Va
tadoz». isusen pine: «iradbaka,
Seytan! Sot'aynak' ki, "Buxacux
Q'oncugo bul k'os'ba, takc's Sot'o
g'ullugba" pine Samese». *

1 Mot'oxun osa iblisen isusa barti
tanesi, angelxonal hari Sot'o
g'ullugt'unbsay.

Isusi iz q'ulluga burgsun
(Mrk', 1:14-15; Luk'. 4:14-15)
2jsusen ioani big'esuna ibakit'uxun
osa Galileyinane gaybaki. ?
13 Nazaret'axun c'eri Zevulun saal
Naft'alim ocalxo, Galileya gole t'6g0l
bakala K'efernaumane mask'sn saki.
4 Mo isaya xavarecalen pi me ayit
bex p'ap'eq'an pine baki:
15 «Zevuluni saal Naft'alimi o¢alxo,
Danizi t'6g0l tasala yaq',
iordan oge t'e tay,
Buxacugo nu calxala millatxo
yasayinsala Galileya
16 7iGlmati bos yasayinsala azuk'en
S'aldala sa isige ak'i.
P'urit'ogoy diinyani xojina

¥4:7 K'an. 6:16

4:10 K'an. 6:13

4:12 Mat'. 14:3; Mrk'. 6:17-18; Luk'.
3:19-20

4:13 joan. 2:12



mask'an sakit'ogoy
coyel
isige saki». ¢
7T'e vadinexun isusen metar
karoozbsane burqi: «Toobabanan!
Sot'aynak’ ki, Goye padcaglug
i$abakene». ¢

Samci sagirdxo
(Mrk'. 1:16-20; Luk'. 5:1-11)
Bisus Galileya gole t'6g0l

tarak'at'an xena tor bosala p's viga -
P'et'er k'alegala Simona saal iz vigi
Andreyane ak'i. Me amdarxo
¢alibig'alxoney. P isusen sot'ogo pine:
«Bez bac'anexun ekinan, Zu vax
amdar biq'ala ¢alibig'alxo booz».
20Sot'ogon hat'e saad torurxo t'¢6x
bosi Sot'ay ba¢'anexunt'un tasi. 2% isus
t'et'iin bés tasi q'eraz p'd viga -
Zavday gar lak'ova q'a iz vici ioanane
ak'i. Sot'ogon icogoy bava Zavdaxun
sagala lodk'in bos torurxot'un
diizbsay. isusen sot'ogo k'alepi.
22Soroxal hat'e saad lodk'ina saal
icogoy bava barti Sot'ay
bac'anexunt'un tasi.

Isusi azarit'ogo q'olaybsun

(Mrk'. 3:7-12; Luk'. 6:17-19)

23 {sus butim Galileyina tarapi

t'iyanin sinagogxoy bos zomebsay,

Goye padcaglugi Muq Xavara
karoozebsay, azuk'i arane harcir

4:14-16 isa. 9:1-2
94:17 Mat'. 3:1-2

azara, zaifluga q'olayebsay. © 2 Sot'ay
barada xavar bitim Sirina
yaymisebaki. isusi t'6gd| harciirs azar
bakalt'ogo, korug ak'alt'ogo, icogoy
bos murdar uruf bakalt'ogo,
sust'bakalt'ogo, p'aralicen dugitogo
et'unst'ay. Sot'inal sot'ogo
q'olayebsay. % Yerusalimaxun,
Galileya, Dek'ap'olis g'a iudeya
bdlginaxun saal iordan oge t'ySmi
tarafaxun gele camaate isusi
bac'anexun taysay.

5

isusi burux gala bi karooz

isusen camaata ak'i burugo lasi

v v v

aresi. iz sagirdxo iz t'6gdIt'un hari.

Baxt'avar bakalorox
(Luk'. 6:20-23)

2{susen zombsane burqi. Sot'in
pine:

3 «He baxt'avart'un Buxadugo
eht'iyac bakalorox! f

Sot'aynak’ ki, Goye padcaglug
sot'ogoye.

*He baxt'avart'un yaslu bakalorox!

Sot'aynak’ ki, sot'ogon icogo Uk
tast'un bagabalt'un. &

>He baxt'avart'un portbalorox!

Sot'aynak’ ki, sot'ogon diinyana

€4:23 Mat'. 9:35; Mrk'. 1:39

f5:3 Buxacugo eht'iyac bakalorox -
grek'i muzin: urufaxun kasibxo

€5:4 sa. 61:1-3



miras k'inak'
haqg'alt'un. "
®He baxt'svart'un
dizgiinlugeynak'
bakalorox!'
Sot'aynak’ ki, sorox bosalt'un.
"He baxt'avart'un uk'
bok'osp'alorox!
Sot'aynak’ ki, sot'ogoynak'al k'
bok'ospsun bakale.
8 He baxt'avart'un Uk' tamiz
bakalorox!
Sot'aynak’ ki, sot'ogon Buxacugo
ak'alt'un.’
9He baxt'avart'un serlug
yaratmisalxo!
Sot'aynak’ ki, sorox Buxacugoy
aylux k'alegalt'un.
19 He baxt'svart'un diizgiinluga
gora tagib bakalxo!
Sot'aynak’ ki, Goye padcaglug
sot'ogoye. ¥
11 Amdarxon Za gora vax tahk'irbi
sop'egat'an, of¢i exlatp'i ef loxol har
clira boht'an bosat'an van
baxt'avarnan! ' 2 Mugbaki
mugqlugbanan! Sot'aynak' ki, gbynul
ef mikafat kalane. Axir vaxun bés
hari xavaregalxoval metar
sop'eset'un. ™

h5:5 Tvel m3g. 37:11

'5:6 isa. 55:1-2

i5:8 lvel m3g. 24:3-4

k5:10 1 P'et'. 3:14

'5:11 1 P'et'. 4:14

M5:12 2 Hadis. 36:16; Ap'ost'.

El saal isig

13Vv3n me dunysneynak' elnan. Ama
elen iz tada aCesp'ayin, het'ina
elaxbakon? Ene c'6s bosesi,
amdarxoy tarafaxun ¢ax¢uxesunaxun
q'eraz hik'k'ala yaraying tenebo. "

14Vv3n me dunysneynak' isignan.
Burugoy bel bakala sahar c'ap'k'in
mandes tene bakon. ° > Hametaral,
suk'k'alen giraga bac'tik't'i g'ave oq'a
tene laxon. Ama ¢iragi g'ave loxole
laxon ki, k'ojint'ogo bitova isigq'an
tadi. P ® Haketaral ef isigen amdarxoy
bés t'etarqg'an s'aldi ki, sot'ogon ef
xeyir tadala asurxo ak'i gdynul bakala
ef Bavay s'iya alaqg'at'unbi. ¢

K'anuna bex p'ap'espsun

17Ma hesabbanan ki, Zu k'anuni g'a
Xavarecalxoy ayita lagbseynak'ez
hare. Zu sot'ogo lagbseynak' tas, bex
p'ap'espseynak'ez hare. ¥ V3x
diizinaz nex: goye q'a ocali axiral
Sirik', har sey bex p'ap'ala vadinal
Sirik' k'anunaxun an mis'ik' sa t'ar
naal ki sa gis' afci tene bakal.

Y Metarlugen, me amirxoxun an
mis'ik't'uval siin pozmisayin, mot'o
t'fyamit'ogoval zombayin, Goye
padcagluga an mis'ik'o k'alegale. Ama

7:52-53
"5:13 Mrk'. 9:50; Luk'. 14:34-35
°5:14 joan. 8:12; 9:5
P5:15 Mrk'. 4:21; Luk'. 8:16; 11:33
95:16 1 P'et'. 2:12
'5:18 Luk'. 16:17



siin me amirxo bex p'ap'esp'ayin,
t'fyamit'ogoval zombayin, Géye
padcagluga kalo k'alegale. 2° Vax
mot'oz nex: agar ef dlizglinlug k'anun
zombalxoy q'a fariseyxoy
dizglinlugaxun gele nu bakayin, Goye
padcagluga sal bayes tenan bakon.

Isusi acugi barada zombsun

21Vv3n gele damna ddorast'a
amdarxo "Ma besp'a, * siin besp'ayin,
mahk'amina cogab tadale" upsuni
barada ibakenan. 22 Zu isa vax nexzu
ki, iz viga acuglayinsakala har sa
tanen mahk'amina cogab tadale. Sin
iz vica "axmag" uk'ayin, Kala Surin
bés cogab tadale. Sin isa iz viga
"haq'ilsuz" uk'ayin, cohannami arugo
baft'ale. 2 Mot'o goral q'urban ecala
gane bés q'urban tadala vadina vi
eyex baft'ayin ki, vi vicey vaxun sa
sikoato, 2*q'urbana q'urban ecala
gane bés laxa, taki suft's vi vicaxun
barisaka, osa eki vi g'urbana tada.
25 Va taxsirkar balt'uxun hals yaq'a
bakat'an irazilayinsaka ki, sot'in va
divanbala, divanbalenal g'aroolgina
nu tadane ki, zindana nu bosegan.
26 \a diizinaz nex: axirinci xuri
tanginal Sirik' nu tadamin t'et'iin sal
sa vada c'egalatenu.

*5:21 C'eys. 20:13; K'an. 5:17

'5:22 Kala Surin - Yerusalima bakala
iudeylugoy béyinsxoy q'a
agsaq'q'alxoy surane.

Y5:25-26 Luk'. 12:58-59

Ixlagsuzlugi barada

27"9xlagsuzlug maba" v upsuni
baradal ibakenan. 2 Zu iss vax nexzu
ki, gugoy loxol mustari piin bégala har
amdaren, iz Uk'e bos sot'oxun
axlagsuzlugbine baksa. 2° 9gar vi yon
piin va glinax yaq'a zap'enesa, sot'o
c'evk'a bosa. Sot'aynak' ki, vaynak' vi
badani maninesa sa hissa afgibaksun
bitim badani cohannama
bosesunaxun saat'e. % 3° 9gar vi yoén
kiin va pis yaq'a zap'enesa, sot'o bot'a
bosa. Sot'aynak' ki, vaynak' vi badani
maninesa sa hissin afcibaksun bitim
badani cohannama bafst'unaxun
saat'e.”

Coybaksuni barada

31"Sy iz cugoxun coybakayin, sot'o

coybaksuni barada kagizq'an tadi"
ayit bakene. 32 Zu isa vdx nexzu ki,
cinsi axlagsuzlugaxun basq'a g'eraz sa
sababa gora iz cugoxun coybakala har
sa tanen sot'o axlagsuzlugane
yaq'absa. isq'araxun c'eri cuux
haqg'alt'inal axlagsuzlugebsa. ¥

Elasbsuni barada

33 P'urumal damna ddoérast's
amdarxo "afcidoan ma elasp'a, ama

¥5:27 C'eys. 20:14; K'an. 5:18

“5:29 Mat'. 18:9; Mrk'. 9:47

*5:30 Mat'. 18:8; Mrk'. 9:43

¥5:31-32 K'an. 24:1-4; Mat'. 19:7-9;
Mrk'. 10:4,11-12; Luk'. 16:18; 1 K'or.
7:10-11



Q'oncugoy bés vi elasa bex
p'ap'esp'a" pit'u ibakenan. 23*Zu iso
vax nexzu ki, sal elasmapa, na goys,
sot'aynak’ ki, so BuxaCugoy taxt'e,

% na ocala, sot'aynak’ ki, ocal
Sot'aynak' iz turmogo laxala gane;
naal Yerusalima, sot'aynak’ ki, so kala
Padcagi sohare. 2 3®Vi belal elasmapa,
sot'aynak' ki, hun sal sa dana popal,
na mas'ibes naal mdyinbes ten
bakon. 3’ Metarlugen, ef ayitast'a
"hoo" ayit hooq'an baki, "taa" ayit
taaqg'an baki. Mot'oxun q'erazo sor
bakalt'uxune.

Ef dlismanxo curekinan
(Luk'. 6:27-36)

38'"pyle avaza pul, ulugoy avazs
ulux" ® pit'u ibakenan. 3°Zu isa vax
nexzu ki, pis amdari tarsina ma taki.
Vi yon ¢oyel silla dugi
tahkirbalt'aynak' t'ilyami ¢oyal tarada.
40Va mahk'smina tadi urbask'ina
exst'un curegalt'u xalatal tada. ! Sin
va sa hazar Iang yaq' taysuna
macburbayin, hun sot'oxun p's hazar
I3ng yaq' taki. > Vaxun sa sey
curegalt'u tada, vaxun borc guregalt'u
gos gaymada.

?5:33 Lev. 19:12; Ams'i o¢. 30:2;
K'an. 23:21

25:34-35 [vel m3g. 48:2; isa. 66:1;
Mat'. 23:22; iak'. 5:12

b5:38 C'eys. 21:23-25; Lev. 24:20;
K'an. 19:21

#3"iji8at'u cureki, ¢ dismanal
nifratba" pit'u ibakenan. #*Zu iss vax
nexzu ki, ef dismanxo gurekinan, vax
tagib balxoynak'al afiripanan.
4> Metar ki, von goynul bakala ef
Bavay garmux bakanan. Sot'aynak’ ki,
Sot'in iz bége isiga ham pist'ogoy,
ham saat't'ogoy loxole saksa, agalinal
ham dilizglint'ogoy hamal diizglin nu
bakalt'ogoy loxole Siye. ¢ Sot'aynak'
ki, @gar vax curegalt'ogonan curesasa,
ef mikafat k's bakala? Lap
naloggirbalxonal metar tet'unbsa ki?
47 9gar takc's ef vicimogonan
"xeyirqg'an baki" nexsa,
t'lyamint'ogoxun avuzin k'anan bi
baksa? Buxacugo nu galxalt'ogonal
metar tet'unbsa ki? 8 Sot'aynak'al ef
goynul bakala Bava kamil
bakalt'ullarik' vdnal kamil bakanan. ¢

6

Sadaga tast'un

LEht'iyatli bakanan, van dizgiin a5
big'at'an mot'o amdarxoy bés vax
ak'est'eynak' mabanan. Tene géynul
bakala ef Bavaxun mikafat tenan
haqg'al. ©

2Sot'aynak'al sadaga tadat'an zirna
farpi kot'o bayan maba. Sot'aynak’ ki,
amdarxon icogo tariflayinseq'at'unpi
p'acolat'ogon sinagogurxo saal

€5:43 Lev. 19:18
95:48 Lev. 19:2; K'an. 18:13
¢6:1 Mat'. 23:5



klicamogo metart'unbsa. Vax dizinaz
nex: sot'ogon icogoy mukafata tam
haqg'et'un. > Ama hun sadaga tadat'an
vi tars kiin yon kule k'absuna maq'an
avabaki. * Metar ki, vi tadi sadaga
c'ap'k'ing'an mandi. T'e vada c'ap'k'in
bakala asurxoval ak'ala vi Bavan vi
mukafata tadale.

Hetar afirik'an
(Luk'. 11:2-4)

> Afirik'at'anal p'3¢olat'ogollarik' ma
bakanan. Sot'aynak’ ki, metart'ogonal
amdarxon icogo ak'eq'at'unpi,
sinagogurxo q'a kli¢in donbogo curpi
afiripsuna curt'unsa. Vax diizinaz nex:
sot'ogon icogoy mukafata tam
haqg'et'un. ¢ Ama hun afirik'at'an vi
otaga baki, como but'k'i vaxun sagala
bakala vi Bava afiripa. C'ap'k'in bakala
har seyal ak'ala vi Bavan va
mukafatlayinsale.

7 Afirik'at'an Buxadugo nu
calxalt'ogollarik' yansaglug mabanan.
Sot'aynak’ ki, sot'ogonal fikirt'unbsa
ki, gele ayit upsunen icogo ibakalt'un.
8\/an sot'ogo ma osqg'ardanan!
Sot'aynak’ ki, ef Bavan ef het'u
eht'iyac baksuna van Sot'oxun
curegalt'uxun bés avane.

9V3n ise metar afiripanan:

"Goynul bakala bes Bava,
Vi s'iivelg'an baki,

0Vi padcaglugq'an hari,
Goynul bakalt'ullarik'’

f6:5 Luk'. 18:9-14

Ocalal Vi ayitg'an baki.
1 Bes gilug Suma yax ge tada.
12yax borclu bakalt'ogo yan
bagislayinsala k'inak’
Yaxal bes borca bagislayinsa.
1Byax sinayins maba,
Ama yax sar bakalt'uxun
cark'est'a,
Sot'aynak’ ki, padgaglug, zor saal
tamtarag
Hamisalug Vine.
Bavay, Gare, Ivel Urufi s'iyen,
Ammen." &h
14 9gar g'eraz amdarxoy taxsira
bagislayinsaynan, ef Goynul bakala
Bavanal vax bagislayinsale. > Ama
van q'eraz amdarxo nu
bagislayinsaynan, ef Bavanal ef
taxsirxo tene bagislayinsal. '

Guruga hetar efsun

16v3n gurux efala vadine
p'dcolat'ogollarik' g'asq'abaglu ma
tarapanan. Sot'ogon icogoy gurux
efsuna amdarxo ak'est'eynak't'un
g'asqg'abaglu tarane. Vax dizinaz nex:
sot'ogon icogoy mukafatxo tam
hag'et'un. ¥ Ama hun gurux efat'an vi
bula oxk'a, vi ¢oyal os'k'a ki,

6:13 Sot'aynak’ ki, padg¢aglug, zor
saal tamtarag hamisalug Vine. Bavay,
Gare, Ivel Urufi s'iyen, Ammen. - Me
ayitmux an damna grek'i
kiinsamurxost'a butene.

"6:13 1 Hadis. 29:11

'6:14-15 Mrk'. 11:25-26



18 amdaxron tas, c'ap'k'in bakala har
seya ak'ala vi Bavan avabakane ki,
hun guruxen efsa. T'e vada c'ap'k'in
bakala har seya ak'ala vi Bavan va
mukafatlayinsale.

GOye xazinox
(Luk'. 11:34-35; 12:33-34; 16:13)

190¢ali ¢oyel vaynak' xazinox ma
girbanan. Memiya mugmugen saal
parsen sot'ogo afcinebo naal ki,
ogrigon basi bast'ung'o.!?° Ama van
goynul vaynak' xazinox girbanan.
T'et'iya ne mugmugen, na parsen
sot'ogo tene af¢ibo, naal ogrigon basi
tet'un basq'o. 2! Sot'aynak’ ki, vi
Xazina mayanesa, vi Uk'sl t'et'iya
bakale.

Amdarxoynak' bakala isig

22 pylmux - badani cirage. 9goar vi
pul saglam bakayin, vi blitim badanal
isiglu bakale. 2 Ama vi piin zayif
ak'ayn, vi butim badan zayif bakale.
ogoar vast'a bakala "isig" bayinqg'esa,
zilmat heq'adar kalane!

Vaynak' Buxacugon igin
g'oncuxlugbale

24Suk'k'alen p'3 aga q'ullugbes
bateneko. Sot'aynak’ ki, na sunt'u
nifratbi t'e sunt'u curegale, naal
sunt'u ga¢ mandi t'e sunt'u pis piin
bégale. Von ham Buxacugo ham
var-dovlata g'ullugbes batenanko.

16:19 iak'. 5:2-3

2> Mot'aynak'al vax nexzu: "K's
ukalyan?" naal ki "K's ugalyan?" pi, ef
elmogoy, "K'a lak'alyan?" pi, ef
badani fikira ma zapanan. Elmux
uksunaxun, badan isa lapsunaxun
vacib tene ki? 2 Géynul purk'ala
g'usurxo béganan: sot'ogon na
bitet'unst'a, na extet'unbsa, naal
taxila ambarxo tet'un baye, ama
goynul bakala ef Bavan sot'ogo
ukesest'a. Van sot'ogoxun gele
toyexlu tenan ki? 2’ Ef mat'in fikir
zapsunen iz miira samalcaal bakayin
boxoybesa bakon? 28 P'oy het'aynak'
lapsuni fikiranan zap'e? Béganan ¢ole
vardurxo hetart'un kalabaksa:
sot'ogon na zohmat tet'un zap'e, na
dltet'unst'a. 2 Ama vax mot'oz nex ki,
bltlim iz tamtaragi bos bakala
Solomonenal, mot'ogoy saycat'ullarik'
latenepey. 30 Ay v&lug mal bakalxo,
ge baki, ayc'a arugo bosegala ¢ole
oya Buxacugon metor lapesest'asa,
vax tene lapest'on ki? 3! Metarlugen,
"K's ukalyan?", "K's ugalyan?" naal ki
"K's lak'alyan?" pi, fikir ma zapanan.
32 Morox - Buxadugo nu calxayt'ogoy
an kala fikire. Ama Goynul bakala ef
Bavan mot'ogo bitova ef eht'iyac
baksuna avane. *3Van sift's
BuxacCugoy padcagluga saal Sot'ay
diizglinluga gdvekinan, mandi har sey
isa vax avuzin tadegale.

34 Metarlugen, ayc'in gine fikiro ma
zapanan. 9yc'in ginen igin iz fikira

k6:29 1 Pad¢. 10:4-7; 2 Hadis. 9:3-6



zap'k'ale. Har giin iz yamanlug
basebaksal

7

Divan mabanan
(Luk'. 6:37-42)

! Divan mabanan ki, divanal nu
bakanan. 2 Sot'aynak' ki, hun hetar
divanbayin, vaal hat'etar
divanbalt'un. Hun mani dlginen
usk'ayin, vaynak'al hat'e dlcinen
usk'alt'un.

3Hun het'aynak' vi vigey piye bakala
c¢Opa anksa, ama vi piye bakala maqa
ten aksa? * Vi piye maq
baksun-baksun vi vigca hetaren pes
bakon: "Barta vi piye bakala ¢opa
c'evk'az!" °> Ay p'3colo, siift's vi piye
bakala maga c'evk'a, t'e vada qay
ank'on ki, vi vicey piye bakala ¢opa
hetara c'evk'es bako. ®ivel bakalt'u
xdyogo ma bosanan - sot'ogon
hicimbi vax sark'alt'un. Mirvarinal
boq'urxo ma tadanan - sot'o icogoy
turmogon Caxcuxk'alt'un.

Afirin barada zombsun
(Luk'. 11:9-13)

" Curekinan - vox tadegale,
gavekinan - bagabalnan, como
t'apanan - vaynak' gayegale.

8 Sot'aynak' ki, har curegalt'in haqg'ale,
gavegalt'in bagabale, como
t'ap'k'alt'aynak' gayk'alt'un. ° Ef

'7:2 MIrk'. 4:24

aranexun sinesa iz garen icuxun Sum
curegayin, sot'o jé tanedo? 1° Naal ki
¢ali guregayin, sot'o dizik' tanedo?
11 3gar van pis baksunen ef aylogo
saat' payurxo tast'una
bacarnanbsasa, goynul bakala ef
Bavay icuxun curegalt'ogo q'sasang
payurxo tast'un heq'adar seriya!

12 Metarlugen, amdarxon vaxun
hetar raft'arbsuna curnansasa, vanal
sot'ogoxun t'etar raft'arbanan.
Sot'aynak’ ki, k'anunen saal
Xavaregalxon piyoroxal mone. ™

Q'ac' darvaza saal geng darvaza
(Luk'. 13:24)

13Q'ac' darvazinaxun bakinan.
Sot'aynak’ ki, afcibaksuna tasala
darvaza genge, iz yaq'al genge. Me
darvazinaxun bagalorox gelene.
14 Ama yoasayinso tasala darvaza
g'ac'e, izyaq'al g'ac'e, sot'o
bagabalorox male.

Isusen af¢i xavaregalxoy barada
xavardarlugebsa
(Mat'. 12:33-35; Luk'. 6:43-46;
13:25-27)

15 Of¢i xavarecgalxoxun vax
gidmisanan! Sorox ef t'6g0l q'uzi
k'inak' egalt'un, ama bonaxun 3gna
ulurxot'un.  Sot'ogo icogoy
barurxoxun calxalnan. Sagurxoxun
t'ul, naal ki g'angalaxun incil
havt'ung'on? !’ Metare, saat' xoden

M7:12 Luk'. 6:31



saat' bare est'a, pis xoden isa pis bare
est'a. 8 Saat' xoden pis bar tades
bateneko, pis xodenal saat' bar tades
bateneko. ¥ Saat' bar nu tadala har
xoda bot'i arugot'un bost'a. "
20 Metarlugen, ofci xavarecalxo icogoy
asurxoy barurxoxun calxalnan. °

217a "Ay Q'onéux! Ay Q'on&ux!"
uk'ala har amdar Goye padc¢agluga
tene bagal, sayca goynul bakala Bez
Bavay curegalt'ogo bex p'ap'esp'alo
t'iya bagale. ? T'e gi gelet'in Za uk'ale:
"Ay Q'oncux! Ay Q'onc¢ux! Axir yan Vi
s'iyenyan karoozbey. Vi s'iyenyan
urufrxo c'evk'ey. Vi s'iyenyan gele
mociizoxbey." 2 Ama Zu sot'ogo t'e
vada cogab tadoz: "Zu vax sal sa vada
tez calxe, Zaxun 3xil bakanan, ay
pislugbalxo!" ?

Haq'ullu barizap'k'al saal haq'ilsuz
barizap'k'al
(Luk'. 6:47-49)

24 Metarlugen, Bezi me ayitmogo
ibaki, sot'ogo bex p'ap'esp'alo iz k'oja
jéne loxol big'ala haq'ullu amdarane
0sq'ar. 2> Agala hari, sel hari,
musurxon fupi t'e k'oja hlicimt'unbo.
Ama k'oj tene baro, sot'aynak' ki, iz
binora jéne loxole laxese. 2° Me
ayitmogo ibaki sot'ogo amal nu bala
har sa tan isa iz k'oja gq'ume loxol
big'ala haq'ilsuz amdarane osq'ar.

"7:19 Mat'. 3:10; Luk'. 3:9
°7:20 Mat'. 12:33
P7:23 fvel m3g. 6:8; Luk'. 13:27

27 Agala hari, sel hari, musurxon fupi
t'e k'oja hlicimt'unbo. K'oj sarego,
sot'ay bist'unal sa yase bako».

28 [susen me ayitmogo pi cark'at'an
camaat Sot'ay zombsuna maat't'sle
mandi, 2° sot'aynak’ ki, sot'ogo icogoy
k'anun zombalxo k'inak' tas,
Buxacugon ext'iyar tadi sa amdar
k'inak'e zombsay. ¢

8

isusen sa cuzamluna g'olayebsa
(Mrk'. 1:40-45; Luk'. 5:12-16)
!isus burugoxun $igala vadine kala
sa top camaat Sot'ay bac'anexune
tasi. > Me vada cuzamlu sa amdar
iSalayinsaki «ay Q'oncux, agar
curegayin, za tamizbes bankon» pi,
Sot'o bule k'os'bi. 3isusen iz kula
boxodi sot'o laft'i pine: «Curezsa,
tomizbaka!» Hat'e saad me amdar
cuzamaxun tamizebaki. 4isusen sot'o
pine: «Béga, suk'k'ala sa ayit ma upa,
ama taki, va béyinsa ak'est'a,
yoxlayinseq'an. Mot'o bitot'in
ak'seynak' Moiseyen birmisi sikr
paya eca». "

Ba¢tani kalat'ay vébaksun
(Luk'. 7:1-10)

>isus K'efernauma hari vadine Rime
g'osuni sa bactani kalo Sot'o
iSalayinsaki kdmaye curesi: ® «Ay

97:28-29 Mrk'. 1:22; Luk'. 4:32
'8:4 Lev. 14:1-32



Q'oncux, bez q'ulluggi p'arali¢ baki
k'oya bask'ine, sot'in gele koruge
aksa». “isusen sot'o pine: «Zu hari
sot'o g'olayboz». 8 Badtani kalat'in
cogab tadi pine: «Ay Q'oncux, zu layig
tezu ki, Hun bez k'oya bagan. Takc'a
sa ayit upa, t'e vada bez q'ulluggi
q'olaybakale, ° sot'aynak' ki, zuval tabi
bakala sa amdarzu, beziyal tabin oq'a
bakala ask'arxono. Sunt'u "Taki!"
nexzu, so tanesa, t'lyamint'u isa "Eki!"
nexzu, soval enesa. Bez k'ula "Me asla
ba!" nexzu, sot'inal bsane».

19 Mot'o ibakala isus maat't'sle
mandi. Sot'in iz ba¢'anexun egala
amdarxo pine: «V3ax diizinaz nex:
israila suk'k'alast'a metar kala véluga
tez irast' hare. 1 V3x nexzu ki, bé&g
c'egala torafaxun saal bég batk'ala
tarafaxun gelorox hari Goye
padcagluga Avrahamaxun, isaak'axun
saal lak'ovaxun sa sulfin ba&'ane
aréalt'un. * 2 Me padcagluga
tayinbakiyorox isa baying'lug ¢6l6
bosegalt'un. T'et'iya dndpsun saal
uluxxoy giric'est'un bakale». * 3 Osa
isusen bactani kalat'u pine: «Taki,
barta vi vébaksuna goraqg'an baki».
Bactani kalat'ay q'ullugciyal hat'e
saad g'olayebaki.

*8:11 Luk'. 13:29
'8:12 Mat'. 22:13; 25:30; Luk'. 13:28

isusi P'et'eri q'aynako saal q'erazal
amdarxo q'olaybsun
(Mrk'. 1:29-34; Luk'. 4:38-41)

4jsus P'et'eri k'oya hari sot'ay
g'aynakoy q'izdirmin bos basksunane
ak'i. P isus sot'ay kula lafedi, cugoyal
g'izdirma hat'e saad sire. Sot'o
hayzeri isusa q'ullugbsane burqi.

16 Biyabakat'an isa icogoy bos
murdar uruf bakala gele amdarxot'un
isusi t'6g0l eceri. Sot'in iz ayiten
murdar urufxo c'evek'i, azarit'ogoy
bitova q'olayebi, ¥ sot'aynak' ki, isaya
xavarecalen pi me ayitmux bex
p'ap'alaney:

«Bes azarxo Sot'in iz loxole ext'i,
Bes g'ac'urxo taneseri». !

isusi ba¢'anexun taysuni toy
(Luk'. 9:57-62)

8isusen harramine camaat baksuna
ak'i Iz sagirdxo amirebi ki, gble t'fydmi
taraf c'ovakat'un. **Sa k'anun zombal
Sot'o iSalayinsaki pine: «Maalim! Hun
maya tagayin, Vi ba¢'anexun taysuna
hazirzu». ?°isusen sot'o pine:
«Tulktgoyal meso, géynul purk'ala
q'usurxoyal meso. Ama Amdari Gare ¥
iz bula laxseynak'al sa ga tene bu».

21z sagirdxoxun t'ilydmi sunt'in isa
isusa pine: «Ay Q'on¢ux, za icaza
tada, sift's tagaz bez bava

u8:17 isa. 53:4

v8:20 Amdari Gar - isusen iz barada
exlatp'at'an iz Buxa¢ugoy Gar hamal
amdar baksunane ak'est'a.



ocalaxbaz». 2 isusen sot'o pine: «Bez
bac'anexun eki. Barta
p'urit'ogonq'at'un icogoy p'urit'ogo
o¢alaxbi».

Isusen tufana bask'esest'a
(Mrk'. 4:35-41; Luk'. 8:22-25)
23isus lodk'ina arsala vadinest'a iz

sagirdxoval iz ba&'anexun tat'unsi.

24 G6le birdan t'etar sa ost'aar tufane
éqgesi ki, lodk'a lapogon but'esi. Ama
isus bask'eney. 2> Sagirdxo i3alayinsaki
isusa mugurbi pit'un: «Ay Q'onéux,
yax cark'est'a, yan afciyanbaksa!»

%6 jsusen sot'ogo «Ay vébaksun mal
bakalorox, het'aynak'nan qibsa?»
pine. Osa hayzeri musurxo saal gols
g'adaganebi, t'e vada bagaloy sip'luge
baki. 2’ Sorox maat't'al mandi pit'un:
«Mo hetar sa Amdara ki, musurxoval,
golal icu tabit'un baksa?»

icogoy bos murdar uruf bakala p's
tan q'olayebaksa

(Mrk'. 5:1-20; Luk'. 8:26-39)

28sus gole tiyami taraf bakala
Gadaralugoy “ o¢ala egala vadinest'a
garamzalugi magarogoxun c'egala
icogoy bos murdar uruf bakala p'a
tane Sot'oxun irast'hari. Sorox t'etar
xatalut'uniy ki, suk'k'al t'e yaq'axun
c'ovakes bateneksay. *° Mone,
mot'ogon harayt'unpi: «Ay
Buxalugoy Gar, yaxun k'an curesa?

“8:28 Gadaralugoy - bazi
samurxost'a Gergeslugoy.

Memiya vaxt'axun bés yax korug
tast'an hare?»

30Sot'ogoxun 3xil kala sa bdqg'e
siiriine otarisaksay. 3! Murdar urufxon
isusa xoyinst'unbi: «Yax sap'egalnusa,
me bdg'e sliriin bos yaq'aba».
3jsusen sot'ogo «Takinan!» pine.
Murdar urufxoval amdarxoxun c'eri
bdq'lrxoy bost'un basi. Metarlugen,
siri bito ugurumaxun oq'a, gols
baft'i xene bos q'aq'st'unsi.
33Bdq'urxo otarisalxo isa t'it'unt'eri,
sahare hari har seya saal icogoy bos
murdar uruf bakala amdarxoy bel hari
asurxo xavart'un tadi. 3* Mot'oxun osa
biitiim sahari yasayinsalxo isusi
bé&3t'un c'eri. Isusa ak'at'an Sot'o
xoyinst'unbi ki, icogoy oc¢alaxun c'eri
tagane.

9

Isusen p'araligen dugit'u q'olayebsa
(Mrk'. 2:1-12; Luk'. 5:17-26)

!isus lodk'ina lasi géla c'ovaki iz
yasayinsala saharene * hari. 2Sa hema
tanen Sot'ay t'0g0l nasilk'in bos
p'aralicen dugi sa amdarat'un eceri.
isusen sot'ogoy vébaksuna ak'i
p'aralicen dugi amdara pine: «Uk'l{i
baka, Bez gar, vi glinaxxo
bagislayinsebaki».

3T'e vada k'anun zombalxon icogoy
Uk'e bos fikirt'unbi: «Me amdaren

X9:1 jz yasayinsala saharene -
K'ap'ernauma.



Buxacugoy aleyinane ayite».
4Sot'ogoy fikirbalt'u avabakala isusen
pine: «Het'aynak' ef tk'e bos pis
seyurxonan fikirbsa? > Manu gele
hasanda? "Vi glinaxxo
bagislayinsebaki" upsun, yoxsa
"Hayza, tarapa!" upsun? ® Haysa van
avabakalnan ki, Amdari Gare o¢ali
¢oye glinaxxo bagislayinsala ext'iyar
bune». Osa p'aralicen dugit'u pine:
«Hayza, vi nasilk'ina ext'a k'oya taki!»
’ Azari hayzeri iz k'oyane tasi.

8 Amdarxon mot'o ak'i maat't'alt'un
mandi, amdarxo metar ext'iyar tadala
Buxacugo alxist'unbi.

Mat'fey sagirdxone garbaksa
(Mrk'. 2:13-17; Luk'. 5:27-32)
%Isusen iz yaq'a davambat'an
naloggirbala gala arsi Mat'fey ¥ s'iyen
sa amdara ak'i sot'o pine: «Bez
bac¢'anexun eki». Soval hayzeri isusi
bac'anexun tanesi.
190sa isus sot'ay k'oya $um ukat'an
gele naloggirbalxo q'a gq'eraz
giinaxkarxoval hari Sot'oxun saal iz
sagirdxoxun sagala art'unsi.
1 Fariseyxon mot'o ak'i Sot'ay
sagirdxo pit'un: «Het'aynak' ef
Maalimen naloggirbalxoxun g'a
glnaxkarxoxun sagalane ukun uksa?»
212 Ama isusen mot'o ibaki pine:
«Azarsuzt'ogoy ta9, azarit'ogoy

¥9:9 Mat'fey - Mat'feyi t'iyami s'i
Leviney. Mrk'. 2:14; Luk'. 5:29
9:11 Luk'. 15:1-2

doxt'ura eht'iyacebu. ¥ Van sift's
takinan, "Zu butimt'in sun-sunaynak’
Uk' bok'ospsun ak'est'unaz guresa,
g'urban est'un taa" ? ayiti manina
zombakanan. Axir Zu dizglint'ogo
taa, glinaxkarxoz k'alpsa hare».

Gurux efsuni barada xavar haq'sun
(Mrk'. 2:18-22; Luk'. 5:33-39)

14T'e vada ioani sagirdxo isusi t'6gol
hari pit'un: «Het'aynak' yan saal
fariseyxon gurux eyanfsa, ama Vi
sagirdxon gurux tet'un efsa?»
5jsusen sot'ogo cogabe tadi:
«Lask'oybakala bay icogoy t'0g06l arsi
yoldasxon yas efes bat'unko? Ama
baya icogoy aranexun tasala gimxo
egale, t'e vadal gurux efalt'un.

16Suk'k'alen bisi paltara taza
parcinaxun yamaluq' tene dugsa.
Sot'aynak’ ki, taza yamaluq' bisi
paltaraxun cukego, zigbaki ga samalal
pise bakon. 1’ Suk'k'alenal taza fina
bisi tulugxo tene baye. Tenesa
tulugxo t'6pék'o, fi baredo, tulugxoval
xarabe bakon. Ama taza fina taza
tulugxot'un baye, t'e vada tulugxoval,
fiyal saat' mant'undo».

Xuyari béyinbaksun saal gugoy
g'olaybaksun
(Mrk'. 5:21-43; Luk'. 8:40-56)
18 Me seymogo sot'ogo exlatp'at'an,
mone, sa kalalugbale hari, isusa bul
k'os'bi pine: «Bez xuyar tevarca p'ure,

49:13 Hos. 6:6; Mat'. 12:7



ama hari Vi kula iz loxol laxayin,
yasayinsale». ¥ isus hayzeri iz
sagirdxoxun sagala sot'ay
bac'anexune tasi.

20 Hat'e vadine p'as's'e usen icuxun
p'i taysun bakala sa cuux isusi
bac'anexun hari Sot'ay paltari atays iz
kula laft'esedi. 2! Sot'aynak' ki,
icin-iceynak' nexey: «9gar iz paltara
laft'ayiz, q'olayezbakon». 22 isusen
firipi sot'o ak'i pine: «Uk'lii baka, bez
xuyar, vi vébaksunen va gark'esedi».
Cuux hat'e saad g'olayebaki.

23sus kalalugbali k'oya egat'an
t'Ut't'ay fark'alxo saal dnodk'ala
amdarxo ak'i ?* pine: «9xil bakanan
memiin, sot'aynak' ki, xuyar tene
p'ure, hat'etor bask'ene». Sot'ogon
isusi loxol ax§umt'unpi. 2> Ama
camaat c'ds c'evk'esit'uxun osa isus
bona basi xuyari kula bineq'i, xuyaral
turele hayzeri. 2 Me xavar t'e ocali
har taraf yaymisebaki.

P's k'ac'i saal sa lal amdar
g'olayt'unbaksa

?7[susen iz yag'a davambat'an p'd
k'a¢'i amdar Sot'ay bac¢'anexun hari
harayt'unpi: «Ay Davidi Gar! Yax
gorox ekil» ® 28isus k'oya bagat'an
k'a&'iyox Sot'ay t'6g6It'un hari. isusen
sot'ogo pine: «Me asla big'suna Bez
basarag baksuna vénanbaksa?» K'ac'i
amdarxon Sot'o pit'un: "Hoo, ay
Q'onéux". ° T'e vada isusen iz kula

®9:27 Mat'. 20:30

sot'ogoy pula laft'est'i pine: «Vaynak'
ef vébaksuna goraqg'an baki».
30Sot'ogon aksat'un burgi. isusen
«béganan, suk'k'alen me barada
maq'an avabaki» pi, sot'ogo méhk'am
tapsurebi. 3 Ama sot'ogon c'eri Sot'ay
barada xavara t'e ocali har tarafa
yaymist'unbi.

32Sorox tasit'uxun osa icust'a
murdar uruf bakala lal sa amdara
Isusi t'6g5lt'un eceri. 3> Murdar urufa
c'evk'it'uxun osa lalen ayitpsane
burgi. Amdarxon maat't'al mandi
pit'un: «israila sal sa vads metar sa
sey tene bakey». 3* Ama fariseyxon
next'uniy: «Sot'in murdar urufxoy
kalat'ay zorene murdar urufxo
c'evksa». €

Mahsul gele, asp'al mal

3]sus biitiim saharmogo saal
ayizmogo tarapi-firipi sot'ogoy
sinagogxoy bos zomebsay, padcaglugi
Mug Xavarane karoozbsay, har clira
azara, har clira g'ac'k'alt'ogo
q'olayebsay. ¢ 3¢ Camaata ak'at'an
sot'ogoynak’ isusi ik'e bok'i,
sot'aynak’ ki, cobansuz egelxo k'inak’
zorsus saal carasuzt'uniy. ¢ 3’ T'e vada
isusen iz sagirdxo pine: «Mahsul

€9:34 Mat'. 10:25; 12:24; Mrk'. 3:22;
Luk'. 11:15

99:35 Mat'. 4:; Mrk'. 1:39; Luk'. 4:44

€9:36 Ams'i o¢. 27:17; 1 Padg¢. 22:17;
2 Hadis. 18:16; Yez. 34:5; Zak. 10:2;
Mrk'. 6:34



gelene, asp'alxo ise male.

38 Mot'aynak'al mahsuli Q'onéugo
xoyindp'anan ki, iz mahsula
girbseynak' asp'alxoq'an yaq'abi». f

10

Isusi iz p'as's'e sagirda tapsurug
tast'un
(Mrk'. 3:13-19; 6:7-13; Luk'. 6:12-16;
9:1-6; 10:1-12)
lisusen iz p'as's'e sagirda iz t'6g0l
k'alpi sot'ogo murdar urufxoy loxol
ext'iyare tadi ki, sot'ogo c'evk'at'un,
har clira azarxo saal har clira
q'a¢'urxo g'olaybat'un. > Me p'as's'e
ap'ost'olxoy s'iyurxo metare: samciyo
P'et'er k'alegala Simon q'a iz vigi
Andrey, Zavday gar iak'ov q'a iz vici
ioan, 3Filip' saal Varfolomey, T'omas
g'a naloggirbal Mat'fey, Halfay gar
lak'ov g'a Tadday. * Simon Kananci &
saal isusa xayanatbi iuda isk'ariot'.
>[susen me p'as's'e tana metar
amirene yaq'a badi: «Q'eraz millatxoy
arane ma takinan, Samaralugoy sal sa
sohareyal ma bakinan. ¢ Siift's israili
azuk'i aci egelxoy t'6gol takinan. ’ Ef
tagala ganxo "Goye padc¢aglug
iSalayinsakene" pi, karoozbanan.
8 Azarit'ogo q'olaybanan, p'urit'ogo
béyinbanan, cuzamlugo tamizbanan,

f9:37-38 Luk'. 10:2; ioan. 4:35

810:4 Kanangi - rimlugoy aleyina ivel
davina hazirlayinsakala abrani millatgi
task'ilati Gizvigo tadegala s'i.

murdar urufxo c'evk'anan. Nuft's
hag'enan - niift's tadanan. °Vdxun na
q'1zil, na glimis, naal mis tanga ma
ext'anan. 1°Yaq'eynak' na toray, na
p'd urbask'a, na torok'al, naal combag
ma ext'anan. Sot'aynak' ki, asp'al iz
ukuna layige. " ** Mani sahare naal
ayize bagaynan, t'et'iya layiglu amdar
gavekinan, yaq'a c'egaminal sot'ay
k'oya mandanan. > T'e k'oya bagat'an
k'ojin amdarxo "xeyirqg'an baki"
upanan. *9gar k'oj layigesa,
xeyir-barakat sot'ay loxolq'an baki;
layig tenesa, xeyir-barakat ef
loxolqg'an gaybaki. 4 Siin vax nu
g'abulbi ef ayitmogo nu Umuxlaxayin,
t'e k'oyaxun naal saharexun c'egat'an
ef turmogoy tozal $ap't'anan. ' > Vax
diizinaz nex: Axirinci g¢ine Sodomi saal
Gomorray hal t'e sahari halaxun gele
hasand bakale.

Sagirdxoy tagibbaksun
(Mrk'. 13:9-12; Luk'. 21:12-17)

1 Mone, q'uzigo ulurxoy arane
yag'abala k'inak'ez vax yaqg'absa.
Sot'aynak'al dizik' k'inak' mudrik,
goyarcin k'inak'al saf bakanan. '

17 Amdarxoxun vax q'orisanan.
Sot'aynak' ki, sot'ogon vax divanbala
ganxo zap'k'alt'un, sinagogxoy bos

h"10:10 1 K'or. 9:14; 1 T'im. 5:18
'10:14 Ap'ost'. 13:51

110:7-15 Luk'. 10:4-12

k10:15 Burq. 19:24-28; Mat'. 11:24
'10:16 Luk'. 10:3



tatarlayinsalt'un. ¥ V3ax Za goéra
kalalugbalxoy, padcagxoy bés
ecalt'un, vanal sot'ogo g'a g'eraz
millatxo Bez barada sahidlugbalnan.
19Sot'ogon vax divanbala gala
ecat'an, t'et'iya ef hetar naal k's
upsuni barada fikir ma zapanan. K's
upsun vax hat'e vaxt'ast'a tadegale,
2 sot'aynak' ki, ayitk'alo van tas, ef
bos bakala ef Bavay Urufen vax
ayitp'est'ale. ™ 2! Vicen vica, bavan
oylo besp'est'ale. 9ylux bava-nanay
aleyina c'eri sot'ogo besp'est'alt'un. "
22Bez s'iya gora bitot'in vax
nifratbalt'un. Ama axiral Sirik'
portp'alo cark'egale. © 22 Vax sa
sahare tagibbat'an, t'iyamint'u
t'it'anan. Sot'aynak' ki, vax dlizinaz
nex: van israili ssharmogo tarapi
cark'inut' Amdari Gar egale. * Sagird
iz maslimaxun, ndkaral iz agaxun ala
tene. P 2> Sagirda iz maslimallarik’,
nokaral iz agallarik' baksun base.
ogar k'ojin g'oncugo Baal-Zevult'un @
k'alesa, sot'ay ailin amdarxo
mot'oxun heq'adar pis uk'alt'un!

Suxun q'ibsuna lazim
(Luk'. 12:2-9)

™10:19-20 Luk'. 12:11-12

"10:21 Mrk'. 13:12; Luk'. 21:16

°10:22 Mat'. 24:9,13

P10:24 Luk'. 6:40; ioan. 13:16; 15:20

910:25 Baal-Zevul - seytani s'i.

10:25 Mat'. 9:34; 12:24; Mrk'. 3:22;
Luk'. 11:15

26 Metarlugen, sot'ogoxun ma
g'ibanan. Sot'aynak' ki, t'etar c'ap' sa
sey tene bu ki, gavuna tene c'egal
saal t'etar c'ap'k'in sa sey tene bu ki,
tene avabakegal. * %’ Vax Zu
baying'luga pit'ogo gene isiga
exlatp'anan, ef Umugo picildayinsit'u
ugurxoxun bayanbanan. 2 Badana
besp'i elmogo besp'es nu bakalt'uxun
ma g'ibanan. Ham elmogo, hamal
badana cahanname afcibes bakala
Buxadugoxun q'ibanan. *P'3 coval sa
mayin kopiyal tene toyesa ki? Ama
sot'ogoy saycoval ef Bavay icaza
bakinut' og'a tene bito. 3°Ef isa lap
biin popurxoval béqg'slesene.
31Sot'aynak'al ma g'ibanan, van
saysuz-hesabsuz covalxoxun gele
toyexlunan.

32 Amdarxoy bé$ Za calxala har sa
tana Zuval géynul bakala Bez Bavay
bés calxoz. 33 Ama siin amdarxoy bés
Zaxun ¢o taradayin, Zuval sot'oxun
goynul bakala Bez Bavay bés ¢o
taradoz.'

Isusa layig baksun
(Luk'. 12:51-53; 14:26-27)
34 Ma fikirbanan ki, o¢ali ¢oyel
sip'lug est'az hare. Zu sip'lug tos,
coybseynak' g'llincez ecere. **Zu
harezu ki,
gara iz bavaxun,
Xuyara iz nanaxun,

*10:26 Mrk'. 4:22; Luk'. 8:17
'10:33 2 T'im. 2:12



binal iz g'aynakoxun coybaz".
%6 Amdari diisman iz k'ojin
amdarxo bakale". "

37z bava naal iz hana Zaxun avuzin
curegalo Za layig tene. iz gara naal iz
Xuyara Zaxun avuzin ¢uregaloval Za
layig tene. 38 Bez bac¢'anexun eysun
curegalt'in, iz xaca ext'i egalane. So
t'e vada Za layig bakale. ' * iz elmogo
efalt'in sot'o aCesp'ale, Bez darden iz
elmogo acesp'alt'in isa sot'o efale. W

40v3x g'abulbalt'in Zane g'abulbsa.
Za q'abulbalt'inal Za Yaq'abit'une
q'abulbsa. * *! Xavarecala xavarecal
baksuna gora g'abulbalt'in xavarecala
layig sa mukafat haqg'ale. Diizgint'u
diizglin baksuna gora g'abulbalt'inal
diizglnt'u layig sa mikafat haq'ale.
42Sjin mot'ogoy sunt'u, kala nuval
hesabbakayt'un, Bez sagird baksuna
gora lap sa cam cax xeyal Ugést'ayin,
vax diizinaz nex: mikafatsuz tene
mandal». Y

“10:35-36 Mik'. 7:6

¥10:38 Mat'. 16:24; Mrk'. 8:34; Luk'.
9:23

“10:39 Mat'. 16:25; Mrk'. 8:35; Luk'.
9:24; 17:33; ioan. 12:25

*10:40 Mrk'. 9:36-37; Luk'. 9:47-48;
10:16; ioan. 13:20

¥10:42 Mrk'. 9:41

11

Isus Xrist'os saal K'unuk'bal ioan
(Luk'. 7:18-35)

lisusen iz p'as's'e sagirda dglid tadi
cark'it'uxun osa karoozbi
zombseynak' g'eraz ssharmogone
tasi.

2joanen Xrist'osi asurxoy amxun
zindana avabaki, iz sagirdxo yaq'anebi
ki, 3 Sot'oxun xavar haq'at'un: «Egala
Bakalo Hunnu, yoxsa q'erazt'ay yaq'a
bégen?» *isusen sot'ogo cogabe tadi:
«Takinan, ef ak'alt'ogo saal
ibakalt'ogo ioana avabakest'anan:
>k'ad'it'ogon tazadan at'unksa,
axsagxo tarat'unne, cuzamluyox
tomizt'unbaksa, karurxon it'unbaksa,
p'uriyorox béyint'unbaksa,
kasibxoynak'al Mug Xavara
bayanbaksa. 2 ® Zaxun nu
sipalayinsakalo he baxt'avara!»

”Morox tagat'an isusen camaata
ioani barada exlatpsane burgi: «Van
het'aynak'nan tasey ¢ol6? Sa gése
loxol bégsa ki, musen sot'o hetara
galgalst'a? 8P'oy t'e vada
het'aynak'nan tasey ¢6l6? Q'asang
paltar lapi sa amdar ak'seynak'? Ama
q'asang paltar lak'ala amdarxo
padgagxoy sarayxot'un yasayinsbsa.
9P'oy su aksanan c'erey? Xavarecala?
Hoo, van xavarecalanan ak'ey, hamal
vax nexzu ki, so xavarecalaxunal

?11:5 isa. 35:5-6; 61:1-3



tst'iine. Mo t'e amdare ki, sot'ay
barada ivel Same bos metare $amese:
"Mone, Vaxun bés Bez el¢inaz
yaq'absa,
Sot'in Vaxun bés tasi Vaynak' yaq'
hazirbale". ?

11v3x nexzu: amdarxoy arane
K'unuk'bal ioanaxun st'tin bakalo
tene bake. Ama Gdye padgagluga an
mis'ik' bakaloval sot'oxun Ust'lne.

2 K'unuk'bal ioani g'ullugaxun
haysat'inal sirik' Goye padcaglugi
aleyina davane taysa, zor
asp'est'alt'ogonal sot'o
hiicimt'unbsa. ? 33 Biitim
xavarecalxoy saal Moiseyi k'anuni
girkurxoy bosal ioanaxun bés§ Géye
padcaglugi $ameseney. ¢ 9goar
avabaksun curnansaisa, so hat'e
qaybaki egala bakala ilyane. ¢ > Umuix
bakalt'in ibakeqg'an!

16 Me d66ri amdarxo suxun barabar
biq'az? Sorox bazari meydana ar$i
t'iyamit'ogo metar k'alk'ala
aylogot'un osq'ar:

17yan vdynak' t'it't'syyan farpi,
van isa tenan acipi.
Yan vaynak' dardli magurxoyan

?11:10 Mal. 3:1

11:12 hiiciimt'unbsa - Grek'i muze
p'amci mimkin bakala
int'erpret'asiya mone: Goye
Padc¢agluga zorent'un baysa.

€11:12-13 Luk'. 16:16

911:14 Mal. 4:5; Mat'. 17:10-13;
Mrk'. 9:11-13

magpi,
van isa tenan Onopi."
8ioanen hari na $um tene kayi, na

fi tene Ugi, sot'ogonal next'un:
"Sot'ost'a murdar urufe bu".
19 Amdari Garen hari kayi-Unegi.
Sot'ogonal next'un: "Me puldesina
saal Ugdls amdara béganan!
Naloggirbalxoxun g'a q'erazal
glinaxbalxoxune dost' baki!"
Buxacugoy mudriklug so icogost'a
bakalt'ogoy amalxoxune
tost'igbaksa.

Tooba nubala sasharmux
(Luk'. 10:13-15)

20 0sa isusen iz gele méciizoox
ak'est'i ssharmux icogoy tooba
nubsuna gora téhmatbsane burqi:

21 «Vay vi hala, ay Xorazin! Vay vi
hala, ay Bet'sayda! Vast'a baki
mocizoox Sur saal Sidona bakiniy,
sot'ogon gele vaxt'axun cul lapi jeq'a
icogoy bel $ipi € toobabet'uniy. f
22Sot'aynak'al vax nexzu: Axirinci gine
Sure g'a Sidoni hal ef halaxun hasand
bakale. 22 Hunal, ay K'efernaum,
fikirenbsa ki, va goyal Sirik'
égevk'alt'un?

€11:21 Cul lapi jeq'a icogoy bel Sipi -
Damna israillugon cul lapi icogoy bel
jeq' sit'unney ki, icogoy yaslu baksuna
naal toobabsuna ak'est'at'un.

f11:20-21 isa. 23:1-18; Yez.
26:1-28:26; Yol. 3:4-8; Amos 1:9-10;
Zak. 9:2-4



To9, ocala badalt'un!
9gar vast'a baki mocizoox Sodoma
bakiniy, so haysat'inal Sirik' gurek'oy.
& 24 Sot'aynak'al vax nexzu: Axirinci
gine Sodom sahari hal vi halaxun
hasand bakale». "

Mandak't'ogoynak' Muq Xavar
(Luk'. 10:21-22)

25T'e vada isusen pine: «Ay oali g'a
goye Q'oncux bakala Bava! Va
sukurezbsa ki, icogo mudrik saal
g'amisakal hesabbala amdarxoxun
c'ap't'ogo aylogon avabakest'i. 2 Hoo,
ay Bava! Mo Vi saat' niyatey. >’ Bez
Bavan har seya Bez ext'iyarane tade.
Gara iz Bavaxun basq'a suk'k'alen
tene calxsa. Baval iz Garaxun saal
Garen avabakest'un curegala
amdaraxun basq'a suk'k'alen tene
calxsa.'

28 Ay bihi yikaxun
mandakbakiyorox, Bez t'0g06l ekinan,
Zu vax dincayinsaksun tadoz. ° Bez
buyrugxo yik k'inak' ef loxol
ext'anan, Zaxunal zombakanan.
Sot'aynak’ ki, Zu Uk'axun cligli hamal
ayitbégalzu, vanal axir ki
dincayinsnan bako. ! 3° Sot'aynak' ki,
Bez buyrugxo iraat, Bez yukal
suuk'e!»

€11:23 Burg. 19:24-28; isa. 14:13-15
h11:24 Mat'. 10:15; Luk'. 10:12
'11:27 ioan. 1:18; 3:35; 10:15
111:29 Yer. 6:16

Samat' gine barada zombsun
(Mrk'. 2:23-28; Luk'. 6:1-5)
1Sa gi isus Samat' gine taxili akini
aranexune c'ovaksay. iz sagirdxo
busat'uniy, stinbilxo cuki uksat'un
burgi. X2 Fariseyxon mot'o ak'i Sot'o
pit'un: «Béga, Vi sagirdxon Samat'
gine q'adagan bakala asurxot'un
big'sa». 3isusen sot'ogo pine:
«Daviden g'a iz t'0g0l bakalt'ogon
busa bakat'an k'sbsuna tenan k'alpe
ki? #So afiribsuni ¢cadirane basi; icu
g'a iz t'080l bakalt'ogo tas, tokc's
béyinsxo uksuna icaza tadegala
Buxacugo hasrbaki Sumurxot'un kayi.
'>Yoxsa Moiseyi k'anuna tenan k'alpe
ki, béyinSxon xrama Samat' gina
pozmist'unbsa, ama mo taxsir tene
hesabbaksa? ®Vax nexzu: xramaxun
Ust'lin Bakalone memiya. ’ 9gar van
"Zu butimt'in sun-sunaynak' Gk'
bok'ospsun ak'est'unaz guresa,
g'urban est'una taa" ™ ayiti manina
avabakinaniy, taxsirsuzt'ogoynak' pis
q'arar tenan c'evk'oy. & Axir Amdari
Gar Samat' gineyal g'oncuxe».

Kul p'aralicbaki amdari g'olaybaksun
(Mrk'. 3:1-6; Luk'. 6:6-11)

%isus t'et'iin céybaki sinagogane

k12:1 K'an. 23:25
'12:3-4 Lev. 24:9; 1 Sam. 21:1-6
M12:7 Hos. 6:6; Mat'. 9:13



basi. ° T'et'iya kul p'arali¢baki sa
amdare buy. isusaxun xavart'un haq'i:
«Samat' gine q'olaybsuna icaza
bune?» Ama sot'ogon isusa
taxsirlayinsbseynak' sa maanat'un
gdvesay. tisusen sot'ogo cogabe
tadi: «Ef arane t'etor sa amdar
baganegon ki, iz bakalo tak sa egel
Samat' gine kura baft'ane, sot'o nu
c'evk'ane? "2 Ama amdar egelaxun
heqg'adar dayarlune! Metarlugen,
Samat' gine xeyir tadala as big'suna
icaza bune». 1*Osa Isusen t'e amdara
pine: «Vi kula boxoda!» Sot'in iz kula
boxonedi, kulal g'olayebaki.

4 Fariseyxo isa c'eri isusa hetar
ofcibsuni barada fikirbsat'un burqi.

Buxacugon c'ak'p'i Q'ullugbal
15jsusen mot'o avabaki t'et'iin c'eri
tanesi. Sot'ay bac'anexun gele
amdare tasi. isusen sot'ogo bitova
q'olayebi, *ama sot'ogo q'adaganebi
ki, iz su baksuna suk'k'ala nu uk'at'un.
7 Mo isaya xavarecalen piyorox bex
p'ap'seynak'e baki:
18 «Mone Bez c'ak'p'i Q'ullugbal,
Bez curegalo, Zu icuxun irazi
bakalo!
Zu Bez Urufi zora Sot'o tadoz.
Kot'inal millatxo diizglinlug
bayanbale.
¥ Kot'in na hécat tenebal, na sivan
tenebal.
Kigamogo suk'k'alen Kot'ay sasa

"12:11 Luk'. 14:5

tene ibakal.
20 Caxcuxesi gésal cukinut,
K'liinaxbakala pisosal acesp'inut'
Bez q'ullugbalen dizglinluga me
diinyana q'alaba
g'azayinsest'ale.
21 Millatxo Kot'o umud bakalt'un».

(]

Isus q'a Baal-Zevul
(Mrk'. 3:20-30; Luk'. 6:43-45;
11:14-23)

22 Osa Isusi t'6gdl icust'a murdar
uruf bakala sa amdart'un eceri. So
ham k'ad'iney, ham lal. isusen sot'o
g'olayebi. Sot'inal ayitp'sa saal aksane
burgi. 2> Butiim camaat «Barks Davidi
nasilaxun egala bakalo mova?» uk'a
mat mant'undi. 2 Fariseyxon mot'o
ibaki pit'un: «Me amdaren murdar
urufxoy kalo Baal-Zevuli kdmaysuz
murdar urufxo c'evk'es tene bakoy». P

25 Fariseyxoy k's fikirbsuna
avabakala isusen sot'ogo pine: «P'd
gala coybaki sun-sunaxun nu
yaq'axtagala na padcaglug, na sahar,
na k'oj tene portbo. 26 9gar Seytanen
Seytana c'evk'ayin, ic iz aleyinane
taysa. Me vazyatt's sot'ay
padcaglugen hetars portp'on? 2’ 9gor
Zu murdar urufxo Baal-Zevuli zorenez
c'evk'sasa, p'oy ef amdarxon murdar
urufxo si zorent'un c'evksa? Mot'o
goral sorox ef divanbalxo bakalt'un.

©12:17-21 isa. 42:1-4
P12:24 Mat'. 9:34; 10:25



28 Ama Zu murdar urufxo Buxadugoy
Urufenez c'evk'sasa, mo so upsune ki,
BuxacCugoy padcaglug ef aranene.

29 Axir sunesa zorba amdari k'oya basi
suft's sot'ay kul-tura ga¢p'inut sot'ay
mala fuq'p'es baneko? Garay siift's
t'e amdari kul-tura gack'ane, osa iz
k'oja fug'k'ane. 3°Zaxun sagala nu
bakalo Bez aleyinane, Zaxun sagala
nu girbalt'in sarene. 9

31 Mot'aynak'al vax nexzu: har sa
glnax, saal har sa clira amdarxoy pisa
ayitpsunal bagislayinsakale, ama
Urufi aleyina ayitpsun tene
bagislayinsakal. 32 Siin Amdari Gare
aleyina ayitk'ayin, bagislayinsakale,
ama siin Ivel Urufi aleyina ayitk'ayin,
na me doorast'a tene bagislayinsakal,
naal osin doodrast'a. "

33 9gor ef xod saat' bakayin, iz
meyval saat' bakale. 9gar xod pis
bakayin, iz meyval pis bakale;
sot'aynak' ki, xod iz barene calxesa. °
34 Ay glirzin nasil, van pis baksunen,
hetarnan saat' seymux exlatp'es
bakon? Sot'aynak’ ki, tik'e
buybakit'ogoxune jomon ayitk'on.*
3> Saat' amdaren iz saat' xazininaxun
saat' seymuxe c'evksa, pis amdaren
iS9 iz pis xazininaxun pis seymuxe
c'evksa. 3¢ Zu vax nexzu: amdarxon

912:30 Mrk'. 9:40

12:31-32 Luk'. 12:10

*12:33 Mat'. 7:20

'12:34 Mat'. 3:7; 15:18; 23:33; Luk'.
3.7

icogoy uk'ala har ams'i ayita gors
Axirinci gine cogab tadalt'un.
37Sot'aynak' ki, vi ayitmogo gore
haqg'q' g'azayinsalnu, vi ayitmogo
goral vdynak' g'arar c'evk'alt'un».

K'anun zombalxoy q'a fariseyxoy
mociizalii nisan aksun guresun
(Mat'. 16:1-4; Mrk'. 8:11-12; Luk'.
11:24-26,29-32)

38 T'e vada bazi k'anun zombalxon
saal fariseyxon isusa pit'un: «Maalim,

Vaxun sa mocizall nisSan aksunyan
curesa». Y 3 jsusen sot'ogo cogabe
tadi: «Pis saal Buxacugoy yaq'axun
c'eri nasilen sa moclizali nisane
govesa. Ama sot'ogo iona xavarecali
mocizall niSanaxun basq'a sal sa
mocizali nisan tene tadegal. *° Hetoar
ki lonane xib gi-xib iise kala ¢alin
tapane mande, hat'etaral Amdari Gar
xib gi-xib Use ocali bos mandale.

1 Ninevin amdarxon Axirinci §ine me
nasili amdarxoxun sagala béyinbaki
sot'ogoy glinaxa ¢oyel c'evk'alt'un.
Axir sot'ogon lonay karooza gora
toobabet'uniy. Ama memiya ionaxun
ust'lin Bakalono. % #2 Gliney tarafi
cuux-padcagen * Axirinci gine vaxun

“12:38 Luk'. 11:16

v¥12:40 ion. 1:17

w12:41 ion. 3:5

*12:42 giiney tarafi cuux-padcag -
yani, Sebaxun Solomoni t'6g0l hari
guux-pad¢ag. 1 Pad¢. 10:1-13; 2
Hadis. 9:1-12



sagala béyinbaki sot'o divanbale. Axir
cuux-padcag Solomoni kamallu
ayitmogo Umuxlaxseynak' diinyani
t'lydmi t'00xune harey. Ama memiya
Solomonaxun ust'liin Bakalono.

3 Murdar uruf amdaraxun
c'erit'uxun osa xesuz ganxone tarane,
iceynak' mandala gane g3vesa, ama
tene b3g3bsa. ** T'e vada sot'in nexe:
"Barta bez suft'in k'oya qaybakaz".
K'oya gaybakat'an sot'o ams'i, tamiz,
aresi-samesine aksa. * T'e vada
sot'in tasi icuxun samalal betar vug
dana g'eraz murdar urufe est'a.
Soroxal basi t'et'iya mant'unst'a. Osal
me amdari vazyat suft'int'uxun
samalal pise baksa. Me pis nasiliyal
bel metar as egale».

Isusi nana saal vigimux suva?
(Mrk'. 3:31-35; Luk'. 8:19-21)

46 jsusen camaataxun exlatp'at'an, iz
Nana saal iz vicimux ¢olin taraf
curpet'uniy. Sot'ogon icuxun
exlatpsunt'un curesay. ’ Sa amdaren
isusa pine: «Mone, Vi Nana q'a
vicimux c'0s curpet'un, sot'ogon
Vaxun exlatpsunt'un curesa».

* [susen me ayitmogo uk'alt'u cogabe
tadi: «Bez nana saal Bez vicimux
suva?» ¥ Osa iz kula iz sagirdxoy taraf
boxodi pine: «Bez nana saal Bez
vicimux moroxe. *° Sot'aynak’ ki, siin
goynul bakala Bez Bavay uk'alt'u bex
p'ap'esepsasa, Bez vici, Bez xunci saal
Bez nana sone».

Saresi $ile barada masala
(Mrk'. 4:1-20; Luk'. 8:4-15)
1T'e gi Isus k'oyaxun c'eri, tasi géle

t'6g0l areéi. 2iz harramine gele amdar
giresuna gora macburebaki ki,
lodk'ina arsane, camaat isa
q'arilugane curpi. Y 3isusen
sot'ogoynak' gele seya masalogone
exlatpsay. «Mone, sa akingi sil
arpsane c'eysa. *Sark'ala vadine
Silurxoy baziyorox yaq'e t'6g0It'un
bist'a, g'usurxonal hari sot'ogo t'uk't'i
ut'unksa. > T'iyamiyorox k'ul mal
bakala j&lug ganxont'un bist'a. icogoy
k'ul bagaloy nu baksuna gbra usum
géylnt'unbaksa, ®ama bég c'eri
sot'ogo bok'osebsa, stinblilxoval
icogoy tum nu baksuna gora
q'arit'unbaksa. ’ T"fydmiyorox
$asurxoy aranet'un bist'a. Sasurxo
kalabaki sot'ogo af¢it'unbsa.
8 T'lyamiyorox iss barakatlu o¢ala biti
sabag, altmis, naal ki otuz g'at gele
mahsult'un tast'a. ° Umux bakalt'in
ibakeqg'an!»

Isusi masalogo asp'est'uni masna

10Sagirdxo isusa i$abaki xavart'un
haq'i: «Het'aynak' sot'ogoynak’
masalogonen exlatpsa?» ! isusen
sot'ogo cogabe tadi: «Sot'aynak’ ki,
GOye padcgaglugi sirurxo avabaksun
vaxe tadese, ama sot'ogo tene

¥13:2 Luk'. 5:1-3



tadese. 12Sii bunesa, sot'o Buxacugon
samalal gele tadale, soval bollugi bos
bakale, ama sii tenosa, iz bakalt'uval
iz kiyexun haqg'ale. ? 13 Zu sot'aynak'ez
sot'ogoxun masalogon exlatpsa ki,
"sot'ogon bét'ungsa, ama tet'un aksa;
Umuxt'unlaxsa, ama tet'un ibaksa
hamal tet'un q'amisaksa". **isaya
xavarecalen sot'ogoy barada pi me
ayitmux bexe p'ap'i:
"Umuxxon ibakalnan, ama tenan
q'amisakal,
Pulmogon bégalnan, ama tenan
ak'al.
15Sot'aynak' ki, me azuk'i k'
kutlayinsebaki,
icogoy Umuxxon bihine ibaki,
icogoy pulmux g'ic'esi
Yoxsa icogoy pulmogon
ak'alt'uniy,
Umuxxonal ibakalt'uniy,
icogoy lik'enal g'amisakaley,
T'e vada Bez taraf firik'alt'uniy,
Zuval sot'ogo g'olaybalzuy". ®
16 Ama ef pulmux baxt'avare,
sot'aynak’ ki, at'unksa, ef umuxxoval
baxt'avere, sot'aynak' ki, it'unbaksa!
17v3x diizinaz nex: gele xavarecalxon
q'a duizglin amdarxon ef ak'it'ogo
aksun curt'unsi, ama tet'un ak'i, ef
ibakit'ogoval ibaksun ¢urt'unsi, ama

213:12 Mat'. 25:29; Mrk'. 4:25; Luk'.
8:18; 19:26

213:13-15 isa. 6:9-10; ioan.
12:39-40; Ap'ost'. 28:26-27

tet'un ibaki. ®

okingin barada bakala masalina
g'andirisbsun

18V3n isa akingin barada masalin
manina Umuxlaxanan: ¥ amdaren
Goye padc¢aglugaxun bakala ayita
Umuxlaxi nu g'amisakat'an, sar
bakalt'in hari sot'ay Uk'e bos saresi
Silo ext'i tanest'a. Me amdar yaq'e
t'080l $aresi Silone osq'ar. 2°Jelug
ganxo saresiyo isa t'e amdare ki, ayita
ibaki hat'e saad muglugen
q'abulebsa. 2! Ama sot'ay tum tene
bu, kot'o goral sa heq'adar vaxt'
vénebaksa, ayita gora isa azyata saal
¢coatinluga baft'at'an hat'e saad
qosebaksa. 22 Sadurxoy arane $aresiyo
t'e amdare ki, ayita inebaksa, ama me
doori narahatgilugxon saal
var-dovlata feret'baksunen ayita
g'29'anne, soval barsuze manst'a.
23 Bar tadala ocala $aresiyo isa ayita
ibakala, q'amisakala amdare. Sot'in
bar eceri sabac, altmis, naal otuz g'at
gele mahsule tast'a».

ile g'a arumi barada masals

24[susen sot'ogoynak' sa masalal
exlatebi: «Goye padcaglug iz g'oruga
saat' Sil Sarpi sa amdarane osq'ar.
25 Use, bito bask'i vadine sot'ay
dliismanen hari arumi arane il sarpi
tanesa. 2® Arum kalabaki bar tadat'an
ilal ak'esa. 2’ Q'orugi q'onéugoy
k'ulurxo hari sot'o next'un: "Aga, hun

13:16-17 Luk'. 10:23-24



vi g'oruga c'ak'esi Sil ten sarpey ki?
P'oy me il mayina amala hari?"
28Sot'in k'ulurxo cogabe tadi: "Mot'o
diismanenebe". K'ulurxon sot'o
pit'un: "Curensa ki, tasi sot'ogo
c'evk'ayan?" 2°Sot'in pine: "Ta9,
sot'aynak’ ki, ila c'evk'at'an
sot'ogoxun sagala arumal ¢ukalnan.
30Barta exal Sirik' p'dg3l sagala
kalabakeq'at'un. Exe vadine isa zu
exp'alxo uk'oz: "Sift's ila topbanan,
sot'ogo gacp'i bok'osp'anan, aruma
is9 ambarxo tasanan'».

Xardali $ile saal ayini barada masala
(Mrk'. 4:30-34; Luk'. 13:18-21)
31jsusen q'eraz sa masalal sot'ogo
exlatebi: «Goye padcaglug iz q'oruga
sa dana xardali Sil bit'i sa amdaral
0sq'are. 32So butim Silurxoxun an
mis'ik'one, kalabakat'an isa blitim
bost'ani bitk'iyoxun alloy, lap xode
boydane baksa. Q'usurxonal purpi

hari sot'ay taymogost'a mest'un
big'sa.

3susen sot'ogo q'eraz sa masalal
exlatebi: «Goye padcaglug metoare: sa
cugon 3dyina ext'i xib put xarinane
garbsa, boq'oyal ayesi égesa».

3 fsusen butim me seymogo
amdarxoynak' masalogone exlatpsay,
sot'ogo masalsuz sal sa sey tene
exlatpsay ki, > xavarecalen pi me ayit
bex p'ap'ane:

28

«Bez jomo masalogon qayk'oz,

Dlnya yaranmisakit'uxun magay

c'ap'k'in mandi seymogo
bayanboz». €

Q'oruga bakala arumi g'aiile
masalina g'andirisbsun

36 Osa Isus amdarxoxun céybaki
k'oyane basi. iz sagirdxo iz t'6g6l hari
pit'un: «Q'orugi ile masalina yax
q'andirisa». 3 isusen cogab tadi pine:
«Saat' $ila $arpiyo Amdari Gare.

8 Q'orug - diinyane. Saat' $il -
padcaglugi garmuxe. il - sar bakalt'ay
amdarxone. *ila $arpi diisman -
iblise. Ex - dinyani axire, exp'alxo isa
- angelxone. *jla girbi arugo
bok'osp'alt'ullarik' diinyani axirast'al
metar bakale. ** Amdari Garen iz
angelxo yaq'abale, sot'ogonal pis
yaq'a zap'k'alt'ogo q'a k'anunsuzlug
balt'ogo bitova Sot'ay padcaglugaxun
c'evk'i * hamisa bok'ala arugo
bosalt'un. T'et'iya Ondpsun saal
ulugoy giric'est'un bakale. ** Diizgiin
amdarxon isa icogoy Bavay
padcagluga bég k'inak' s'aldalt'un.
Umuix bakalt'in ibakeq'an!

Xazina saal mirvarin barada
masaloox
4 Goye padcaglug q'oruga c'ap' sa
xazininane osq'ar. Bagabi amdaren
sot'o tazadan c'ap'ebsa, mlug-muq
tasi iz bakala bitova toyest'a, t'e
g'oruga haneq'sa.

°13:35 [vel m3g. 78:2



4> Goye padcaglug gozal mirvari
gavegala sa haq'i-toydalal osq'are.
4653 gi sot'in gele toyexlu sa mirvari
bagabi tasi iz bakala bitova toydi sot'o
haneq'sa.

Tore barada masala

47 Goye padcaglug ene het'uva
osq'ar? Calibig'alxon daniza tor bosi
ctrbacir ¢alit'un big'sa. *® Tor
buybakat'an sot'o g'ariluga zapi, arsi
saat't'ogo g'avurxot'un buybi,
pist'ogo isa t'00xt'un bost'a.

4 Dunyani axirast'al metar bakale.
Angelxon hari pist'ogo dizglint'ogoy
aranexun coybi *°sot'ogo hamise
bok'ala arugo bosalt'un. T'et'iya
onodpsun saal ulugoy giric'est'un
bakale.

>1Vv3n bitova q'amisnanbaki?» -
«Hoo, ay Q'oncux» - sot'ogon
cogabt'un tadi. °?isusen sot'ogo pine:
«Mot'o goral, Goye padcaglugi sagird
bakala har k'anun zombal iz
xazininaxun ham taza, ham bisi
seymux c'evk'ala k'ojin g'onc¢ugone
osqg'ar».

Isus iz yurdnu g'abul tenebaksa
(Mrk'. 6:1-6; Luk'. 4:16-30)
>3 [susen me masalogo
exlatp'it'uxun osa t'et'iin tanesi.
dogma sahare hari Sot'in sinagoga
zombsane burgi. Sot'o Umuxlaxala
camaat maat't'sl mandi pit'un: «Me
amdarast'a metar kamal, metar
moclizoox yaratmisala zor mayina?

54iz

5 Mo ust'ay gar tene ki? iz Nanay s'i
Mariya tene ki? iak'ov, iosif, Simon
saal iuda iz vicimux tet'un ki?

6 Biitiim iz xungimux bes arane tet'un
yasayinsbsa ki? P'oy me amdarast'a
bitim me seymux mayina?»
>7Sot'aynak'al sot'ogon isusa g'abul
tet'unbi. isusen sot'ogo pine:
«Xavaregal iz yurdaxun saal iz
k'ojaxun basq'a har sa gala
hérmatliine». 4> Sot'ogost'a vélug nu
baksuna géra isusen t'et'iya gele
moclizoox tenebi.

14

Me asurxo big'ala amdar béyinbaki
Xagzap'k'al ioane?
(Mrk'. 6:14-29; Luk'. 9:7-9)

1T'e vadas isusi barada bakala
exlatxo t'et'rarx ¢ iroda p'anep'i.
2Sot'in iz sarayi amdarxo pine: «Mo
K'unuk'bal ioane. So p'uri ganuxun
béyinebake. Moclizox yaratmisala
zoral memiine». f

3Mo hat'e irode ki, iz vici Filip'i cuux
irodiya géra ioana big'est'i iz kulmogo
zincirlayinsi zindanane bosest'ey.

913:57 ioan. 4:44

€14:1 t'et'rarx - T'et'rarx Rim
imp'eriin sa hissin kalo.

14:1-2 Mat'. 16:13-14; Mrk'.
6:14-15; Luk'. 9:7-8



4Sot'aynak' ki, ioanen sot'o peney:
«irodiya haq'sun va q'adagane». &
>iroden ioana bespsune curesay, ama
camaataxun q'inebsay. Sot'aynak’ ki,
camaaten ioana xavarecale hesabsay.

®irodi nanaxun baksuni gine
giresunast'a Irodiyay xuyar q'onagxoy
bé$ c'eri acinepi. So t'eq'adar irodi
xosele hari ki, ” sot'in elas tadi
bayanebi ki, xuyaren k's curegayin,
sot'o tadale. ® Xuyaren isa iz nanan
icu zombi k'inak'e pi: «K'unuk'bal
ioani bula memiya sa sinin bos za
tada». ®Padc¢agi tik's darden haneq'i,
ama g'onagxoy bés iz tadi elasa gora
amirebi ki, sot'o iz curegalt'u
tadeq'at'un. 1° Metarlugen, coallada
yaq'abi zindana ioani bula bot'esedi.
1Sot'ay bula sa sinin bos eceri
xuyarat'un tadi, sot'inal iz nanaynak'e
taseri. 2 ioani sagirdxon hari sot'ay
meyida taseri o¢alaxt'unbi. Osa tasi
isusa me barada xavart'un tadi.

Isusi qo hazar tanaxun gele amdara
boseveksun
(Mrk'. 6:30-44; Luk'. 9:10-17; ioan.
6:1-14)

13jsusen mot'o avabakat'an lodk'ina
arsi savsa t'et'iin suk'k'al nu bakala
galane tasi. Ama amdarxon mot'o
avabaki icogoy sosharmogoxun c'eri
turin Sot'ay qost'ant'un tasi. **isus
g'ariluga c'egat'an kala sa top amdare

£14:3-4 Luk'. 3:19-20; Lev. 18:16;
20:21

ak'i. Sot'ogo iz gorox hari azarit'ogo
g'olayebi.

15Baying' bakat'an sagirdxo Sot'ay
t'0g0l hari pit'un: «Memiya ¢olluge,
vaxt'al c'ayine. Camaata tarba, barta
tasi ayizmogoxun icogoynak’
ukung'at'un haq'i». ** Ama isusen
sot'ogo pine: «Kot'ogoy taysuna
eht'iyac tene bu. Kot'ogo ukun van
tadanan». ¥ Sagirdxon isusa pit'un:
«Memiya go Sumaxun gq'a p's
¢alinaxun basqg'a hik'k'al teyax bu».
185ot'in pine: «Sot'ogo Zaynak'
memiya ecanan». ¥ isusen camaata
oye loxol arst'una amirbi, go Suma
g'a p'a ¢alina ext'i goynul bégi
sukirbala afirinanebi. Osa Suma coybi
sagirdxone tadi, sagirdxonal
camaatat'un paybi. 2°Bitot'in
kayi-bot'unsi. Avuzin mandi
k'ot'orxoxunal p'as's'e buy zanbilt'un
girbi. 2! Ukun ukala sayca isq'arxoy
say isa cuux saal aylogoxun basq'a go
hazar taney.

Isusi xene loxolxun taysun
(Mrk'. 6:45-53; joan. 6:15-21)

22 Mot'oxun hat'e saad osa Sot'in
sagirdxo amirebi ki, icin camaata
tarbat'an, sorox lodk'ina lasi gole
t"fydmi taraf c'ovakat'un. 22 isus
camaataxun céybakit'uxun osa
burugone lasi ki, t'et'iya tak mandi
afirik'ane. Biyabakat'an So t'et'iya
tokey. 2* Lodk'a isa ene gole biyexey,
hamal so lapogoy araneney,
sot'aynak' ki, musen icogoy Coyele



fuyey. 2> Useni bip'imci vaxt'ast'a "
isus sot'ogoy tarafe tasi. So gole
loxolxune taysay. 26 Sagirdxon isa isusi
gole loxolxun tarapsuna ak'at'an gele
q'it'unbi. Sot'ogon q'lyexun
harayt'unpi: «Mo sa ak'esune!»

?7[susen hat'e saad sot'ogo pine:
«Uk'lt bakanan, mo Zuzu, ma
g'ibanan!»

T'e vada P'et'eren Sot'o pine: 28 «Ay
Q'oncux, agar mo Hunnusa, za
amirba ki, xene loxolxun Vi t'6gol
egaz». ®isusen «Ekil» pine. P'et'er
lodk'inaxun $iri xene loxolxun isusi
torafe tasi. 3° Ama muse ost'aar
baksuna ak'at'an q'ibi batksane burgi.
Sot'in harayepi: «Ay Q'oncux, za
cark'est'al» 3lisusen hat'e saad iz
kula boxodi sot'o biq'i pine: «Ay vélug
mal bakala amdar, het'aynak'en
siipalayinsaki?» 32 Sorox lodk'ina
lagala vadine mus sip'e baki.

33 Lodk'ina bakala sagirdxon
«Hagigiyal Hun Buxacugoy Garnu!»
pi, Sot'o bult'un k'os'bi.
Ginesara q'olaybaki amdarxo
(Mrk'. 6:53-56)

34 Gola c'ovaki sorox Ginesar
ocalat'un hari. > T'e o¢ali amdarxon
isusa calxi me barada harremina
bakala har gala xavar yaymisi

v U v

azarit'ogo butimsa Sot'ay t'0g0It'un

"14:25 Useni bip'imci vaxt'ast'a -
haysat'in vaxt'en saad xibaraxun saad
ugé ara.

eceri. 3 Azarit'ogon hik'k'al nuval
bakayin isusi paltari stays lafst'eynak’
xoyinst'unbsay. Sot'o laft'alorox bito
g'olayt'unbaksay.

15

Amdara murdar balo hik'sa?
(Mrk'. 7:1-23)

1T'e vada Yerusalimaxun fariseyxo
saal k'anun zombalxo isusi t'6gdIt'un
hari. 2Sot'ogon xavart'un haq'i: «Vi
sagirdxon bavogoxun mandi adatxo
het'aynak't'un $are? Sum ukalt'uxun
bés icogoy kulmogo tet'un os'ksa».
3{susen sot'ogo cogabe tadi: «P'oy
van het'aynak'nan ef adatxoy xatiren
Buxacdugoy amira $are? *Buxacugon
pene: "Vi bava-nana hormatba" saal
"iz bava naal nana jamdala amdar
bespakalane". > V3n isa nexnan: "Siin
iz bava naal iz nana uk'ayin ki, zaxun
vi yag'bégala komay Buxacugoy paye
baki, ®t'e vada iz bava-nana hérmat
nu bes baneko". Metarlugen, van ef
adati xatiren BuxaCugoy ayita
hik'k'alnanbsa. 7 Ay p'S¢olorox! isaya
xavarecalen vaynak' hetar saat'a pe:

8"Me camaaten icogoy cicirxone
Za hormatbsa,
Ama icogoy Uk' Zaxun dxile.

'15:2 Kulmogo tet'un os'ksa. - Kul
os'ksuni adat - kulmogo murdar sa
seya lafst'unaxun pakbsun upsune.

115:4 C'eys. 20:12; 21:17; Lev. 20:9;
K'an. 5:16



%icogoy Za bul k'os'bsunal ams'ine,

Bez k'anunxo icogoy c'evk'i
k'anunxont'un
avazbsa"».

Wisusen camaata iz t'6gd! k'alpi
pine: «Umtix laxanan hamal bex
baft'anan. ** Jomo bagala seyen
amdara murdar tenebo, ama Amdara
murdar balo jomoxun c'egala seye».
12053 sagirdxon Sot'ay t'6gd! hari
pit'un: «Avanu ki, fariseyxon me ayita
ibaki incimist'un baki»? 3 isusen
cogabe tadi: «Bez Goynul bakala
Bavan nu bit'i har sa bitk'i tumexun
cukegale. *Sot'ogoxun kulhag'anan.
Sorox k'ac'igoy k'ac'i kalalugbalxone.
9gor k'ac'inen k'ac'ina tasayin, p'0g3l
kurnut'un baft'o». '

15p'et'eren Sot'oxun xaisebi: «Me
masalina yax q'andirisa». ¥ isusen
pine: «Vanal hala bex tenan baft'e?
17Bex tenan bafst'a ki, jomo bagala
har sey tapanene baysa osaal ¢olone
c'eysa? 8 Jomoxun c'egala har sey isa
Uk'exune c'eysa, mot'ogonal amdara
murdarebsa. ™ ¥ Sot'aynak' ki,
Uk'exune c'egon pis fikirxo, amdar
bespsun, xayanatbsun, axlagsuslug,
ogrilug, afcidan ¢oyel curpsun, saal
amdarxoy pisa ayitpsun. 22 Amdara
murdar bala seymux moroxe. Nu
os'esi kulmogon ukun uksunen isa
amdara murdar tenebo».

k15:7-9 isa. 29:13
115:14 Luk'. 6:39
m15:18 Mat'. 12:34

32

Kananlu ¢ugoy vébaksun
(Mrk', 7:24-30)

2lisus t'et'iin c'eri Sur saal Sidon
o¢alxone tasi. 22 Mone, kananlu sa
cuux t'e ganuxun c'eri «Ay Q'oncux,
ay Davidi Gar, za gorox eki. Bez
xuyarast'a murdar urufe bu, gele
koruge aksa» uk'a harayepi. 22 isusen
sot'ay cogaba sa ayitenal, hametar,
tene tadi. iz sagirdxo i$alayinsaki
«Kot'o yaqg'abada taseq'an, sot'aynak'
ki, bes ba¢'anexune haraye» pi, isusa
xoyinst'unbi. 2 Ama isusen pine: «Zu
takc's israili camaati aci egelxoy
t'6gdlez yaq'abake». %> Cuux isa
iSalayinsaki, Sot'ay bés diz ¢okt'i pine:
«Ay Q'onéux, za kémayba». 2®isusen
pine: «3dylogoy Suma ext'i xayogo
tast'un dizgiin tene bako». 2’ Cugon
pine: «Haq'lunu, ay Q'oncux! Ama
xdyogonal icogoy q'oncugxoy
sulfinaxun bitala q'irgxoxun
ut'unksa». 22 T'e vada Isusen cogab
tadi cugo pine: «Ay cuux! Vi vébaksun
kalane, barta vaynak' vi curegala
k'inak'qg'an baki». Sot'ay xuyaral hat'e
saad q'olayebaki.

Isusi bip' hazaraxun gele tana

bosevksun
(Mrk', 8:1-10)
2jsus t'et'iin c'eri iz yaq'a Galileya
goble t'0g06Ixun davamebi, osa burugo
lasi t'et'iya aresi. 3° Sot'ay t'6g4! kala
sa top camaate hari, icogoxunal
axsagxo, k'ac'igo, mayifxo, lalurxo



saal gele g'erazt'ogoval et'unceri.
Sot'ogo isusi turmogoy t'6gol lat'unxi,
isusenal sot'ogo q'olayebsay.
31 Camaaten ak'at'an ki, lalurxon
ayitt'unne, mayifxo q'olayt'unbaksa,
axsagxo tarat'unne, k'ac'igon
at'unksa, maat't'alt'un mandi, israili
Buxacugoy s'iya alat'unbsay.

32jsusen iz sagirdxo iz t'6gdl k'alpi
pine: «Me camaata Bez goroxe eysa:
xib gine ki, Bez t'06g0lt'un, icogoy
ukseynak'al hik'k'al tene bu. Sot'ogo
k'oya busa yaq'abast'un tez curesa ki,
yaq'a halnuxun nu bitat'un».
33 Sagirdxon Sot'o pit'un: «Me ¢dlluga
meq'adar amdarxo bosevk'seynak’
$um mayin b3g3ben?» 34isusen
sot'ogoxun xavare haq'i: «<Ef hema
Sumabu?» Sot'ogon cogabt'un tadi:
«VUg Sum saal samal xuri ¢aliyax bu».
35 T'e vada isusen camaata amirebi ki,
aréeq'at'un oq'a. ®Vug Suma g'a
¢aligo ext'i siikiirebi osa coybi iz
sagirdxone tadi, sagirdxonal
camaatane paybi. 3’ Bitot'in
kayi-bot'unsi. Avuzin mandi k'ot'orxo
girt'unbi, vig zanbile buybaki. 3 Ukun
ukala sayca isq'arxoy say isa
cupuxxoxun saal aylogoxun basq'a
bip' hazar taney. 3 isusen camaata
yaq'abadit'uxun osa lodk'ina arsi
Magadan ocalane tasi.

33

16

Fariseyxon g'a saduk'eyxon p'urum
sa niSan aksunt'un guresa
(Mat'. 12:38-39; Mrk'. 8:11-21; Luk'.
12:54-56)

! Fariseyxo g'a saduk'eyxo isusi
t'6g0lt'un hari. Sot'o sinayinsbseynak'
talabt'unbi ki, Sot'in icogo gdynuxun
bakala sa moctizali nisan ak'est'ane. "
2 Ama isusen cogabe tadi: «Biyasin
bakat'an van nexnan: "Hava saat'
bakale, sot'aynak’ ki, goy ¢'o¢'ane",
3savaxt'an iso "ge kala mus bakale,
sot'aynak' ki, goy ham ¢'oc'a, hamal
asoylune" nexnan. Goynul bégi hava
hetar baksuna avabakes bananksa,
ama vaxt'e mocizali nisanxo
c'ak'p'es tenan baksa? * Pis saal
ext'ibarsuz nasilen sa mocuzali
nisane talabbsa. Ama sot'o ionay
mocizall niSanaxun basq'a sal sa
nisan tene tadegal». isusen sot'ogo
barti tanesi.

Fariseyxoy q'a saduk'eyxoy ayin

>Sagirdxo gole t'e taraft'un c'ovaki,
ama icogoxun Sum exst'una
eyexunt'un c'evk'ey. ®isusen sot'ogo
pine: «Eht'iyatlii bakanan! Fariseyxoy
g'a saduk'eyxoy dyinaxun vax
efanan». ’ Sagirdxon isa icogoy arane
next'uniy: «Mot'o besi Sum nu
exst'una gérane nex». &isusen mot'o
avabaki pine: «Ay vébaksun mal

"16:1 Luk'. 11:16



bakalxo! Het'aynak' ef Sume nu
baksunaxunnan ayite? °Van hik'k'al
tenan g'amisaksa? Qo hazar
taneynak' go Sum baksun ef eyex
tene? T'e vada hema zanbilnan
buybi? °P'oy bip' hazar taneynak'
vUug Sum baksun? T'e vada hema
zanbilnan buybi? ° ! Hetar tenan
g'amisaksa ki, Zu Sume barada tez
pey? Fariseyxoy g'a saduk'eyxoy
dyinaxun vax efanan». 12 T'e vada
sot'ogon g'amist'unbaki ki, isusen
Sume dyinaxun tas, fariseyxoy q'a
saduk'eyxoy zombsunaxune icogo
xavardarlugbey.

P'et'eri isusa Xrist'os k'inak’ ¢alxsun
(Mrk'. 8:27-30; Luk'. 9:18-21)

3isus Filip'i K'eysariin o¢ala hari
vadine iz sagirdxoxun xavare haq'i:
«Amdarxoy upsuna géra Amdari Gar
suva?» ¥ Sot'ogon cogabt'un tadi:
«Bazit'ogon next'un K'unuk'bal ioan,
t'fydmit'ogon ilya, bazit'ogon isa
next'un ki, Yeremiya naal ki,
xavarecalxoxun sogone». P > isusen
sot'ogoxun xavare haq'i: «P'oy van Za
sunan hesabbsa?» 1®Simon P'et'eren
cogabe tadi: «Hun Dirist' bakala
Buxacugoy Gar Xrist'osnu». 9 ¥ isusen
sot'o pine: «He baxt'svarnu, ay ionay
gar Simon! Sot'aynak’ ki, mot'o va

°16:9-10 Mat'. 14:17-21; 15:34-38

P16:14 Mat'. 14:1-2; Mrk'. 6:14-15;
Luk'. 9:7-8

916:16 ioan. 6:68-69

34

avabakest'alo amdarxo tene, gdynul
bakala Bez Bavane. ¥ Sot'aynak'al Zu
va nexzu ki, hun P'et'ernu, " Zuval Bez
vébakalxoy camiyata me q'ayani loxol
big'oz. Cahannami zorurxon sot'o
q'alib eyes tet'un bakal. * ° Gdye
padcaglugi acarxo va tadoz. Ocali
¢oyel hun icaza nu tadalt'u géynuval
tet'un icaza tadal, o¢ali ¢oyel hun
icaza tadalt'u ise gbynuval icaza
tadalt'un». ' 2° Me ayitmogoxun osa
isusen sagirdxo q'adaganebi ki, Sot'ay
Xrist'os baksuna suk'k'ala nu uk'at'un.

Isusen iz p'uri-béyinbaksuna
saturbés xavare tast'a
(Mrk', 8:31-9:1; Luk', 9:22-27)
21T'e vadinaxun isusen iz

sagirdxoynak' qay exlatpsane burqi ki,
ic Yerusalima tagalane, agsaq'q'alxoy,
samci béyinsxoy saal k'anun
zombalt'ogoy tarafaxun gele azyat
zap'k'alane, besp'akalane, xibimci
gineyal béyinbakalane. 22 P'et'eren
Sot'o sa t'00x zapi nairazilugbsane
burgi: «Ay Q'oncux, Buxacugon
maq'anbi! Mo sal sa vada Vi bel
maq'an hari!» 2> Ama isusen firipi
P'et'era pine: «9xil baka Bez piin
bést'an, Seytan! Hun Za yag'nuxunen

16:18 P'et'er - grek'i muzin g'aya.

*16:18 K'an. 32:4; 2 Sam. 22:47; Tvel
mag. 89:26; isa. 26:4; 1 K'or. 10:4

16:19 Mat'. 18:18; ioan. 20:23

Y16:21 Mat'. 17:22-23; 20:19;
27:62-63



c'evksa, hun Buxacugoy asurxoy
barada ten fikirbsa, amdarxoy
asurxoy baradan fikirbsa».

24 Osa Isusen iz sagirdxo pine: «9gar
sunesa Bez bac'anexun eysun guresa
is9, icuxun kulhaqg'eq'an, iz xaca ext'i
Bez bac¢'anexung'an hari. ¥ % Siin iz
yasayinsa ¢ark'est'un ¢uregayin, sot'o
acesp'ale, ama siin Za gora iz
yasayinsa acesp'ayin, sot'o efale. ¥
26 3gar amdaren bitim dinysna
q'azayinsi hamisalug yasayinga
acesp'ayin, sot'o k's xeyira bakon?
Sot'in iz yasayinsa qaydi exst'eynak'
har seya tene tadon ki?! 2’ Sot'aynak’
ki, Amdari Gar iz Bavay tamtaragi bos
Sot'ay angelxoxun sagala hari har

amdara iz asurxo gora iz avaza tadale.

X 28\/3x diizinaz nex: memiya
bakalt'ogoy baziyorox Amdari Gare iz
padcagluga eysuna ak'inut' tet'un
biyal».

17

Isusi ak'esun badalebaksa
(Mrk'. 9:2-13; Luk'. 9:28-36)
1Uq ginaxun osa isusen icuxun
P'et'era, iak'ova saal iz vici loana ext'i
alloy sa burugone lasi. 2Birdan
sot'ogoy piin b&3 iz ak'esun

¥16:24 Mat'. 10:38; Luk'. 14:27

“16:25 Mat'. 10:39; Luk'. 17:33;
joan. 12:25

*16:27 Ivel m3g. 62:12; Mat'. 25:31;
Rim. 2:6; Qay. ayit 2:23

35

badalebaki: iz ¢oyen bég k'inak'
s'aledi, paltaral isig k'inak' mas'ine
baki. > Mone, sot'ogoy bé3s Moisey q'a
ilya ak'esi, Sot'oxun exlatpsat'un
burgi. *P'et'eren isusa pine: «Ay
Q'oncux, he saat'a yaynak' memiya!
Curensasa memiya xib dena ¢adir
big'az: sogo Vaynak', sogo
Moiseyeynak', sogoval ilyaynak'».
>P'et'eren ayitk'ala vadine biirdan
s'aldala asoye ak'esi. Asoyi xoji icogoy
loxole biti. Asoyi bost'an sa sase hari:
«Mo Bez curegala Gare, Kot'oxun
irazizu, Kot'o Umuxlaxanan!» Y ®Sasa
ibaki, sagirdxo ¢ooq'a bit'unti,
sot'aynak' ki, gelet'un q'ibi. " isus
i8alayinsaki, iz kula sot'ogo laft'est'i
pine: «Hayzanan, ma q'ibanan!»
8Sot'ogon icogoy bula alabi
Isusaxun basq'a suk'k'ala tet'un ak'i.
9 Burugoxun $igat'an isusen iz
sagirdxo amirebi: «Amdari Gar p'uri
ganuxun béyinbakamin ef ak'it'ogo
suk'k'ala ma exlatp'anan».
105agirdxon Sot'oxun xavart'un
haq'i: «K'anun zombalxon
het'aynak't'un nex ki, Xrist'osaxun
bés ilya egalane?» ?
isusen cogabe tadi: «Diize, ilya
hagigiyal stft's hari har seya
hazirbalane. 2 Zu vax nexzu: ene ilya
harene, ama sot'o tet'un calxi, icogoy

¥17:1-5 K'an. 18:15; Ivel m3g. 2:7;
isa. 42:1; Mat'. 3:17; 12:18; Mrk'.
1:11; Luk'. 3:21-22; 2 P'et'. 1:17-18

217:10 Mal. 4:5



curegala k'inak't'un sot'oxun
harakatbi. Haketaral Amdari Garen
sot'ogoy kiyexun gele korug
zap'k'ale». ?

135agirdxo t'e vada g'amist'unbaki
ki, isusen sot'ogo K'unuk'bal ioani
baradane exlatpsay.

Vébaksuni zor
(Mrk'. 9:14-29; Luk'. 9:37-43)

14 Sorox camaati t'9g0dl egat'an sa
amdar isusa i3alayinsaki, iz b&% cokt'i
15 pine: «Ay Q'oncux! Bez gara gorox
eki! Sot'ost'a sust'baksunebu, gelene
azyat aksa. Usum-usum na arugo,
naal ki xenane bafst'a. 1®Sot'o Vi
sagirdxoy t'0g0l ezgeri, ama sot'o
g'olaybes tet'unbaki».

7isusen pine: «Ay nu vébakala saal
iz yaq'a a¢esp'i nasil! He vaxt'al Sirik'
vaxun sagala bakoz? He vaxt'al sirik'
vax portp'oz? Sot'o memiya, Bez
t'0gol ecanan».

18fsusen murdar urufa amirebi,
murdar urufal c'ere. Gar hat'e saad
q'olayebaki. 1° Sagirdxo Isusaxun
takluga mandat'an Sot'o isalayinsaki
xavart'un haq'i: «Het'u gora yan
murdar urufa c'evk'es teyan baki?»

2jsusenal sot'ogo cogabe tadi: «Ef
vébaksun mal baksuna géra». Vax
dlizinaz nex: vast'a sa xardali Sile
hama vébaksun bakiniy, vanal me
burugo "memiin t'et'iya c'ovaka"
pinaniy, so c'ovanekoy, vdynak'al

817:12 Mat'. 11:14

mUmkiin nu bakala hik'k'al tene
bakoy». ® 2! Amma me ciir murdar
urufxo takc's afirinen q'a gurux
efsunene c'eysa. ©

Isusen iz p'uri-béyinbaksuni barada
saal xavare tast'a
(Mrk'. 9:30-32; Luk'. 9:43-45)

22Sorox bito Galileyina bakat'an
isusen sagirdxo pine: «Amdari Gara
usumlugen amdarxoy kiyel tadi
2 besp'alt'un, ama So xibimci gine
béyinbakale». Sot'ogo kala dardene
haq'i.

Xrame nalog

24Sorox K'efernauma hari vadine
Buxa&ugoy xrame nalog ¢ girbalxo
P'et'era iSalayinsaki xavart'un haq'i:
«Ef Maalimen nalog tanest'ane,
ketare?» ¢ > P'et'eren cogabe tadi:
«Tanest'a». P'et'er k'oya bagat'an
siift's isusene exlata burgi: «Simon!
Hun hetaren fikirbsa? Me dinyani
padcagxon haq'q'a naal ki naloga
suxunt'un haq'sa? icogoy
amdarxoxun yoxsa davina tasevk'i
olkégoy amdarxoxun?» 2°P'et'eren

©17:20 Mat'. 21:21; Mrk'. 11:23;
Luk'. 17:5-6; 1 K'or. 13:2

€17:21 - Bazi kiinsamurxost'a me
ayitmux butene.

417:24 Xrame nalog - grek'i muze
$amast'a "didraxmon" yani p's
dirham.

€17:24 C'eys. 30:13; 38:26



cogabe tadi: «Q'eraz o¢alxoy
amdarxoxun». isusen sot'o pine:
«Metare isa, icogoyorox nalogaxun
azadt'un. 2 Ama me amdarxo ma
incitmisen. Gole t'6g0l taki, g'armaga
bosa, g'armaga baft'ala samci ¢alina
ext'a. Sot'ay jomo qaypi sa glimis
tongs " b3gdbalnu. Sot'o ext'a, bes
p'rannay gala sot'ogo tada».

18

on kalo suva?
(Mrk'. 9:33-37; 42-48; Luk'. 9:46-48;
17:1-2)

! T'e vadine sagirdxo Isusi t'68®! hari
xavart'un haq'i: «Goye padcagluga an
kalo suva?» & 2isusen iz t'6g0l sa
mis'ik' ayel k'alpi sot'o sagirdxoy bés
curdest'i 3 pine: «Vax diizinaz nex:
agar van nu badalbaki, me aylux
k'inak' nu bakaynan, Goye
padcagluga bayes tenan bako. " 4Siin
icu 0q'a big'i me ayel k'inak' bakayin,
Goye padcagluga an kalo sone. °Siinal
Bez s'iyen metar sa ayla g'abulbayin,
Zane g'abulbo.

® Ama siin Za vébakala me kala nuval
hesabbakalat'ogoxun sunt'u pis yaq'a
zap'k'ayin, iz ozane kala sa jomok'ojin
jé suruk'bi danizi tume igu bosi
g'3q'dyesun sot'aynak' saat'e bako.

f17:27 Sa giimiis tanga - grek'i muze
samast'a "st'at'ir", yani bip' dirham.
€18:1 Luk'. 22:24

"18:2-3 Mrk'. 10:15; Luk'. 18:17

’Vay me diinyani hala, memiya
glnaxbsuna ecala asurxo gelene.
Sot'ogoy bésinama haqg'es tene
baksa. Ama vay t'e amdari hala ki,
morox iz kdmayene baksa! 8 9gar vi
kiin naal vi turine va pis yaq'a zap'esa,
sot'o bot'a bosa. Vi hamisalug
yasayinsa mayif naal axsag baysun
p'd kulla saal p's turla hamisalug
arugo bosesunaxun saat'e. ' ° 9gar vi
piine va pis yaq'a zap'esa, sot'o
c'evk'a bosa. Vi sa pulla hamisalug
yasayinsa baysun p'd pulla
cohannami arugo bosesunaxun
saat'e.’
Aci egeli barada masala
(Luk'. 15:3-7)

10Bé&ganan, me kala nu
hesabbakalt'ogoy saycat'uval xor ma
béganan. Vax diizinaz nex: sot'ogoy
angelxo hamisa Bez goynul bakala
Bavay t'0g0l curpit'un. * Amdari Gar
yaq'a aesp'it'ogo cark'est'ane hare. ¥

12y/3n hetarnan fikirbsa? Sa amdari
sabac egel bunesa, sot'ogoyal sogo
acenesa, doxsan vuyara buruxmogo
barti a¢i egela gavesa tene tagon ki?
13v3x diizinaz nex: sot'o bdgabat'an
is3, nu aci doxsan vuy egeleynak' muq
bakalt'uxun gele sot'aynak'e
mugbako. ** Hametaral me kala nu

'18:8 Mat'. 5:30

118:9 Mat'. 5:29

k18:11 - Bazi kiinéamurxost'a me
ayitmux butene.



hesabbakalt'ogoy saycat'ay
ofcibaksuna goynul bakala ef Bavan
gurtenesa.

Vicey gilinax agp'est'un

159gar vi vicen va géra glinax
asp'est'ayin, taki sot'ay giinaxa sot'o
ak'est'a. Barta har sey takc's ef
p'rannay araneqg'an mandi. Sot'in va
umuxlaxayin, vi viga diiz yaqg'a gaydin
baksa. ' ** Ama nu Umuxlaxayin, vaxun
sa naal ki p'd tanal tasa ki, "har sa as
p'd naal ki xib sahidi ayitenq'an tasdig
baki". ™ 1" 9gar sot'in me amdarxoy
ayital nu umuxlaxayin, vébakalxoy
comiyata avabakest'a. 9gar comiyati
ayital Umuxlaxsun nu ¢uregayin, sot'o
vaynak' Buxacugo nu calxala sa amdar
saal naloggirbal k'inak' hesabba.

18V3x diizinaz nex: ocali ¢oyel van
icaza nu tadalt'ogo goynuval tet'un
icaza tadal, oc¢ali Coyel van icaza
tadalt'ogo géynuval icaza tadalt'un. "
19 P'urumal vax nexzu: ager ef
aranexun p's tanen sagala k'sanesa
curegayt'un, Goynul bakala Bez Bavan
sot'ogoy curegala har sa seya tadale.
20Sot'aynak' ki, maya p'3 naal ki xib
tan Bez s'iyen giregayin, Zuval t'et'iya,
sot'ogoy arane bakoz».

insafsuz k'ule barada masala
21T'e vada P'et'er i$alayinsaki isusa
pine: «Ay Q'on¢ux! Bez vicen za gora

118:15 Luk'. 17:3
m18:16 K'an. 19:15

"18:18 Mat'. 16:19; ioan. 20:23
38

glnaxbayin, hema karam zu sot'o
bagislayinsalazu? VUg karam?»
22jsusen cogabe tadi: «VUg karam ta,
yetmis karam vug. °

23 Sot'aynak' ki, Goye padcaglug iz
nokarxoxun haq'q'esab tast'un
curegala sa padc¢agane osq'ar.
24Haq'q'esab tasala vadine sot'ay
t'080l icu vis' hazar t'alant' ® gimus
borc bakala sa amdart'un est'a.
2> Ama sot'in iz borca qaydes nu
baksuna gora padg¢agen amirebsa ki,
iz borca 6dayinsbseynak' t'e amdara
icuval, iz cugoval, iz aylogoval, iz
bitiim var-dovlatal toydat'un.

26 Ngkaren ¢ooq'a biti sot'o
xoyinsebsa: "Samal portba! Zu bitova
ddayinsoz". ?’ Padcagi goroxe eysa
nokara, sot'o tarebsa, iz borcal
bagislayinsebsa.

28 Ama t'e ndkar t'et'iin c'eriicu
sabac dinar 9 borc bakala sa
yoldasane irast'eysa. Sot'ay g'oqg'a
biq'i "bez borca gqayda" uk'a
q'3q'Spsane burgsa. 2°iz yoldasen
cOkt'i sot'o xoyinsebsa: "Samal
portba, vi borca 6dayinsoz"!

3950 isa tene irazi baksa. iz borca
gaydala vaxt'al Sirik' sot'o zindanane
badest'a. 3! Pad¢agi t'iyami nékarxon
me asurxo ak'at'an sot'ogo kala

°18:21-22 Luk'. 17:3-4

P18:24 T'alant’ - bihiluga ak'est'ala
olci, 26 k'ilo.

918:28 dinar - sa dinar gilug aslin
g'azancey.



dardene hag'sa. Sot'ogon tasi
bltima icogoy aga exlatt'unbsa.
32T'e vada padcagen t'e nokara iz
t'6g0l k'alpi pine: «Ay pis ndkar! Hun
za xoyinSenbi, zuval vi borca bitova va
bagislayinsezbi. 33 P'oy zu va gorox
egalt'ullarik’, hunal vi yoldasa gorox
nu egalanuy ki?» 3*Sot'ay agan
acuglayinsaki amirebsa ki, iz butim
borca 6dayinsamin sot'o azyat
tadat'un. 3> Hametaral Géynul bakala
Bez Bavan vaxun raft'arbale, agar van

ef viga Uk'in nu bagislayinsaynan».
19

Isq'ar-cugoy sunaxun céybaksuni
barada

(Mrk'. 10:1-12)

isusen iz ayita cark'it'uxun osa
Galileyinaxun c'eri lordan oge t'e
taraf bakala iudeyin o¢alane tasi.
2susi ba¢'anexun gele amdare ta$i,
Sot'inal sot'ogo q'olayebi.

3 Fariseyxo isusi t'6g0l hari Sot'o
sinayinsbseynak' metar sa sualt'un
tadi: «kAmdara iz cugo har sa sababa
gora c'evksuna k'anunen icaza
bune?» *isusen cogabe tadi: «Tenan
k'alpe ki, Yaratmisalen sot'ogo
burgesunaxun "isq'ar q'a ¢uuxe
yaratmisi"? "> Mot'o géral "isq'ar iz
bava-nanaxun coybaki iz cugo
gacegale, p'0g06 sa badan bakale. *

19:4 Burq. 1:27; 5:2
*19:5 Burq. 2:24

®Ene sorox p's tos, sa badan*
k'inak't'un". Mot'o goral barta
Buxacugon ¢ltt'ayinsit'ogo amdaren
maq'an coybi». ” Fariseyxon Isusa
pit'un: «P'oy Moiseyen het'aynak'a
amirbey ki, iz cugo c'evk'alt'in sot'o
cOybaksuni barada kagiz tadane?» “
8isusen sot'ogo pine: «Ef inadkar
baksuna gérane Moiseyen vax guux
c'evksuna icaza tadi. Ama
burgesunaxun metar teney. °Zu isa
vax nexzu ki, axlagsuzlugaxun basq'a
g'eraz sa sababa gora iz cugo c'evk'i
g'erazt'uxun lask'oybakala amdaren
xayanatebsa. isq'araxun c'eri cugoxun
lask'oybakalt'inal xayanatebsa». V¥
19z sagirdxon isusa pit'un: «9gar
isg'ar-cugoy arane bakala asurxo
metar bakalanesa, nu lask'oybaksun
saat'e». 1* Ama isusen sot'ogo pine:
«Har amdaren Bez pit'ogo g'abulbes
tene bako, tak me q'amisaksun tadesi
amdarxone q'abulbes bako.
125ot'aynak’ ki, t'etar amdarxonebu
ki, lask'oybakes tet'un baksa,
sot'aynak’ ki, nanaxun bakat'an
metart'un nanaxun bake. T'etaroroxo
ki, amdarxone sot'ogo ketarbe, t'etar
amdarxoval bune ki, Buxacugo

'19:6 Burq. 2:24

Y19:7 K'an. 24:1-4; Mat'. 5:31

¥19:9 jsq'araxun c'eri cugoxun
lask'oybakalt'inal xayanatebsa - Bazi
kiinsamurxost'a me ayitmux butene

“19:9 Mat'. 5:32; Luk'. 16:18; 1 K'or.
7:10-11



samalal saat' q'ullugbseynak’ tet'un
lask'oybaksa. Mot'o q'abulbes
bakalt'in g'abulbeq'an».

Isusen aylogo xeyir-barakate tast'a
(Mrk'. 10:13-16; Luk'. 18:15-17)

13T'e vada isusi t'6gd! ayloxt'un
eceri ki, isusen xeyir-barakat
tast'eynak' iz kula sot'ogoy loxol
laxane. Sagirdxon isa sot'ogo tet'un
barti. 1* Ama isusen pine: «dylogo
bartanan Bez t'6g06lq'at'un hari!
Sot'ogo mane ma bakanan!
Sot'aynak’ ki, Goye padcaglug
ketart'ogoye». ¥ isusen sot'ogoy loxol
iz kula laxi t'et'iin tanesi.

Var-dovlat q'a Goye padcaglug
(Mrk'. 10:17-31; Luk'. 18:18-30)
16Sa amdar isusi t'6g6! hari pine:

«Maalim, zu k's saat'lugbaz ki,
hamisalug yasayinsa haq'az?»
7isusen sot'o pine: «Het'aynak'en
Zaxun saat'lugi barada xavar haqg'sa?
Saat' bakalo tak Sogone. 9gar hun
hamisalug yasayinsa hag'sun
curensasa, Sot'ay amirxon taki». 8 T'e
amdaren isusaxun xavare haq'i:
«Mani amirxon?» isusenal cogabe
tadi: «"Ma besp'a, axlagsuzlug maba,
ogrilug maba, af¢i sahidlug maba,
Y¥bava-nana hérmatba" hamal "vi
isat'u hun va curegala k'inak'
cureki"». X

¥19:18-19 C'eys. 20:12-16; K'an.
5:16-20; Lev. 19:18

20T'e cayil amdaren isusa pine:
«Mot'ogo bitova amalbez, ene k's
tene p'oyesa za?» 2tisusen sot'o pine:
«9gar kamil baksun gurensasa, taki vi
var-dovlata toyda kasibxo payba. T'e
vada goynul vi xazina bakale. Osa
qaybaka, Bez baé'anexun eki». 22 Ama
cayil amdaren me ayita ibaki péSman
baki tanesi, sot'aynak’ ki, iz var-dovlat
geleney.

23jsusen iz sagirdxo pine: «Vax
diizinaz nex: dovlatli amdareynak'
GoOye padcagluga baysun ¢atine.
24P'urum vax nexzu ki, buse béke
desiyexun c'ovaksun dovlatli amdari
GoOye padc¢agluga baysunaxun
hasande». 2> Mot'o ibakala sagirdxon
gele maat't'al mandi pit'un: «Ketare
is9, suva cark'eses bako?» 2®isusen
sot'ogoy loxol bégi pine: «Mo
amdarxoynak' mimkiin tene, ama
Buxacugoynak' har sey miimkiine».

27 Mot'oxun osa P'et'eren Sot'o
pine: «Béga, yan har seya bosi Vi
bac'anexunyan hari, mot'ay avaza bes
k's bakala?» 2 isusen sot'ogo pine:
«V3x diizinaz nex: har sey
tozalayinsakat'an, Amdari Gar iz
tamtaraglu taxt'a arsat'an, vanal - Bez
bac'anexun egalorox - israili p'as's'e
tayfina divanbseynak' p'as's'e taxt'e
loxol aréalnan. ¥ 2° Bez darden iz
k'ojurxo, iz vicimogo, iz xungcimogo, iz
bava, iz nana, iz gugo, iz aylogo, naal
ki iz q'orugxo bosala har sa amdaren

¥19:28 Mat'. 25:31; Luk'. 22:30



mot'oxun saba¢ g'at avuz haqg'ale,
hamisalug yasayinsal miras k'inak'
haqg'ale. 3° Ama samci bakalt'ogoy
gelo axirinci, axirinci bakalorox isa
samci bakalt'un. ?

20

T'ullugi q'oncugoy barada masala

1 Géye padcaglug savaxt'an Gisenen
hayzeri iz t'ullugeynak' agp'al
big'seynak’ c'egala milke q'oncugone
0sq'ar. 2Sot'in asp'alxoxun gina sa
dinara ? irazilayinsaki sot'ogo iz
t'ullugane yaq'absa. 3 Xibimci saada
i8a P so meydane c'eri t'et'iya assuz
curpi amdarxone aksa. 4 Sot'ogoval
nexe: "Vanal t'ulluga takinan, ef
haq'g'a tadoz". ®> Soroxal tat'unsa.
Uquimci saada i3a © saal vuyumci
saada i3aal ¢ sot'in c'eri hametarebi.
®Sas's'emci saada i3a © so p'urumal
meydane c'eri t'et'iya curpi amdarxo
ak'i sot'ogo nexe: "Het'aynak'nan
dirist' gi memiya assuz cure?"

?19:30 Mat'. 20:16; Luk'. 13:30

420:2 dinar - sa dinar gilug aslin
g'azancey.

20:3 Xibimci saad - haysat'in
vaxt'en savaxt'an saad vuy.

©20:5 Ugtimci saad - haysat'in
vaxt'en berezare saad p'as's'e.

920:5 Vuyumci saad - haysat'in
vaxt'en berezarexun osa saad xib.

€20:6 Sas's'emci saad - haysat'in
vaxt'en berezarexun osa saad go.

’Sot'ogon cogabt'un tadi: "Sot'aynak'
ki, suk'k'alen yax as tene tadi".
Sot'ogo "vanal t'ulluga takinan" nexe.
8 Biyasin bakat'an t'ullugi q'onéugon
iz nazaratcgina nexe: "9sp'alxo k'alpa,
axirincit'ogoxun burqgi samcit'ogol
éirik' icogoy haqg'g'a tada". f
9Sas's'emci saada i$a asla harit'ogon
hart'in sa dinart'un hag'sa. 1°Samci
harit'ogon samal gele hag'sunat'un
fikirbsay, ama sot'ogonal hart'in sa
dinart'un haq'sa. ' icogoy tangina
haq'it'uxun osa k'ojin g'on¢ugo
sikaatbi next'un: 2"Me axirinci
egalt'ogon bito sa saadt'un asp'i, hun
isa sot'ogo yaxun barabaren biqg'sa.
Axir yan dirist' gi cardala bége
oqg'ayan asp'e". 3 Sot'in isa sot'ogoy
sunt'u cogab tadi nexe: "Bez dost', zu
va gora haq'suzlug tezbi, hun zaxun
sa dinara irazilayinstenbaki ki? * Vi
haq'q'a ext'a taki! Axirincit'uval va
tadit'ay q'adar tast'unez guresa.
15Bez tonginaxun bez curegalt'ubsuna
ext'iyar tezax bu? Yoxsa hun bez
kulgayluga gora paxillugenbsa?"
16 Hametaral, axirinciyorox samci,
samciyorox isa axirinci bakalt'un». &

Isusen iz p'uri-béyinbaksuna xibimci
karam xavare tast'a
(Mrk'. 10:32-34; Luk'. 18:31-34)

7isus Yerusalima lagat'an yaq'a

f20:8 Lev. 19:13; K'an. 24:15
£20:16 Mat'. 19:30; Mrk'. 10:31;
Luk'. 13:30



p'as's'e sagirda t'00x k'alpi coyca
sot'ogo pine: ¥ «Mone,Yerusalimayan
laysa, Amdari Gar samci b&yindxoy q'a
k'anun zombalxoy kiyel tadegale.
Sot'o bisuni g'arar tadalt'un, *°laga
haq'i tatarlayinsi osaal xace loxol
t'3q'st'eynak' Buxacugo nu
vébakalxoy kiyel tadalt'un. Ama So
xibimci gine béyinbakale».

Kalorox - q'ullugbaloroxe
(Mrk'. 10:35-45)

20T'e vada Zavday garmogoy nana iz
garmogoxun sagala isusa i3alayinsaki
iz b&% cokt'i Sot'oxun k'anesa curesi.
2lisusen cugoxun xavare haq'i: «Hun
k'an curesa?» Cugon Sot'o pine: «9yit
tada ki, bez me p's gar Vi padcagluga
sogo Vi yon taraf, t'e sogo isa tars
taraf aréat'un». 2isusen sot'ogo pine:
«Ef k's curesuna sal vanal tenan ava.
Zu Ug3la cama. " vanal Ugés
bananko?» Sot'ogon cogabt'un tadi:
«Bayanko». 2 isusen sot'ogo pine:
«Hagigiyal, Bez Ugala cama ugalnan.
Ama Bez yon taraf naal tors toraf
arst'una icaza tast'un Bez ext'iyara
tene. Bez Bavan t'iyana sineynak'
hazirbenesa, soroxal arsalt'un».

24 Mot'o ibakala vis' sagirdit'e p'd
vicey loxol acugone biq'i. 2°isusen
sagirdxo iz t'6g0l k'alpi pine: «Avanan
ki, q'eraz millatxoy kalalugbalxon
amdarxoxun k's curt'unsasa bsat'un,

h20:22 Cam - isusi xace loxol bisuni
nisan

icogoy kdomaycigonal sot'ogoy loxol
agalugt'unbsa. 2°Ef arane isa ketar
magq'an baki. Ef bost'an kalo baksun
curegalo ef nokarq'an baki. >’ Ef arane
su samci baksun curesaisa,
t'fydmit'ogoy q'ullugciq'an baki.

28 Sot'aynak' ki, Amdari Garal tene
hare ki, Sot'o g'ullugbat'un, harene ki,
icin g'ullugbane hamal gelet'ogoy
elmogo iz elmogoy toyen
cark'est'ane».

P's k'aé'i amdari pulmogoy qayesun
(Mrk'. 10:46-52; Luk'. 18:35-43)
2|sus iz sagirdxoxun sagala
Yerixonaxun c'egat'an kala sa top
camaat Sot'ay bac'anexune tasi.
0 T'et'iya, yaq'e t'0g0ol arsi p's k'ad'i
amdaren isusi t'et'iin c'ovaksuna ibaki
«Ay Q'onéux, ay Davidi Gar! Yax
gorox eki!» uk'a harayt'unpi.
31 Camaaten sot'ogo q'adaganbi
icogoy sasa bost'unt'un curesi, ama
sot'ogon «Ay Q'oncux, ay Davidi Gar!
Yax gorox eki!» uk'a, samalal
ost'aart'un haraypi. 32isusen curpi
sot'ogo iz t'680| k'alpi xavare haq'i:
«K'an curesa vaynak' baz?»
3 Sot'ogon pit'un: «Ay Q'onéux, bez
pulmogon ak'eq'an». 3*isusi
sot'ogoynak' tik'e bok'i, iz kula
sot'ogoy pulmogoy loxole laxi. Hat'e

'20:25-27 Mat'. 23:11; Mrk'. 9:35;
Luk'. 22:25-26
120:30 Mat'. 9:27



saad sot'ogoy pulmogon anek'i,
soroxal isusi ba¢'anexunt'un tasi.

21

Isusi Yerusalima baysun
(Mrk'. 11:1-11; Luk'. 19:28-40; ioan.
12:12-19)
1Sorox Yerusalima ialayinsaki
Zeytun burugo Bet'fagey ayiza
p'ap'at'an isusen p'd sagirda yaq'abi
2sot'ogo pine: «Ef bés bakala ayize
takinan. P'ap'ala k'inak' t'et'iya ga¢ sa
elem g'a sa elemi bala ak'alnan.
Sot'ogo sadbi Bez t'0g06l ecanan.
3Sinesa vax sa ayit uk'ayin, sot'o
metar cogab tadanan: "Morox
Q'oncugone lazim". Sot'inal hat'e
saad sot'ogo tast'una icaza tadale».
* Moroxal xavarecalen pi me ayit bex
p'ap'seynak'e baki:
> «Sioni xuyars “ upanan ki,
"Béga, vi Padcag vi torofe eysa;
So icu ala nu big'ale, elemi loxole
arse,
Elemi balin loxole arsi eysa."» '
®Sagirdxo tasi isusen amirbi k'inak'
bit'un. ” Elema q'a elemi balina eceri
sot'ogoy loxol icogoy paltara laxi
isusa arsevt'unk'i. ® Camaati gelet'ine
icogoy paltara yaq'a pastsay,
bazit'ogon isa xodurxoy taymogot'un

k21:5 Sioni xuyara - yani Yerusalimi
amdarxo. Sion Yerusalimi bisi s'ine.
"Xuyar" memiya "amdarxo" upsune.
121:5 isa. 62:11; Zak. 9:9

bot'i yaq'a pastsay. °isusi b&s tagala
saal ba¢'anexun egala camaaten
metare harayey:
«Davidi Gara hosanna! ™
Q'oncugoy s'iyen Egalo
baxt'avare!
on alloylugxo hosanna!» "

Wisus Yerusalima bagat'an biitiim
sahar hayacanluney. Amdarxon
xavart'un hag'say: «Mo suva?»

11 Camaaten iso nexey: «Mo
Galileyani Nazaret' soharexun bakala
isus xavarecale».

Isusi haqg'i-toydalxo xramaxun
sop'esun

(Mrk'. 11:15-19; Luk'. 19:45-48; joan.
2:13-22)
2isus xrama hari haq'i-toydalxo
bitova t'et'iin sap'esi. Tangs
badalbalxoy g'a goyarcin toydalxoy
ist'olxo taranedi. 13 Sot'ogo metare pi:
«"Bez k'oj afiribseynak' bakala k'oj
k'alegale" °©
pine $amese. Ama van sot'o
"fuq'k'alxoy mesanan" P c'urevk'e!»
4 Xrama bakat'an isusi t'9go6l k'a¢'i
saal axsag amdarxone iSalayinsaki,
isusenal sot'ogo q'olayebi. ** Ama
samci béyinsxon saal k'anun

M21:9 Hosanna - abrani muzin
Buxacugo alxisq'an baki! Haray
k'inak'e asesa.

n21:9 ivel m3g. 118:25-26

©21:13 isa. 56:7

P21:13 Yer. 7:11



zombalxon Sot'ay maat't'al mandala
asurxo big'suna saal xrama «Davidi
Gara Hosanna!» uk'a harayk'ala
aylogo ak'i acuglayinst'unbaki,
%jcuval pit'un: «Mot'ogoy k's upsuna
inbaksa?» isusen sot'ogo pine: «Hoo.
"Korpa aylogoy q'a dos ukala
aylogoy jomoxunen
kamil tarifa haq'i" ¢
ayita tenan k'alpe?» 7 isusen sot'ogo
barti sasharexun c'ere. So Bet'anyana
tasi t'et'iya kayebi.

Bar nu tadala incilna xod
(Mrk'. 11:12-14,20-24; Luk'. 13:6-9)

18 Savaxt'an isus sahare qaybakat'an
busanebaki. **Yaq'e t'6g0l sa incilna
xod ak'i sot'o iSalayinsebaki, ama
xodal xazalaxun basqg'a sa sey tene
b3g3bi. isusen sot'o pine: «Barta ene
vi loxol meyva maq'an baki». incilna
xod hat'e saad g'arinebaki.
20Sagirdxon mot'o ak'i «incilna xod
hat'e saad het'aynak'a g'aribaki?» pi
maat't'al mant'undi. 2 isusen sot'ogo
cogabe tadi: «Vax diizinaz nex: agar
vast'a vélug baki nu
siipalayinsakaynan, nayinki Zu incilna
xodin bel ecerit'unanbo, lap me
burugo "Hayza, va daniza bosa!"
uk'aynan, hat'etaral baneko. " 22 9gar
vast'a vélug bakayin, afirik'at'an ef
curegalt'u hag'alnan».

921:16 Ivel m3g. 8:2
21:21 Mat'. 17:20; 1 K'or. 13:2

Isusa tadesi ext'iyar
(Mrk'. 11:27-33; Luk'. 20:1-8)

23 sus xrama hari zombat'an, samci
béyinsxon saal azuk'i agsaqg'q'alxon
Sot'o iSalayinsaki xavart'un haq'i:
«Hun me asurxo mani
ext'iyarenenbsa? Va ke ext'iyara sina
tade?» **isusen sot'ogo pine: «Zuval
vax sa sual tadoz. Sot'o Za uk'aynan,
Zuval mot'ogo mani ext'iyarenbsuna
vax uzk'on. 2> ioani k'unuk'bsun
mayinay? GAéynuxun, yoxsa
amdarxoxun?» Sot'ogon isa icogoy
arane metart'un maslaatp'i: «9ger
uk'ayan "goynuxun", "P'oy sot'o
het'aynak' tenan vébaki?" uk'ale.

26" Amdarxoxun" upsun camaataxun
q'ine, sot'aynak' ki, bitot'in ioana
xavarecale hesabsa». 2’ T'e vada Sot'o
cogabt'un tadi: «Teyan ava». isusenal
sot'ogo pine: «Mot'ogo mani
ext'iyarenbsuna Zuval vdx tez uk'al».

P's gare barada masals

28 P'oy von me masalin barada
hetarnan fikirbsa? Sa amdari p'3
garoy. Samcit'ay t'0g0l hari "ay bez
gar, taki ge t'ulluga asp'a" pine.
29Sot'in cogabe tast'a: "Tez curesa."
Ama osa péSmanbaki tanesa. *°* Me
amdar iz t'lyami gara iSalayinsaki
p'urumal hat'e ayitane nex. T'e garen
cogabe tast'a: "Tazsa, bez aga", ama
tene taysa. > Mot'ogoy mat'ina iz
bavay curegalt'u bex p'ap'espsa?»
Sot'ogon «samcit'in» pit'un. isusen
sot'ogo pine: «Vax diizinaz nex:



naloggirbalxo q'a tarak'ala gupux
vaxun bést'un Buxacugoy padcagluga
bago. 32 Axir, ioan ef t'6g4! diizgiin
yag'a ak'est'eynak'e harey, von isa
sot'o tenan vébaki. Ama
naloggirbalxo q'a tarak'ala gupux
sot'o vét'unbaki. Van mot'o ak'it'uxun
osal tenan péSman baki sot'o vébaki. *

Pis bagbanxoy barada masala
(Mrk'. 12:1-12; Luk'. 20:9-19)

3 Q'eraz sa masalina Umuxlaxanan:
miulke g'oncux bakala sa amdare buy.
Sot'in t'ulluge lasaksa, t'iyani
harramine ¢aparebsa. iz bona ga
kasp'i t'ul g'a¢'k'ale diizbsa, t'iyana
bégseynak' k'lillane big'sa. Osa isa
t'ulluga bagbanxo sarten tadi q'eraz
dlkinane taysa. ' 3* Mahsuli vada
p'ap'at'an sot'in iz paya exst'eynak’ iz
k'ulurxo bagbanxoy t'6gole yaq'absa.
35 Ama bagbanxon sot'ay k'ulurxo
big'i sunt'u t'ap't'unne, t'iyamint'u
best'unbsa, xibimcit'u isa
jélayinst'unbsa. 3¢ T'ullugi g'onéugon
p'urum sift'int'uxun samalal gele
g'eraz k'ulurxone yaq'absa.
Bagbanxon sot'ogoval
stft'int'ogollarik't'unbsa. 3’ "Bez gara
hormatt'unbo" pi, axirda iz garane
sot'ogoy t'0g0l yaq'absa.

38 Bagbanxon iss gara ak'i icogoy
arane next'un: "Varis mone. Ekinan
kot'o besp'en miras yaxq'an mandi".

*21:32 Luk'. 3:12; 7:29-30
21:33 isa. 5:1-7

39Sot'o big'i t'ullugaxun t'66x c'evk'i
best'unbsa. *° T'ullugi q'onéugon hari
me bagbanxo k's bale?» ** Sot'ogon
cogabt'un tadi: «Me xayinxo af¢ibale,
t'ulluga isa t'etar amdarxo sarten
tadale ki, sot'ogon mahsula iz vadine
icu tadat'un».

*2[susen sot'ogo pine: «P'oy vdn lvel
Samurxost'a mot'o tenan k'alpe ki?

"Barizap'k'alxon bosi jé

on vacib t'0gin jéne baki.

Mo Q'oncugoy asey,

Bes piin bés baki mat mandala
ase". U

43 Mot'aynak'al vax nexzu:
Buxacugoy padcaglug vaxun haq'esi
Sot'ay mahsula p'ap'esp'ala sa azuk'a
tadegale. ** Me jéne loxol bitalo
Saregale, jé isa si loxol bitayin, sot'o
C'ak'k'ale».

4 Samci béyin$xon saal fariseyxon
Sot'ay masalxo ibaki g'amist'unbaki
ki, isusen me ayitmogo icogoy
baradane nex. *¢ Sot'ogon curt'unsi
isusa big'at'un, ama camaataxun
g'it'unbi, sot'aynak’ ki, camaaten
Sot'o xavarecale hesabbsay.

22

Lask'oyi barada masala
(Luk'. 14:15-24)

lisusen sot'ogo sa masalal exlatebi:

u21:42 Tvel m3g. 118:22-23
v21:44 - Bazi kiinsamurxost'a me
band tene bu.



2 «Goye padcaglug iz gara lask'oybala
sa padcagane osq'ar. 3Sot'in lask'oye
davatbaki amdarxo k'alpseynak' iz
k'ulurxone yaq'absa. Ama sorox
eysun tet'un curesi. *Q'eraz
k'ulurxoval yaq'abi sot'ogo nexe:
"Davatbakit'ogo upanan ki, zu bez
hazirluga bézgi, bez 6kiizxo saal
q'eraz ukest'i heyvanxo Samesene,
har sey hazire, lask'oye ekinan!"
> Ama k'alesit'ogon icogoy nu
saymisbsuna ak'est'i sogo iz g'oruga,
t'e sogo iz dilkanene tasi.
®T'lyamit'ogon isa sot'ay k'ulurxo biq'i
incitmisi osa best'unbsa. ’ Padcagen
mot'o avabaki acuglayinsebaksa. iz
g'osuna yaq'abi t'e amdarbesp'alxo
ofcinebsa, sot'ogoy sahara isa
bok'osebsa. 8 Osa iz k'ulurxo nexe:
"Lask'oyeynak' har sey hazire, ama
k'alesiyorox mot'o layig tet'unbaki.
%isa yaq' coybakala ganxo takinan, su
ak'aynan lask'oye k'alpanan". 1°T'e
k'ulurxoval yag'mogot'un c'eysa.
Pis-saat' su at'unksa, bitova k'alpi
topt'unbsa. Lask'oyi maclis g'onagxon
buyebaksa.

11padcag q'onagxo aksa bagat'an,
t'et'iya lask'oyi paltar nu lapi sa
amdarane aksa, > sot'o nexe: "Bez
dost'! Hun lask'oyi paltar lapinut'
memiya hetaren basi?" So isa sip'
curene. 3 T'e vada padcagen iz
g'ulluggigo nexe: "Kot'ay kulmogo,
turmogo gacp'i baying'lug ¢olo
bosanan! T'et'iya 6ndpsun saal

46

uluxxoy giric'est'un bakale". %
14sot'aynak' ki, k'alesiyorox gele,
c'ak'esiyorox isa male».

imp'erat'ori haq'q'a imp'erat'ora,
Buxacugoy haqg'q'a Buxacugo tast'un
(Mrk'. 12:13-17; Luk'. 20:20-26)

15 Fariseyxon tasi maslaatt'unbi ki,
isusa ayiti loxol hetarg'at'un biq'i.
16 Sot'ogon irodi taraft'arxoxun sagala
icogoy sagirdxo isusi t'6gdIt'un
yaq'abi ki, xavar haqg'at'un: «Maalim,
yan avayan ki, Hun ext'ibarlu
amdarnu, BuxaCugoy yaqg'a diizen
zombsa, suk'k'aleynak'al tarafkaslug
tenbsa. Sot'aynak' ki, amdarxoy arane
farg ten laxsa. Y isa yax upa béyn, Vi
zonden yaynak' imp'erat'ora nalog
tast'una icaza bune, yoxsa tea?»
18 Ama isusen sot'ogoy pis niyats
avabaki pine: «Ay p'ac¢olorox, Zaynak'
tolonan laxsa? *° Ef nalog k'inak'
tadala tangina Za ak'est'anan».
Sot'ogonal Sot'aynak' sa dinart'un
eceri. 2isusen sot'ogoxun xavare
haq'i: «Tangin loxol bakala me sikil
saal s'i siya?» 2! Sot'ogon cogabt'un
tadi: «imp'erat'ori». T'e vada isusen
sot'ogo pine: «Ketare isa, imp'erat'ori
haq'q'a imp'erat'ora, BuxaCugoy
hag'q'a Buxacugo tadanan». 22 Mot'o
ibaki sorox maat't'slt'un mandi, isusa
barti tat'unsi.

“22:13 Mat'. 8:12; 25:30; Luk'. 13:28



Béyinbaksuni barada sual
(Mrk'. 12:18-27; Luk'. 20:27-40)

23 Hat'e gi Isusi t'0806| saduk'eyxone
hari. Sot'ogon next'uniy ki,
béyinbaksun butene, sot'aynak'al
isusaxun xavart'un hag'i: * 2* «Maalim,
Moiseyen metare pe: "9gar sa amdar
iz ayel bakinut' biyayin, iz vicen sot'ay
stipur mandi cugo haq'i p'uri vicey
nasile davambeq'an". Y ° Bes arane
vug vigine buy. Samcit'in sa guuxe
haq'i, ama igogoy ayel bakinut' p'ure.
iz ayel nu baksuna gora cugo iz vicene
haq'i. 2® Hametaral p'smciyo,
xibimciyo, lap vugumcit'ul Sirik'
butiim p'urt'un. ¥’ Bitot'uxun osa me
cuuxal p'ure. 22 P'uriyorox
béyinbakat'an me cuux t'e vug vicey
mat'ay cuux bakale? Sot'aynak’ ki,
bitot'in me ¢ugo hag'eney».

29[susen sot'ogo cogabe tadi: «V3n
fvel Samurxo saal Buxacugoy zora nu
avabaksuna goranan sarfbaksa.
30Sot'aynak' ki, p'uriyorox
béyinbakat'an insanxon na guux
tet'un haqg'sa, na isq'ara tet'un taysa.
Sorox goye angelxollarik't'un baksa.
31P'urit'ogoy béyinbaksuni barada iss
Buxacugoy vax pit'u tenan k'alpe ki?
32Sot'in pene: "Zu Avrahami Buxadux,
isaak'i Buxadux saal iak'ovi
BuxaCuxzu". BuxacCux p'urit'ogoy ta,
dirist't'ogoy Buxaduxe». 2 33 Mot'ogo

¥22:23 Ap'ost'. 23:8
¥22:24 K'an. 25:5
22:31-32 C'eys. 3:6

ibakala camaaten Sot'ay zombsuna
maat't'ale manst'ay.

Buxacugoy an kala amir
(Mrk'. 12:28-34; Luk'. 10:25-28)

34 Fariseyxon isusi saduk'eyxoy sasa
bost'una ak'at'an sagala girt'unsi.
3> Sot'ogoy aranexun sa k'anun
zombalen isusa ayiti loxol big'suni
maksaden Sot'oxun xavare haq'i:
36 «Maalim, Moiseyi k'anunast'a an
kala smir manuva?» ¥ isusen sot'o
pine: «"Q'oncugo, vi Buxacugo blitim
vi elmogon, butlim vi Uk'en saal
bitim vi fikiren cureki". @ *® Mo samci
hamal an kala amire. 3° Samcit'ullarik'
vacib p'amciyo mone: "Viisat'u hun
va curegalt'ullarik' cureki". ®
40 Moiseyi bitiim k'anun saal
Xavarecalxoy ayitmux me p'd
amirane t'ayagbaksa».

Xrist'os si Gara?
(Mrk'. 12:35-37; Luk'. 20:41-44)

1 Fariseyxo hala isusi
harraminet'uniy. Sot'in xavare haq'i:
42 «Xrist'osi barada k'anan fikirbsa? So
si Gara?» Sot'ogonal isusa «Davidi
Gar» pit'un. #isusen sot'ogo pine:
«Ketare isa, Davida Urufen
ayitp'est'at'an Sot'o "Q'oncux"
het'aynak'e k'ale?

a22:37 K'an. 6:5
b22:39 Lev. 19:18



4"Q'oncugon bez Q'ondugo pine:

Zu Vi diusmanxo Vi turin og'a
sakamin
Bez yon toraf arsa." ¢
4> 9gor Daviden Sot'o "Q'onéux" pi
k'alenesa, So hetara Davidi gar bakes
bako?» %6 Me ayitin b&3 isusa
suk'k'alen sa ayit pes tene baki. T'e
ginaxun osa ene suk'k'alen Sot'oxun
sa sey xavar haqg'suna uk' tenebi.

23

K'anun zombalxoxun vax béganan
(Luk'. 11:39-51)

1T'e vads Isusen camaata saal iz
sagirdxo pine: 2«K'anun zombalxoy
q'a fariseyxoy Moiseyi gala arst'uni
ext'iyarebu. > Mot'aynak'al vax
amirbala har seya amalbi bex
p'ap'esp'anan. Ama sot'ogon balt'u
mabanan, sot'aynak’ ki, icogoy
zombalt'ogo ican amal tet'unbsa.
4Sot'ogon bihi yikiirxo amdarxoy
amnabelt'un yiklayinsbsa, ican isa
me yukurxo tast'eynak' icogoy
k'ssinal tet'un dugsa. °> Sot'ogon
hik'k'sbsat'unsa amdarxon
ak'seynak't'unbsa. Sot'aynak’ ki,
sot'ogon afirik'at'an afirin q'utigo ¢

©22:44 Tvel m3g. 110:1

923:5 afirin q'utigo - me q'utigoy bos
Moiseyi k'anunaxun égesi bazi
bandurxone laxesa. iudeylugon
afirik'at'an sot'ogo na k'odogo, naal
amel gact'unne.

gengbi icogoy paltari s'os'ik'xoval
boxoyt'unbsa. ¢ ®Sot'ogon
g'onaxlugxo best'a, sinagogxoval
samci corgina arst'una, 7 amdarxon
bazarin meydanxo icogo p's kiin
kul-kiye biq'i "xeyirqg'an baki" upsuna,
amdarxon icogo "Ravvi" & k'alpsuna
curt'unsa.

& Ama vax "Rawvi" pi maqg'at'un
k'alpi. Sot'aynak’ ki, ef tak sa
Maalimebu. Vdnal sun-sunaynak'
vicimuxnan. ° Ocali ¢oyel suk'k'ala
"bava" pi ma k'alpanan. Sot'aynak’ ki,
ef tok sa Bavanebu, Soval Goynul
Bakala Bavane. °V3x suk'k'alen
"kalalugbalal" pi maq'an k'alpi.
Sot'aynak’ ki, ef tak sa Kalalugbalo,
Soval Xrist'ose. 1 Ef arane an kalo
sunesa, so ef q'ullugciq'an baki. "
2jcu ala efala har sa amdara
Buxacugon oq'a sakale, ama icu oq'a
efalt'u ala égevk'ale.

1314 yvay ef hala, ay k'anun zombalxo
g'a fariseyxo - p'acolorox! Van Goye
padcagluga bagala Ccomo amdarxoy
coyel but'nanksa. Na van tenan
baysa, na baysun curegalt'ogo tenan

€23:5 s'os'ik’xoval boxoyt'unbsa -
Q'oncugoy amirxo eyex bast'eynak'
icogoy paltari bip' t'00x gaCesa. Béga:
Ams'i o¢. 15:38-40; K'an. 22:12.

f23:5-6 Mrk'. 12:38-39; Luk'. 20:46

§23:7 Ravvi - Maalim

h23:11 Mat'. 20:25-27; Mrk'. 9:35;
10:43-44; Luk'. 22:25-26

'23:12 Luk'. 14:11; 18:14



bare.

15vay ef hala, ay k'anun zombalxo
saal fariseyxo - p'sa¢olorox! Van
danizxo q'a g'arilugxonan c'ovaksa ki,
sa tanal bakayin ef taraf zap'k'anan.
Vax garbi isa sot'o vaxun p's g'at gele
cahannamlugnanbsa.

18vay ef hala, ay k'a¢'i kalalugbalxo!
Zomnanbsa ki, "Buxacugoy xrama
elask'alt'in iz elasaxun gac¢ tene, ama
xrami q'izila elask'alt'in iz elasa
amalbalane". ” Ay k'a¢'i haq'llsuzxo!
Vacibo manuva? Q'izil, yoxsa q'izila
ivelbala xram? ¥ Saal nexnan: "siin
g'urban ecala ganune elasesa, iz
elasaxun ga¢ tene, ama g'urban ecala
gane loxol bakala g'urbana elask'alt'in
iso iz elasa amalbalane". ° Ay
k'ac'iyox! Vacibo manuva? Q'urban,
yoxsa g'urbana ivelbala q'urban ecala
ga? 2°Q'urban ecala ganu elask'ala
amdaren sot'ay loxol bakala
seyurxoval elasene. %! Xrama elask'ala
amdarenal xrama saal t'et'iya
Yasayinsalt'une elase. 2 Goya
elask'alt'inal Buxacugoy taxt'a saal
taxt'e loxol Arsalt'une elase.’

23Vay ef hala, ay k'anun zombalxo
q'a fariseyxo! P's¢olorox! Van
plsnik'i, samit'i saal zira uk'ala Sile
vis' paye sunt'u tananst'a, ama
k'anuni an vacib seymogo:
diizglinluga, k' bok'ospsuna saal
sadagatlu “ baksuna t'66xnan bost'a!

123:22 isa. 66:1; Mat'. 5:34-35
k23:23 sadagetiu - Het'unesa naal

Ama sunt'ubat'an, tiydmit'ogoval
garay eyexun nu c'evk'anan. ' 2* Ay
k'ac'i kalalugbalxo! Mos'ak'a ef Ugdla
g'ave bost'an s'orobi c'evnanksa,
busaisa ™ q'uc'nanne!

2> Vay ef hala, ay k'anun zombalxo
g'a fariseyxo! P'3¢olorox! Van came
saal t'alik'i c'6sin tarafanan tamizbsa,
ama sorox ef puldesilugen fuq'p'i
seyurxon buyt'un. 2 Ay k'ad'i farisey!
Suft's g'ave bost'an tamizba, t'e vada
sot'ay c'Osin tarafal tamiz bakale!

27Vay ef hala, ay k'anun zombalxo
g'a fariseyxo! P's¢olorox! Van mas'ibi
magbarogonan " osq'arst'a: sot'ogoy
c'0sin torof gozale ak'esa, iz bos isa
p'urit'ogoy Uq'énxon saal har clira
murdarlugen buye. ° 2® Haketaral van:

sunesa gac baksun, sot'ogo hik'k'ala
nu badalbsun.

'23:23 Lev. 27:30

m23:24 - k'anun zombalxon icogoy
ugala seyurxo s'orobit'un Ugsay ki,
t'iya baft'i mos'ak'a kayi murdar nu
hesabbakat'un (béga Lev. 11:20-23).
isusen memiya sot'ogoy p'amci
daracall asa fikir tadi iudeylugoy an
kala murdar heyvan hesabbakala
busa g'uc'bsunane ak'est'a. Murdar
heyvan: israillugoy ukseynak' saal
Buxacugoynak' g'urban est'eynak’
g'adaganbay heyvan. Béga: Lev. 11:4;
K'an. 14:7

"23:27 magbar - but' gala bakala
garamzalug

©23:27 Ap'ost'. 23:3



¢oyexun amdarxoynak' dizgin
amdarnan ak'esa, ef bos isa
p'acolalugen saal k'anunsuzlugen
buye.

29Vay ef hala, ay k'anun zombalxo
g'a fariseyxo! P'3¢olorox! Van
xavarecalxoynak' magbaroxnan
big'sa, diizglin amdarxoy
heykalxonan bazayinsbsa. 3°Van
nexnan: "9gar yan bes
bavogoy-kalbogoy yasayinsi vadine
yasayinsiyaniy, xavarecalxoy p'iya
Sipsuna sot'ogoxun sa teyan bakoy".
31V3nca ef barada sahidlugnanbsa:
van xavarecalxo besp'it'ogoy
garmuxnan. 3 Metare iso, ef
bavogon-kalbogon burqi asa bex
p'ap'esp'anan! 3V3n, ay dizik'xo,
glrzogoy nasil! Divanbaki cohannama
bosesunaxun t'it'es tenan bakal! P

34 [bakanan! Zu vdynak' xavarecalxo,
mudrik amdarxo saal maalimxoz
yag'absa. Van sot'ogoy bazit'ogo xace
loxol t'3q't'i besp'alnan, bazit'ogo
sinagogxoy bos tatarlayinsalnan,
bazit'ogo isa saharexun sahare
sop'egalnan. 3> Metare, van ocali
coyel bari batim diizglin amdarxoy
p'iya gora cogab tadalnan: dizglin
bakala Aveli p'iyaxun burqi xrami g'a
g'urban ecala gane arane ef besp'i
Berekyay gar Zakariyay p'iyal sirik'. 9

P23:33 Mat'. 3:7; 12:34; Luk'. 3:7
923:35 Burg. 4:8; 2 Hadis. 24:20-21

36 Hoo, vax diizinaz nex: butim me
asurxo gora cazina zap'k'alo me nasil
bakale.

Yerusalimi axir
(Luk'. 13:34-35)

37 Ay Yerusalim, Yerusalim!
Xavarecalxo besp'ala saal kiya
yaq'abakit'ogo jélayinsala sahar!
Q'urten iz s'irik'xo q'anadxoy oq'a
girbalt'ullarik' Zuval sa hema karam vi
amdarxo Bez harramine girbsun
curezs$i, van isa tenan curesi! 3 Mone,
"ef k'oj varane mande." " 3% Zu vax
nexzu:

"Q'oncugoy s'iyen Egalo
baxt'avare!"
uk'ala vadinal sirik' Za tenan ak'al». ®

24

Diinyani axiri i$alayinsaksuni nisanxo
(Mrk'. 13:1-23; Luk'. 21:5-24)
!isus xramaxun maalne c'egat'an iz
sagirdxon xrami binogo Sot'o
ak'est'eynak' iz t'6gdIt'un hari.
2isusen sot'ogo pine: «Mot'ogo
bitova ananksa? Vax dlizinaz nex:
mot'ogoy jé jéne loxol tene mandal,
bito oCalaxun barabar bakale».

3isus Zeytun burugo tak arsi vadine
iz sagirdxo iz t'6g5! hari xavart'un
haq'i: «Yax upa, me Vi piyorox hevaxt'
bakale? Vi qaybaksuna g'a diinyani

23:38 Yer. 12:7; 22:5; 26:6
s23:39 Ivel m3g. 118:26



axira yan mani niSanxon
avabakalyan?» %isusen sot'ogo pine:
«Eht'iyatli bakanan, vax suk'k'alen
magq'an ferett'i. > Bez s'iyen gele
amdar hari "Xrist'os zuzu" pi gelet'u
feret't'alt'un. ®Van i$a ganxo g'a 3xil
ganxo tagala davogoy xavarxo
ibakalnan. Ama ma g'ibanan.
Hametaral bakalane, ama mo hala
dinyani axir tene. ’ Sot'aynak’ ki,
millat millati, padc¢aglug padcaglugi
loxol égegale. Gele ganxo busalug
saal o¢al galbsun bakale. @ Morox bito
ayelbaksuni g'ac' zapsuni burgesune.

9T'e vada vax azyat tadi besp'alt'un.
Bez s'iya gora bltlim azuk'xon vax
nifratbalt'un. ' 1°T'e vada gele
amdarxon vélugaxun ¢o taradalt'un,
sun-suna kiyel tadalt'un,
nifratbalt'un. 1! Gele of¢i xavarecalxo
meydane c'eri gelet'u feret't'alt'un.
12 K'anunsuzlug gele baksuna gore
gelet'ay curesun caxegale. 3 Axiral
$irik' portp'alo isa cark'egale. “ ** Ama
me asurxoxun bés Goye padcaglugi
barada Muq Xavara biitiim ocali ¢oyel
karoozbalt'un ki, sot'o bltim
azuk'xon ibakat'un. Hat'e vadal har
seye axir egale.

1> Metarlugen, Daniel xavarecali pi
varanlug ecala irit'p'un seye " Ivel gala

24:9 Mat'. 10:22

“24:13 Mat'. 10:22

¥24:15 Varanlug egala irit'p'un sey -
maana: "ams'ilug ecala sey";
abranigon irit'p'un seya afci

laxesuna van ak'ala vadine - barta
k'alk'alt'in mot'o gq'amisakeq'an - *t'e
vada iudeyana bakalxo
buruxmogoq'at'un t'it'eri. ¥ 1’ K'ojin
bel bakalorox * seymogo k'oyaxun
exst'eynak' og'a maq'an Siri.
18 Q'oruga bakalt'ogon icogoy xalata
exst'eynak' gos maq'at'un qaybaki. ¥
19T'e gimxo bihi cupugoy q'a dés
tadala cupugoy vay hala! 2° Afiripanan
ki, ef t'ist'un Tjena naal Samat' gine *
nu bakane. 2! T'e vadas t'etar dahsatli
korug-azyat bakale ki, dinyani
burgesunaxun haysat'inal Sirik'
metaro tene bake, bakalal tene. @
22 9gar t'e gimxo nu gdodaybakiniy, sal
sa amdar dirist' tene mandoy. Ama
c'ak'esit'ogo gora t'e gimxo
godoaybakale.

23 T'e vada vax uk'ayt'un: "Béga,
Xrist'os memiyane" naal ki,

buxacuxxo saal icogoy suratxo bul
k'os'bsunat'un pe. Xavarecal Danielen
metar Ant'iox Ep'ifanen Zevseynak'
big'i bul k'os'bala gane s'iyane pe. T'e
bul k'os'bala ganen "ams'iluge" ecere,
Buxacugo g'ullugbsun botbakene.

“24:15-16 Dan. 9:27; 11:31; 12:11

*24:17 K'ojin bel - israila k'ojurxoy
bul hamavare bake. T'iya ¢0lin tarafi
k'as'k'alent'un lase.

¥24:17-18 Luk'. 17:31

24:20 Samat' gine - k'anuna gora
Samat' gine abranigo 3xil yaq' taysun
batenekoy.

824:21 Dan. 12:1; Qay. ayit 7:14



"T'et'iyane", ma vébakanan. °
24Sot'aynak’ ki, ofci xrist'osxo saal of¢i
xavaregalxo amala egalt'un. Sot'ogon
kala niSanxo saal mdciizoox
ak'est'alt'un ki, agar bacarbayt'un, lap
c'ak'esit'ogoval afcidugat'un.
2>Béganan, Zu vax saturbés pizu.

26 Metarlugen, agar uk'ayt'un: "Béga,
So ¢6lone" - ma takinan, naal: "Béga,
So bonin otagxone", ma vébakanan.
275'3q'en bég c'egala tarafaxun burqi
bég batk'ala tarafal sirik' dirist' goya
hetar céyebsasa, Amdari Gare
eysunal t'etar bakale. ¢ 8 Les maya
bakayin, q'uzgunxo t'et'iya
giregalt'un. ¢

Amdari Gare eysun
(Mrk'. 13:24-31; Luk'. 21:25-33)

29 Ama t'e gimxoy korug-azystaxun

hat'e saad osa

Bég big'egale,

Xasen isig tene sakal,

Muc'uliyox gbéynuxun baralt'un,

Goynul bakala p'lanet'xo jik'egale.
3T'e vada Amdari Gare méociizalil
nisan goynul ak'egale. Ocali ¢oyin
bitim tayfogon Amdari Gare iz kala
zoren g'a tamtaragen goye asoyxoy
loxol eysuna ak'i, sivanbalt'un. €
31Sot'in iz angelxo yaq'abale, ocali
coye belxun goye axiral Sirik', diinyani

24:23 Luk'. 17:21,23
©24:26-27 Luk'. 17:23-24
924:28 iov. 39:30; Luk'. 17:37
€24:30 Dan. 7:13; Qay. ayit 1:7

bip' t'6dxun, seyp'uri alloy sasen iz
c'ak'p'it'ogo topbale.

32incilna xod vaynak' sa nisang'an
baki: sot'ay taymux géytinbaki
xazallayinsakat'an avanan baksa ki,
yay ene idane. 33 Haketaral van,
bitiim me seyurxo ak'at'an
avabakanan: So iSane, lap ¢omoy
jomost'ane. 34Vax diizinaz nex: me
nasilen iz dGmura axira
p'ap'esp'alt'uxun bés morox bito bex
p'ap'ale. 3> Ocal g'a géy c'ovaki tagale,
ama Bez ayitmux sal sa vada tene
c'ovaki tagal.

Suk’k'ali nu avabakala gi q'a saad
(Luk'. 12:39-48; 17:26-35)

3% Ama t'e gina q'a saada suk'k'alen
tene ava: na goye angelxon, na Garen
- tok Bavane ava. f 3’ Noye gimxost'a
hetar bakenesa, Amdari Gare egala
gimxost'al hat'etar bakale. 838 T'e
gimxost'a, selaxun bés baki gimxost'a,
Noye gamina basi ginal sirik'
amdarxon kayi-ut'lngsay, lask'oyt'un
baksay, isq'arat'un taysay. 3 Selen
hari bitova tasamin sot'ogoy
hik'k'alaxun xavar buteney. Amdari
Gare gaybakala gimxost'al hametar
bakale. " *°T'e vada q'oruga bakala
p'd tanaxun sunt'u ext'alt'un, t'e sogo
iso mandale. ** Jomok'oya dan
berxala p's ¢ugoxun sunt'u ext'alt'un,

f24:36 Mrk'. 13:32
§24:37 Burq. 6:5-8
h24:39 Burq. 7:6-24



t'e sogo isa mandale.

42 Sot'aynak'al mugur mandanan.
Axir ef Q'onCugoy egala gina tenan
ava. ' 3 Avabakanan ki, agar k'ojin
g'oncugon ogrin mani saadast'a
eysuna avabakiniy, mugur mandi
sot'o iz k'oya baysa tene bark'oy.

“ Mot'aynak'al vanal hazir bakanan:
Amdari Gar vdn nu yaq'bégala
saadast'a egale.’

45 Agan iz butiim nékarxoy loxol
kalalugbal tayinbi, sot'ogo iz vadine
ukun tadala icu sadik' saal haq'ullu
nokarallarik' bakanan. *® He
baxt'avara t'e k'ul ki, iz aga k'oya
gaybakat'an sot'o aslin bele aksa!
47V3x dlizinaz nex, agan me k'ula iz
blitlim var-dovlati loxol kalaluga
tapsurbale.  Ama t'e pis k'ulen iz
uk'e bos "bez aga c'ayi egale" pi, *°
yoldasxo t'ap'sa burqayin, icin isa
kayi-Ugi finagoylugbayin, *°t'e k'ule
aga sot'ay nu yaq'bégala gine saal iz
nu avabakala saadast'a hari, *'sot'o
bihi caza tadi sot'oxun
p'acolat'ogoxun raft'arbala k'inak'’
roft'arbale. T'e k'ulen dndpi iz uluxxo
giric'est'ale.

25

iz

Vis' xuyari barada masala
1Sot'aynak' ki, t'e vada Goye

'24:42 Mrk'. 13:35
124:43-44 Luk'. 12:39-40; Qay. ayit
3:3;16:15

padcaglug ciragxo ext'i baye bés
c'egala vis' xuyara osq'ardale. ¥
2Sot'ogoxun go xuyar haq'ullu, go
xuyar isa haq'ilsuzey.
3Haq'llsuzt'ogon icogoxun ciragxo
ext'et'uniy, ama c'ayin tet'un ext'ey.
*Haq'ullut'ogon isa ¢iragxoxun sagala
g'avurxoy bos c'ayinal ext'et'uniy.

> Ama bay c'ayibaksuna goéra
xuyarmogon k'uzpi nep'axt'unsa.

¢ Useni yarinest'a sa haraye c'eysa:
"Bay enesa, sot'ay bés c'ekinan!" ' Me
vada xuyarmux bitlim mugurbaki
icogoy ciragxo diizt'unbsa ki, sorox
yoénbari bok'ane. 8 Haq'llsuz
xuyarmogon haq'ullut'ogo next'un:
"Ef c'ayinaxun yaxal tadanan,
sot'aynak’ ki, bes ciragxo anest'a".
9Haq'ullu xuyarmogon isa cogabt'un
tast'a: "C'ayin ham vaynak', hamal
yaynak' tene p'oyegal. Saat'o sone
tasi diikanexun hag'anan". *°Sorox
c'ayin haqg'sa tagala vadine bay enesa.
Hazir bakalxo sot'oxun sagala lask'oyi
marakaya bat'unsa, Ccomoval gacesa.
11 0sa t'fyami xuyarmux hari "Aga!
Aga! Como yaynak' gaypa!" next'un.
1250t'in iso cogabe tast'a: "Zu vax sal
caltezxsa". ' 3 Metarlugen, mugur
mandanan. Sot'aynak’ ki, van na gina,
naal saada tenan ava. ™

k25:1 Luk'. 12:35
125:11-12 Luk'. 13:25
m25:13 Mrk'. 13:33



Amanat tangin barada masala
(Luk'. 19:11-27)

14 Goye padcaglug q'eraz 6lkégo
tarapsa tagala sa amdarane osq'ar.
Sot'in iz k'ulurxo k'alpi iz var-dovlata
sot'ogo amanatebsa. > Sot'in har
sunt'u iz bacaraga gora - sunt'u qo,
sunt'u p'3, sunt'uval sa t'alant’
tangane tast'a. ic isa yaq'ane bafst'a.
n 18 Qo t'alant' haq'it'in hat'e saad tasi
tangina faizen bank'a laxi, saal qo
t'alant' g'azayinsebsa. ¥’ P'S t'alant’
haq'it'inal hametarbi saal p's t'alant’
q'azayinsebsa. 8 Sa t'alant' haq'it'in
isa tasi kasp'i iz agay tangina ocali
oq'a c'ap'ebsa.

19 Gele vaxt'axun osa t'e k'ulurxoy
aga gaybaki sot'ogoxun haq'q'esabe
curesa. 2° Qo t'alant' haq'it'in go
t'alant'al avuzin eceri nexe: "Aga, hun
za go t'alant'en amanatbi. Mone, zu
sa qo t'alant'al g'azayinsezbi". 2! Agan
sot'o nexe: "Ofarin, saat' hamal za
sadik' k'ul! Hun xuri asurxost'a za
sadik'en baki, va samalal kala asurxo
tapsurboz. Eki bez g'onaxluga
garbaka!"

22p'3 t'alant' haq'it'inal hari nexe:
"Aga, za p'd t'alant'en amanatbi.
Mone, zu sa p'd t'alant'al
q'azayinsezbi". 23 Agan sot'o nexe:
"Ofarin, saat' hamal za sadik' k'ul!
Hun xuri asurxost'a za sadik'en baki,
va samalal kala asurxo tapsurboz. Eki
bez g'onaxluga garbaka!"

"25:14-15 Mrk'. 13:34

24Sa t'alant' haq'it'inal hari nexe:
"Aga, vi sart sa amdar baksuna
avazuy. Nu bit'i ganuxun exenbsa, nu
$arpi ganuxun girenbsa. ?° Sot'o gora
q'izbi, tasi vi sa t'alant'a ocali og'a
c'ap'ezbi. Blrusa, vi tangina qos
ext'al" 26 Agan sot'o cogabe tast'a:
"Pis hamal tanbal k'ul! Bez nu bit'i
ganuxun exbsuna saal nu sarpi
ganuxun girbsuna hun avanuy.
27Sot'o gora hun bez tangina garay
faizen bank'a laxinuy ki, zu
gaybakat'an sot'o faizen qos ext'az.

28]sa iz kiye bakala t'alant'a
kot'oxun ext'anan icust'a vis' t'alant’
bakalt'u tadanan! ?° Sot'aynak' ki, si
bune, sot'o samalal gele tadegale,
soval bollugi bos bakale; si tenosa, iz
kiye bakaloval sot'oxun haq'egale. °
30Basaragsuz k'ula isa baying'lug ¢old
bosanan. T'et'iya 0ndpsun saal ulux
giric'est'un bakale". P

Axirinci gi

31 Amdari Gar biitiim iz angelxoxun
sagala tamtaragen egala vadine So iz
taxt'e loxol arsale. 932 T'e vada butim
millatxo Sot'ay bés topbalt'un. Sot'in
egelxo kecigoxun coybala sa ¢coban
k'inak' amdarxo sun-sunaxun coybale.
3 Egelxo iz yon taraf, kecigo isa tars
toraof efale.

©25:29 Mat'. 13:12; Mrk'. 4:25; Luk'.
8:18

P25:30 Mat'. 8:12; 22:13; Luk'. 13:28

925:31 Mat'. 16:27; 19:28



34T'e vada Padgagen yon
tarafint'ogo uk'ale: "Ekinan miya, ay
Bez Bavan xeyir-barakat tadiyorox!
Dinya yaranmisaki ginaxun magay
vaynak' tayinbakit'ay g'oncux
bakanan. > Sot'aynak' ki, Zu busazuy -
vanal Za ukunnan tadi, xenezazuy -
vanal Za xenan tadi, q'aribzuy - van
Za q'abulnanbi, *® cuplagzuy - Za
lapesnandi, azarizuy - Bez
g'ayginenan mandi, zindanazuy - Bez
t'6gdlnan hari". 3’ T'e vada
diizglint'ogon Sot'o cogab tadalt'un:
"Ay Q'oncux, yan hevaxt'yan Va busa
ak'i - ukun tadi, xeneza ak'i - xe tadi?
38 Hevaxt'yan Va q'arib ak'i - q'abulbi,
cuplag ak'i - lapest'i? ** Hevaxt'yan Va
azari ak'i, zindana ak'i - Vi t'6gol
hari?" % Padcagenal sot'ogo cogab
tadale: "Vax nexzu: von me Bez an
mis'ik' vicimogoxun sunt'aynak’ bit'u
Zaynak'nanbe".

41 0sa iz tars tarafint'ogo uk'ale: "Ay
laanat bakiyorox, axil bakanan Zaxun!
ibliseynak' g'a iz angelxoynak'
tayinbaki hamisalug arugo takinan!
42Sot'aynak' ki, Zu busazuy - vdnal Za
ukun tenan tadi, xenezazuy - vdnal Za
xe tenan tadi, **Zu g'sribzuy - vanal
Za q'abul tenanbi, cuplagzuy - vanal
Za lapestenandi, azarizuy, zindanazuy
- vanal Bez g'aygine tenan mandi".

4 T'e vadas sot'ogonal uk'alt'un: "Ay
Q'oncux, yan Va hevaxt'yan busa,
xeneza, q'arib, azari, zindana ak'i ki,
Va kémay teyanbi?" #* Sot'inal cogab
tadale: "V3ax diizinaz nex: van me

mis'ik't'ogoy sunt'aynak' nu bit'u
Zaynak'al tenanbe". *® Morox
hamisalug koruga, diizglinorox isa
hamisalug yasayinga tagalt'un». '

26

Isusa bespseynak' ayita sabsun
(Mrk'. 14:1-2; Luk'. 22:1-2; joan.
11:45-53)
lisusen iz exlata cark'it'uxun osa iz
sagirdxo pine: 2«P'S gi osa C'ovaksuni
axsibay * baksuna avanan. Amdari
Gara kiyel tadi xage loxol
t'ag't'alt'un».
3Hame vada samci béyinsxo saal
israil azuk'i agsaq'q'alxo K'ayafa s'ila
samci béyinsxoy kalat'ay maaline
giresi *isusa c'ap'k'in biq'i
bespseynak' ayita sat'unbi. > Ama
sot'ogon next'uniy: «Mot'o
axsibayast'a ma ben, tene amdarxoy
arane gorgurgiluge baft'o».

Bet'anyana sa ¢ugon isusa [9amest'a
(Mrk'. 14:3-9; ioan. 12:1-8)

®isus Bet'anyana cuzamaxun

25:46 Dan. 12:2

*26:2 C'ovaksuni axsibay - Me
axsibayen Buxa&ugoy iz azuk'a Misira
k'ul baksunaxun cark'est'unane
ak'est'a. Me hadisogost'a abranigon
icogoy ¢comxoy loxol 133mdi g'urbani
p'iya gora Buxacux sot'ogoy k'ojurxoy
t'0g06Ixune c'ovaki. Béga: C'eys.
12:1-27



g'olaybaki Simoni k'oya bakat'an
’$um ukala vadine Sot'ay t'6g6l sa
cuuxe hari, cugoy kiyel iz bos gele
toyexlu saat' adegala c'ayin bakala
alabast'er jénaxun diizbaki g'ave buy.
Cugon c'ayina Sot'ay bele lapi.*

8 Sagirdxon mot'o ak'at'an
acuglayinsaki pit'un: «C'ayina metar
xardangbsun het'uva lazim? ° Axir me
c'ayina toyex toydi tangina kasibxo
tadese bakoy». isusen sot'ogoy
nairaziluga ak'i pine: «Het'aynak'nan
gugo incitmisbsa? Me gugon Zaynak'
saat' sa ase biqg'i! 1* Kasibxo hamiso ef
t'0g0l bakalt'un, Zu isa hamisa ef
t'6g06l tez bakal. ¥ 2 Cugon me
c'ayinen Bez badana o¢alaxbsunane
hazirbi. * V3ax diizinaz nex: diinyani
mani gala Muq Xavar karooz
bakalesa, me cugo eyex badi iz biq'i
aslin barada exlatp'alt'un».

luday isusa kiyel tast'una taklifbsun
(Mrk'. 14:10-11; Luk'. 22:3-6; ioan.
13:18-30)

14T'e vada p'as's'e sagirdaxun iuda
isk'ariot' s'ila sogo samci b&yinsxoy
t'6g0l tasi pine: ¥ «Sot'o ef kiyel
tadayiz za k'sanan tado?» Sot'ogon
judaynak' otuz giimiis tangat'un
boq'3lpi. ** T'e vadinaxun iudan isusa
kiyel tast'eynak’ flirsat qavesane
burqi.

'26:6-7 Luk'. 7:37-38
Y26:11 K'an. 15:11

isusi axirinci karam C'ovaksuni
axsibayi ukuna uksun

(Mrk'. 14:12-26; Luk'. 22:7-23; loan.
13:21-30; 1 K'or. 11:23-25)

17 Jyinsuz Sume axsibayi ¥ samci
gine sagirdxo Isusi t'6gd! hari pit'un:
«Vaynak' C'ovaksuni axsibayi
ukuneynak' yan maya hazirlug
bégen?» ¥ Sot'in cogabe tadi:
«Sahare basi flankasi t'0g0l tasi sot'o
upanan: "Maalimen nexe: "Bez vaxt'
iSalayinse baki, Bez sagirdxoxun
sagala C'ovaksuni axsibaya vi k'oya
c'ovakest'oz"». 1° Sagirdxon Isusi
amira bex p'ap'esp'i C'ovaksuni
axsibayi g'uzina hazirt'unbi.

20 Bjyasin isus iz p'as's'e sagirdaxun
sagala sulfin bel aresi. ! Sot'ogon
ukun ukat'an isusen pine: «V3x
dlizinaz nex: vaxun sunt'in Za
xayanatbale». 22 Sot'ogo kala dardene
haq'i, osal sunay bac¢'anexun Sot'oxun
xavar haq'sat'un burgi: «Ay Q'oncux,
zu tezu ki?» 22 Sot'in isa sot'ogo pine:
«Zaxun sagala iz kula g'ava
boxodalt'in Za xayanatbale.

24 Amdari Gar iz barada $éamesi
k'inak'e taysa. Ama vay t'e amdari
hala ki, Amdari Gara xayanatebsa! T'e
amdar sal nanaxun nu bakiniy

¥26:17 dyinsuz sume axsibay - Me
axsibaya vug git'un s'ovakest'e, osa
C'ovaksuni axsibayat'un garbe. Me
axsibayast'a amdarxon dyinla Sum
tet'un uke, k'oyal dyin tet'un efe.
%26:23 vel mdg. 41:9



saat'ey». 2> T'e vado xayanatbala
fudan Sot'oxun xavare haq'i:
«Maalim, zu tezu ki?» isusen sot'o
cogabe tadi: «Kot'o huncan pil»

26 Sot'ogon ukat'an isusen $uma
ext'i stklrbala afirina pi, osa sot'o
cOybi sagirdxo tadi pine: «Ext'anan,
ukanan! Mo Bez badane». ?’ Osa sa
cam ext'i stikiirbala afirina pi, sot'o
sagirdxo tadi pine: 22 «Me camaxun
bitot'in Uganan, mo Bez p'ine,
amdarxoy glinaxxo
bagislayinsakseynak' gelet'ay darden
barala p'ine. * 2° Zu vdx nexzu: Bez
Bavay padcagluga tazadan vaxun
sagala fi Ugala ginal sirik' fi tez Ugal».

30Sot'ogon Buxacugo alxisp'ala
mMa3ga Magpit'uxun osa c'eri Zeytun
burugot'un tasi.

P'et'eri danmisaksuna isusi saturbés
avabakest'un
(Mrk'. 14:27-31; Luk'. 22:31-34; ioan.
13:36-38)

317'e vada isusen iz sagirdxo pine:
«Me Use van bitot'in zaxun ¢o
taradalnan, hetar ki fvel Same bos

samesene:
"Cobana dugoz,

Suriin egelxo paran-paran bakale".

Y

32 Ama Zu béyinbakit'uxun osa van Za
Galileyina ak'alnan». 233 P'et'eren isa

¥26:28 C'eys. 24:8; Yer. 31:31-34
¥26:31 Zak. 13:7
26:32 Mat'. 28:16

Sot'o pine: «Lap bitot'inal Vaxun ¢o
taradayin, zu sal sa vada Vaxun o tez
taradal». 3*isusen sot'o pine: «Va
diizinaz nex: hame Ugse dadalen
elk'alt'uxun bés hun xib karam Zaxun
danmisakalnu». 3> P'et'eren pine:
«9gar Vaxun sagala lap bisunal lazim
bakayin, Vaxun tez danmisakal».
T'lydmi sagirdxonal hametart'un pi.

Isusi Get'semani ganu afiripsun
(Mrk'. 14:32-42; Luk'. 22:39-46)

36 Osa sus iz sagirdxoxun sagala
Get'semani s'ila sa gala hari sot'ogo
pine: «V3n memiya ars$anan, Zu isa
samal 3xilbaki afirik'oz». 3’ Sot'in
P'et'era g'a Zavday p's gara icuxune
taseri. isusa kala darden g'a
narahatcilugene haq'i. 3 T'e vada
sot'ogo metare pi: «Za kala dardene
haq'e. Memiya bakanan, Zaxun sagala
mugur mandanan».

3 sus samal bés tasi ¢ooq'a biti
afiripsane burqi: «Ay Bez Bava, agar
mumkinesa, me cama ® Zaxun 3xilba.
Ama Zu curegala k'inak' maq'an baki,
Vi curegala k'inak'qg'an baki». *°isus
sagirdxoy t'0g0l gaybaki anek'i ki,
sorox nep'axt'un. Sot'in P'et'era pine:
«Zaxun sagala sayca saadal mugur
mandes tenan baki? ** Mugur mandi
afirippanan ki, sinayingbaksunast'a
portp'es bakanan. Uruf zorbane,
badan isa zorsuze». *?isusen

322:39 cam - isusi xace loxol bisuni
nisan



p'urumal, p'amci karam 3xilbaki
afiripsane burqi: «Ay Bava, agar
Zaxun me cama axilbsun mimkin
tenesa, Zuval sot'o Ugiz buqg'onsa,
barta Vi curegalo bakeq'an».
#jsusen gaybakat'an anek'i ki,
sorox p'urum nep'axt'un: sot'ogoy
pulmux g'ic'esay. **Sot'ogo barti
tazadan 3xilebaki, p'urum hat'e
ayitmogon xibimci karam afirinepi.
4 Osa Isus sagirdxoy t'686! gaybaki
sot'ogo pine: «Halal bask'i
dincayinsnanbaksa? Vaxt' p'ap'ene:
mone, Amdari Gara giinaxkarxoy
kiyelt'un tast'a. ¢ Hayzanan tagen!
Béganan, Za xayanatbalo iSane».

Isusi biq'esun
(Mrk'. 14:43-50; Luk'. 22:47-53; ioan.
18:3-12)
47isusen hala ayiteney, p'as's'e
sagirdxoy sogo bakala iuda hare.
Sot'ay t'0g0l samci béyinsxon saal
azuk'i agsaq'q'alxon yaqg'abi xancalla

saal magla kala sa dast's amdare buy.

8 [susa xayanatbala iudan sot'ogo
saturb&$ peney: «Su muck'ayiz, isus
Sone, Sot'o big'anan». #*So isusa
isalayinsaki «Xeyirg'an baki,
Maalim!» pi, Sot'o mucepi. *°isusen
sot'o pine: «Hakot'aynak'en harey, ay
dost'?» Hat'e vada isusa bit'ung'i.
>lisusi sagirdxoy sunt'in cald iz
xancala c'evk'i samci béyinsi k'ule
Umodgo dugi cuneki. > isusen sot'o
pine: «Vixancala iz gala laxa,
sot'aynak’ ki, iz kiyel 'ilhinc ext'alo

q'thncaxunal biyale. >3 Yoxsa t'etaren
fikirbsa ki, Bez Bavaxun komay
cureses tez bako? Sot'in hat'e saad
Zaynak' p'as's'e g'osunaxun gele
angelxone yaqg'abo! °** Ama metar
bakayin, Ivel Samurxo hetarg'an bex
p'ap'i? Axir morox bito bakine
bug'on!»

>5T'e vada isusen amdarxo pine:
«Zu amdarfuq'k'alzu ki, Za xancalen
g'a magennan big'sa hare? Har gi
Xxrama arsi zomezbsay, van isa Za
bitenangq'i. ® °® Ama morox bito
Xavarecalxoy samurxo bex
p'ap'seynak'e baki».

T'e vada sagirdxon bitot'in isusa
bosi t'it'unt'eri.

Isus Kala Surin bés$

(Mrk'. 14:53-65; Luk'. 22:54-55,63-71;
oan. 18:13-24)

>7|susa biq'i amdarxon Sot'o samci
béyinsxoy kalo K'ayafay t'0golt'un
eceri. K'anun zombalxo g'a
agsaq'q'alxo saturbés t'et'iya
topbaket'uniy. *® P'et'er isa béyindxoy
kalat'ay maalinal $irik' isusi
bac'anexun tanesi, me aslin axira
ak'seynak' bona basi g'aroolcigoxun
sagala aresi.

9 Samci béyin$xon saal Kala Surin
amdarxon bitot'in isusa bespsuni
q'arar c'evkseynak' Sot'ay aleyina of¢i
sahidlugt'un gdvesay. ® Gele ofci
sahidxone hari ayitp'i, ama tet'un

v26:55 Luk'. 19:47; 21:37



bacarbi. Axirda p's sahid hari ®* pit'un:
«Me amdaren pene: "Zu xrama $arpi
xib ginen biq'es basko"». ¢

%2 Béyinsxoy kalat'in turel hayzeri
isusa pine: «Vi sal cogab butene?
Sot'ogon Vi barada mo he ayitmuxa
next'un?» % Ama isus sip' curpeney.
Béyinsxoy kalat'in isa Sot'o pine: «Va
Dirist' bakala Buxacugo elasez
tadest'a, yax upa, Buxacugoy Gar
Xrist'os Hunnu?» ®*isusenal sot'o
pine: «Hun pi k'inak'e. Lap mot'oxun
avuzt'uval vdx nexzu: Amdari Gare
Zorba Bakalt'ay yon taraf arst'una
saal gdye asoyxoy loxol eysunal
ak'alnan». ¢ T'e vada béyindxoy
kalat'in iz loxol bakala paltara zigbi ©
pine: «Kot'in Buxacugoy aleyinane
ayitp'i! Ene sahidxo k's eht'iyacabu?
Haysa kot'ay Buxacugoy aleyina
ayitpsuna inanbaki! ®© P'oy mot'o
k'anan nex?» Sot'ogon cogab tadi
pit'un: «Ko bisuna layige».

67 Osa isusi Coyel ¢upsa yumburug
dugsat'un burqi. Bazit'ogonal Sot'o
silla dugsun %8 next'uniy: «Ay Xrist'os,
xavarecallugba béyn, Va dugalo
suva?» &

€26:60-61 ioan. 2:19

926:64 Dan. 7:13

€26:65 paltara zigbi - Buxacugoy
tarsina bakala ayitmogo ibakala
amdaren darde nisan k'inak' iz
paltara zigebsay.

f26:65-66 Lev. 24:16

£26:67-68 isa. 50:6

P'et'eri isusaxun danmisaksun

(Mrk'. 14:66-72; Luk'. 22:56-62; foan.
18:15-18,25-27)

®9p'et'er isa c'ds, masalne aréeney.
Sa cuux nokar sot'o iSalayinsaki pine:
«Hunal Galileyalu isusaxun
sagalanuy». ’°Ama P'et'eren bitot'ay
t'0806l elasbsun danmisaki pine: «Tez
ava, hun k'an ayite». " Osa P'et'er
darvazinag tagat'an g'eraz sa cuux
nokaren sot'o ak'i t'et'iya bakalt'ogo
pine: «Me amdar Nazaret'lu isusaxun
sagalaney». ?P'et'er p'urumal
elasbsun danmisaki pine: «Zu ke
amdara tez calxsa». " Samal osa
t'et'iya curpit'ogon hari P'et'era
pit'un: «Hagigiyal, hun sot'ogoxunnu,
vi ayitpsunaxun g'amisakes baneksa».
’4P'et'eren iso p'urum elasp'i pine:
«Ke amdara tez ¢calxsa». Hame vada
dadalen elepi.

> p'et'eren isusi «dadalen
elk'alt'uxun bés hun xib karam Zaxun
danmisakalnu" pi ayita iz eyexe badi.
Sot'in t'et'iin c'eri honklr-honkir
onodnepi.

27

v v v

Isusa P'ilat'i t'6g6l est'un
(Mrk'. 15:1; Luk'. 23:1-2; loan. 18:28;
Ap'ost'. 1:18-19)

1 Kaybakat'an butiim samci béyin3xo
q'a azuk'i agsaq'q'alxo sagala girt'unsi
ki, isusa bespsuni q'arar c'evk'at'un.



2jsusi kulmogo gacp'i basci P'ilat'i
t'080l taseri sot'ay kiyelt'un tadi.

luday icu suruk'bsun

3isusa xayanatbala iudan isa Sot'ay
besp'aksuni g'arari barada ibakat'an
péSmane baki. Sot'in iz haqg'i otuz
glmus tangina samci béyinsxo q'a
agsaq'q'alxo qaydi gose tadi. *Sot'in
pine: «Zu taxsirsuz amdara kiyel
tast'unen glinaxezbe». Sot'ogon isa
cogabt'un tadi: «Mot'oxun yax hik'a?
Ko vi ase». > ludan giimiis tangdgo
xrami bos bosi t'et'iin c'ere, tasiicu
suruk'ebi.
®Samci béyin$xon giimis tangdgo

ext'i pit'un: «Me tangox p'iye toyen
baksuna gora, mot'ogo xrami xazinina
laxsuna icaza tene bu». ’ Sot'ogon
icogoy arane maslaatbi t'e tanginen
galmogo ocalaxbseynak' g'slik'
dizbali q'oruga hat'unq'i. ® Mot'o
goral t'e q'oruga geyin ginal Sirik'
«P'iye Q'orug»t'un nex. ° Metarlugen,
Yeremiya xavarecalen pi me ayit bex
p'anep'i:

«T'e Amdara gora israillugon

ayitp'i toya - otuz glimdis

tangina ext'undi, 1° Q'onéugon

za blrmisi k'inak'al q'3lik’

diizbali g'oruga haq'seynak't'un

tadi». "

h27:9-10 Zak. 11:12-13; Yer. 19:1-13;
32:6-9

isus rimlu basgi P'ilat'i b&3

(Mrk'. 15:2-15; Luk'. 23:3-5,13-25;
joan. 18:29-19:16)

isus bascin b&% curpeney.
Bascinen Sot'oxun xavare haq'i:
«ludeylugoy padcag hunnu?» isusen
cogabe tadi: «Hunen metar nex».
12 Ama samci béyins$xon g'a
agsaqg'qg'alxon Sot'o taxsirkar
c'evk'at'an isusen sot'ogo sal sa cogab
tene tadi. 1*T'e vada P'ilat'en Sot'o
pine: «Vi aleyina bakala meq'adar
ayitmogo ten ibaksa ki?» * Ama
Isusen sot'o sal sa ayitenal cogab
tene tadi. Basci mot'o gele maat't'sle
mandi.

1>Har C'ovaksuni axsibayast'a
bascinen amdarxoy curegala sa
big'esit'u tarbsun adatey. *T'e
gimxost'a Barabba s'ila calxesi sa
big'esiyonoy. I Metarlugen, amdarxo
sagala giresi vadine P'ilat'en
sot'ogoxun xavare haq'i: «Zu vaynak'
su tarbsunanan curesa? Barabba,
yoxsa Xrist'os uk'ala isusa?»
18 p'jlat'en avaney ki, sot'ogon icogoy
paxillugaxunt'un isusa kiyel tadey.

19p'ilat' iz divanbsuni taxt'a arsi
vadine iz gugon «t'e diizgiin
Amdaraxun vi as maqg'an baki,
sot'aynak’ ki, ge Sot'oxun nep' aksuna
gora gele korugxoz zap'e» pi iceynak'’
xavare yaq'abi.

20 Ama samci béyin$xon q'a
agsaq'q'alxon amdarxo galt'unst'ay ki,
Barabbay tarbaksuna, isusi isa bisuna



curegat'un. 2! Bascinen amdarxoxun
xavare haq'i: «Me p'rannaxun mat'u
Zu vaynak' tarbsunanan curesa?»
Sot'ogonal «Barabbina» pit'un.

22 p'jlat'en «P'oy Xrist'os uk'ala isusa
k's baz?» pi xavare haq'i. Sot'ogon
bitot'in cogabt'un tadi: «Xace
loxolg'an t'3q't'esi!» 2 Bascinen saal
xavare haq'i: «Axir Kot'in k'a
pislugabe?» Sot'ogon isa «Xace
loxolg'an t'aq't'esi!» uk'a samalal
ost'aart'un haraypi.

24 P'ilat'en iz kiyexun hik'k'al nu
ayesuna, tarsina, amdarxoy samalal
acugon big'suna ak'i, xe ext'i
amdarxoy bés iz kula os'k'i metare pi:
«Zu me Amdari p'i barst'unast'a
taxsirkar tezu, barta ef ozaneq'an
mandi». ' 2> Amdarxon bitot'in
cogabt'un tadi: «Kot'ay p'i bes g'a bes
aylogoy ozaneq'an baki!» % T'e vads
P'ilat'en sot'ogoynak' Barabba tarebi.
isusa iso lesi tataren
tatarlayinsest'it'uxun osa xace loxol
t'aq'st'eynak' ask'arxoy kiyele tadi.

Ask'arxoy isusa tahk'irbsun
(Mrk'. 15:16-20; foan. 19:2-3)

27 Osa bascin ask'sarxon isusa bascin
malinet'un taseri. Batlim dast'ina
Sot'ay belt'un topbi. 2 Sot'o cup'lagbi
¢'oc'a irangen xalatt'un lapest'i.

29 Sadaxun sa tac 3ldi Sot'ay bel
lat'unxi, yon kiyelal sa gést'un tadi.
Sot'ay bé&s ¢okt'i «iudeylugoy Padcag

'27:24 K'an. 21:6-9

dirist'q'an baki!» pi Sot'o lagat'un
hag'say. 3°Sot'ay ¢oyel ¢ut'unney,
gé3a ext'i iz bel dut'ungsay. 3! Sot'o
laga haq'it'uxun osa xalata iz loxolxun
c'eq'i Iz paltarat'un lapest'i. Osa Sot'o
xace loxol t'3q'st'at'un taseri.

Isusi xage loxol t'3q't'esun

(Mrk'. 15:21-32; Luk'. 23:26-43; loan.
19:17-25)

32Sorox t'et'iin c'egat'an Simon s'ila
K'irenalu sa amdarat'un irast'hari.
Sot'o isusi xaca tast'una
macburt'unbi.

33K'olgot'a, yani «Kallin ga» uk'ala
gala egat'an 3 Sot'o Ugseynak' iz bos
od garbi fit'un tadi. isusen sot'o jomo
dugi Ugsun tene curesi. 3> dsk'arxon
Sot'o xace loxol t'3qg't'undi, ¢6p bosi
Sot'ay paltara icogoy arane coyt'unbi.
136 0sa t'et'iya arsi Sot'ay g'aroolat'un
zapi. 37 iz best'a sa daxt'ak'i loxol iz
taxsira: IUDEYXOY PADCAG iSUS MONE
$ampi lat'unxi. 3 isusaxun sagala sogo
yon taraf, sogoval tars taraf p'd tan
Usyanciyal xace loxol t'3qg't'uniy.

3Yaq' c'ovakalxon icogoy bula jik'p'i
Sot'o laga haq'sun ¥ *° «Ay xrama $arpi
xib giin big'alo! ©@gar Buxacugoy
Garnusa, Va cark'est'a, xacaxun $iki
oqg'al» next'uniy. ' ** Samci
béyinsxonal k'anun zombalxoxun g'a
agsaq'q'alxoxun sagala hametar isusa

127:35 Ivel m3g. 22:18
k27:39 Tvel m3g. 22:7; 109:25
'27:40 Mat'. 26:61; ioan. 2:19



laga haqg'sun next'uniy:

4 «T'lyamit'ogo cark'esest'ay, ama icu
cark'est'es tene baksa! israili
Padc¢agesa, xagaxun sireq'an, yast'a
Sot'o vélugq'an baki. *® Buxaéugone
umud baksay. Buxac¢ugon Kot'o
curesasa, barta haysa cark'est'eq'an!
Sot'aynak' ki, "Zu Buxalugoy Garzu"
pine». ™ *isusaxun sagala xace loxol
t'ag't'esit'ogonal Sot'o
tahk'irt'unbsay.

isusi bisun

(Mrk'. 15:33-41; Luk'. 23:44-49; ioan.
19:25-30)

45 Uquimci saadaxun " vuyumci
saadal sirik' ° butim ocali ¢oyel
baying'luge baki. *® Vuyumci saada i$a
isusen alloy sasen haraypi pine:

«Eli, Eli, lema sabaxt'ani?» ?
Mo «Ay Bez Buxacux, Bez Buxacux,
het'aynak'en dxilbaki Zaxun?»
upsune. #’ T'et'iya curpit'ogoy
bazit'ogon mot'o ibakat'an pit'un:
«Me amdaren ilyane k'ale». *®icogoy
aranexun sunt'in hat'e saad t'it'eri sa
bisi eceri sot'o fine 0q'oyi bos pusp'i
sa q'arguni bel c'ovakest'i isusane
tadi ki, Ugéq'an. 9 T'iyamit'ogon isa

m27:43 ivel m3g. 22:8

n27:45 Uqiimci saad - haysat'in
vaxt'en berezare saad p'as's'e.

©27:45 Vuyumci saad - haysat'in
vaxt'en berezarexun osa saad xib.

P27:46 ivel m3g. 22:1

927:48 Ivel m3g. 69:21

pit'un: «Kot'o ma galda, bégen béyn
ilyan hari cark'est'ala?» *®isusen
p'urum alloy sasen haraypi elmuxe
tadi.

>1T'e vadine xrami an ivel gane bés
bakala parda alaxun oqg'a zigebaki.
Ocal galepi, q'ayox ginebaki. "
>2Meyid laxseynak' bakala magarox
gayesi, gele vébakalorox
béyint'unbaki. > Sorox magarogoxun
c'eri isusi b8yinbakit'uxun osa ivel
sahare - yani Yerusalimat'un tasi, gele
amdarxoynak'al ak't'unsi.

>4|susi g'aroola zap'k'ala g'osuni
bactani kalat'in saal sot'oxun sagala
bakala ask'arxon ocal galpsuna saal
bakala asurxo ak'it'uxun osa dahsata
baft'i pit'un: «Dlizinal, me Amdar
Buxacugoy Garey».

>>T'et'iya 3xiloxun bégala sa hema
cupuxal buney ki, g'ullugbseynak’
Galileyinaxun Isusi ba¢'anexunt'un
harey. °® Magdallu Mariya, iak'ovi g'a
losifi nana Mariya saal Zavday
garmogoy nanal sot'ogoy araneney. *

isusi meyida magarina laxsun
(Mrk'. 15:42-47; Luk'. 23:50-56; joan.
19:38-42)

>7 Biyabakat'an iosif s'ila sa
Arimat'eyalune hari. So isusi sagirdey.
>8josif P'ilat'i t'6gol tasi isusi

27:51 C'eys. 26:31-33

*27:55-56 Mat'. 16:21; 17:23; Mrk'.
8:31; 9:31; 10:32-34; Luk'. 9:22;
18:31-33



meyidane curesi. P'ilat'enal meyida
sot'o tadesuna amirebi. *°josifen
meyida ext'i tamiz sa katanaxun
bakala kafana bac'lrepi. *° Sot'o
g'ayin bos kases$i meyid laxseynak'
bakala iz taze magaraninane * laxi,
osal magarin jomo sa kala jé t'ik'irdi
tanesi. ® Magdallu Mariya saal t'lyami
Mariya t'et'iya, magarin bés
arSet'uniy.

®29yc'indari - yani Hazirlugi gine ¢
osin gi - samci béyinsxo g'a fariseyxo
P'ilat'i t'6gd! hari © pit'un: «Aga, bes
eyexe ki, t'e afcidugalen hala dirist'
hamaq'un "xib gi osa béyinbakoz"
peney. % Sot'aynak'al amirba ki,
xibimci ginal sirik' magara qorisakane.
Tene iz sagirdxon hari Sot'o
basqg'alt'un, amdarxonal "So p'uri
ganuxun béyinbakene" uk'alt'un.
Axirinci af¢i samcit'uxun samalal pis
bakale». ®® P'ilat'en sot'ogo pine: «Sa
dast's g'aroolci ext'anan, takinan ef
bacarbala k'inak' magarina
q'orisanan». ®® Sot'ogonal tasi
magarin bés q'aroolci dast'at'un
curdest'i, magarin jéne loxolal
pecatt'un dugi.

27:60 magara o¢ali oq'a bakala
ams'ilug, t'evaxt'in doorast'a t'iya
p'uri amdarxot'un laxe

Y27:62 Hazirlugi gi - yani iudeyxost'a
ivel hesabbakala Samat' gineynak'
hazirlug bégégala parask'i gi.

28

Isusi béyinbaksun

(Mrk'. 16:1-11; Luk'. 24:1-12; ioan.
20:1-18)

1Samat' gi c'ovakit'uxun osa, samat'i
samci gine ¥ savaxt'an isig bitat'an
Magdallu Mariya saal t'lyami Mariya
garamzogo bégsat'un hari. >Mone,
kala sa ocal galpsune baki. Q'onéugoy
sa angel gbynuxun Siri magarin jéna
sa taraf t'Ik'irdi iz loxol aresi. 3 Sot'ay
ak'esun s'3q' k'inak’, iz paltar isa ij
k'inak' mas'iney. *Q'aroolgiyox
q'iyexun t'ut'upi meyid k'inak't'un
baki. > Angelen cupugo pine: «Van ma
q'ibanan! Ef xace loxol t'3q't'i isusa
gdvesuna avazu. ®° So memiya butene,
iz pi k'inak' b&yinbakene! Ekinan,
Sot'o laxi ganu ak'anan. 7 Osa usum
takinan, Sot'ay sagirdxo metar
upanan: "isus p'uri ganuxun
béyinebaki. Mone, Galileyina vaxun
bése taysa. Sot'o t'et'iya ak'alnan". Zu
vax pit'ogo eyexun ma c'evk'anan».

8 Cupuxxo ham qg'iyen hamal kala sa
mugqlugene haq'i, soroxal hat'e saad
magarinaxun c'ert'un ki, tasi Sot'ay
sagirdxo xavar tadat'un. ° Biirdan,
isusen «Xeyirq'anbaki!» pi icogoy
bé&3e c'eri. Soroxal i3alayinsaki isusi
turmogo lacaq'esi Sot'o bult'un
k'os'bi. 1°isusen sot'ogo pine: «Ma

v¥28:1 Samat'i samci gi - yani bazarin
gi.



g'ibanan! Takinan, Bez vicimogo
xavar tadanan ki, Galileyinag'at'un
tasi. Za t'et'iya ak'alt'un».

Q'aroolcigoy af¢i xavar yaymisbsun

1 Cupux hals yag'a hamaq'un,
mone, q'aroolcigoy baziyorox sahare
tasi buitiim baki asurxo samci
béyinsxo avabakest'undi. 12 Sot'ogon
agsaq'q'alxoxun sagala giresi
maslaatbit'uxun osa ask'arxo gele
tanga tadi pit'un: ' «Unank'o ki, iz
sagirdxon yan Use bask'i vadine hari
Sot'o basqg'et'un. 1* 9gar me xavar
bascina p'ap'ayin, yan sot'o véyando,
vaxal balinaxun cark'esyando».

15 Metarlugen, ask'arxon tangina
haq'i igogo pi k'inak' bit'un. Me af¢i
ayit geyin ginal sirik' iudeylugoy arane
yaymisakine.

Isusen tadi axirinci tapsurug

(Mrk'. 16:14-18; Luk'. 24:36-49; joan.
20:19-23; Ap'ost’. 1:6-8)
6Sas's'e sagird isa Galileyina, isusen
sot'ogoynak' tayinbi burugot'un tasi.
W 17jsusa ak'i Sot'o bult'un k'os'bi.
Baziyorox isa stipalayinst'unbaki.
8isus {$alayinsaki sot'ogo pine:
«Goynul saal ocali ¢oyel bitim
ext'iyar Zane tadese. °* Metarlugen,
takinan, bitim millatxo Bez sagirdxo
banan; sot'ogo Bavay, Gare saal ivel
Urufi s'iyen k'unuk'banan; 2°vax Zu
amirbi har seya bex p'ap'espsuna

“28:16 Mat'. 26:32; Mrk'. 14:28

sot'ogo zombanan. Ef eyexun ma
c'evk'anan, Zu doori axiral Sirik' har gi
vaxunzuy.

